
Prezidenti İlham Əliyev: 
Zəngəzur dəhlizinin böyük potensialı var. Çin, 
Qırğızıstan və Özbəkistan arasında dəmiryolu 
əlaqəsi yaradılır və Zəngəzur dəhlizi həmin 
marşrutun davamı, “Bir kəmər, bir yol” layihəsinin 
və ya Şimal–Cənub dəhlizinin tərkib hissəsi ola 
bilər. Zəngəzur dəhlizinin, sadəcə, Azərbaycan 
və Ermənistan üçün deyil, qlobal səviyyədə 
əhəmiyyəti var. Zəngəzur dəhlizi – Prezident 

prinsipiallığı və Ermənistanın təcridi

Avropa İttifaqı Meğridə Ermənistana 
keçid məntəqəsi tikəcək

Sülhdən xofl ananların 
son nəğməsi

Günün sözü

Azərbaycan Prezidenti İlham Əliyevin və birinci xanım 
Mehriban Əliyevanın Xocavənd və Füzuli rayonlarına səfəri

Xocavəndin Tuğ kəndində 
turizm layihələri

Azərbaycan Respublikasının Prezidenti İlham Əliyev və birinci xanım 
Mehriban Əliyeva mayın 5-də Xocavənd rayonuna səfər ediblər.

Dövlətimizin başçısına və birinci xa-
nıma Tuğ kəndində həyata keçiriləcək 
turizm layihələri barədə məlumat verildi. 

Dövlət Turizm Agentliyinin sədri 
Fuad Nağıyev bildirdi ki, Agentlik Tuğ-

da təqdim etdiyi turizm konseptual ya-
naşma çərçivəsində üç istiqamətdə –
tarixi-memarlıq üslubunu qorumaqla 
mədəni turizmin inkişaf etdirilməsi, tə-
biət resurslarından səmərəli istifadə 

edib ekoturizm və “yaşıl destinasiya” 
konseptində turizm sənayesinin inkişaf 
etdirilməsi və aqroturizm resursların-
dan istifadə etməklə dayanıqlı və icma 
əsaslı turizm inkişaf konsepsiyası üzrə 
layihələrin həyata keçirilməsini planlaş-
dırır.

(ardı 2-ci səhifədə)

Tuğda İnzibati Mərkəzin 
təməlqoyma mərasimi

Mayın 5-də Azərbaycan Respublikasının Prezidenti İlham Əliyev və 
birinci xanım Mehriban Əliyeva Xocavənd rayonunun Tuğ kəndində 
İnzibati Mərkəzin təməlinin qoyulması mərasimində iştirak ediblər.

Qarabağ iqtisadi rayonuna daxil 
olan işğaldan azad edilmiş ərazilərdə 
Şuşa rayonu istisna olmaqla  Azərbay-

can Respublikası Prezidentinin xüsusi 
nümayəndəsi Emin Hüseynov dövləti-
mizin başçısına və birinci xanıma ilkin 
mərhələdə Tuğ kəndinin ictimai-inzibati 
mərkəzində inşası planlaşdırılan binalar 
barədə məlumat verdi. 

Bildirildi ki, kənddə 1,63 hektar 
sahəni əhatə edəcək inzibati zonada 
ikimərtəbəli inzibati bina, klub icma və 
mədəniyyət mərkəzləri, restoran tikilə-
cək. Burada tikiləcək və bərpa ediləcək 

binaların ümumi sahəsi 3200 kvadrat-
metr olacaq. 

Ərazidə genişmiqyaslı abadlıq işləri-
nin görülməsi, yerüstü parkinq sahəsinin 
yaradılması nəzərdə tutulub. Bu əra-
zilərə bütün yol infrastrukturunun, kom-
munikasiya xətlərinin, o cümlədən işıq, 
rabitə və yüksəksürətli internetin çəkil-
məsi planlaşdırılır. İnzibati mərkəzdə 
tikinti-bərpa işlərinin gələn ilin martında 
başa çatdırılması nəzərdə tutulur. 

Dövlətimizin başçısı İnzibati Mərkə-
zin təməlini qoydu. 

AZƏRTAC

“Əsrin müqaviləsi”ni gerçəkləşdirən 
6 möhtəşəm platforma

Xocavəndin Tuğ kəndində  
turizm layihələri

(əvvəli 1-ci səhifədə)

Qeyd olundu ki, ilk mərhələdə Tuğ kəndində 
keçmiş məktəb binası olmuş yaşayış korpusunun 
konservasiyası nəzərdə tutulur. Kəndin tarixi me-
marlığı dərindən öyrənildikdən və kifayət qədər 
yerli memarlıq üslubunda elmi-tədqiqat və elmi 
təhlillər, praktiki təcrübə qazanıldıqdan sonra bu 
abidənin bərpası layihəsi həyata keçirilə bilər. 
Çünki Tuğda ənənəvi Azərbaycan memarlığına 
işğal dövründə çox müdaxilə edilib və bəzi tikililər 
açıq-aşkar vandalizmə məruz qalıb. Buna görə də 
ilkin olaraq ümumi sahəsi 1464 kvadratmetr olan 
tikililərin konservasiyası və konsolidasiyası işlə-
ri ilə yanaşı, 6515 kvadratmetrlik ətraf ərazisinin 
abadlaşdırılması nəzərdə tutulur. Bundan başqa, 
kəndin mərkəzi hissəsində yerləşən, ümumi sahə-
si 450 kvadratmetr olan mövcud tarixi tikililərin 
bərpa edilərək Turizm İnformasiya Mərkəzi və şə-
rab dequstasiya yeri kimi istifadə edilməsi nəzər-
də tutulur. Tuğ kəndinə gələcəkdə turizm axını ilə 
əlaqədar burada keyfiyyətli xidmətlərin göstərildiyi 
iaşə obyektinin yaradılması nəzərdə tutulur. 

Qeyd edək ki, tarixən şərabçılıq destinasiyası 
kimi tanınan Tuğ kəndi Xocavənd və Füzuli rayon-
larının üzüm sahələrindən toplanan məhsuldan 
alınan şərabları ilə məşhur olub. Şərab zavodu-
nun ümumi sahəsi 1300 kvadratmetrdir və onun 
ətrafındakı 850 kvadratmetrlik sahənin abadlaşdı-
rılması nəzərdə tutulur. Zavod üçün müasir turizm 
konsepti tətbiq ediləcək. Belə ki, bura yalnız şərab 
istehsal edilən yer deyil, həmçinin Tuğ bölgəsində 
tarixən mövcud olmuş şərabçılıq ənənəsinin təb-
liğ olunduğu məkana çevriləcək. Kompleksin tər-

kibində müxtəlif tədbir və festivalların keçirilməsi 
üçün çoxtəyinatlı məkanlar olacaq.

Diqqətə çatdırıldı ki, Kulinariya Təlim Mərkəzi 
təkcə Qarabağın deyil, bütün Azərbaycan mət-
bəxinin turistlərə təbliğ və eksperimental kulina-
riya metodlarının tətbiq edildiyi məkanlardan biri 
olacaq. Tikilinin tərkibində qruplar və heyətlər 
üçün mətbəx, qəbul, dequstasiya otaqları nəzərdə 
tutulur. 

Həmçinin Tuğ kəndinin Şuşa yolu üzərində va-
cib turizm destinasiyası olması faktı nəzərə alına-
raq, burada avtomobil dayanacağı da yaradılacaq. 

Bildirildi ki, Tuğ kəndində tarixi tikililər, küçələr, 
hasar və darvazalar ənənəvi memarlıq üslubunda 
bərpa və konservasiya olunacaq. Görüləcək işlə-
rin planına, həmçinin Tuğ ərazisində mövcud tarixi 
bulaqların bərpası, küçə boyunca hasar və tikililə-
rin təmiri də daxildir. 

Qeyd olundu ki, gələcəkdə Tuğ kəndində tu-
rizm infrastrukturunun inkişafından və yerli icma-
nın kəndə qayıtmasından sonra bir sıra fəal turizm 
məhsullarının inkişaf etdirilməsi planlaşdırılır. Tuğ 
kəndinin Hadrut qəsəbəsinin və Füzuli şəhərinin 
yaxınlığında yerləşməsi, Şuşaya gedən yolun bu-
radan keçməsi amilləri nəzərə alınaraq, gələcəkdə 
ətrafdakı tarix və mədəniyyət abidələrinə haykinq 
və piyada turizm marşrutlarının yaradılması, piya-
da gəzintisi üçün dağ cığırlarının keçdiyi yerlərdə 
kempinq zonaların, kiçik etnoqrafik festivalların, 
günlük turist səfərlərinin təşkili və digər layihələrin 
həyata keçirilməsi üçün böyük potensial var. 

AZƏRTAC

Hadrut qəsəbəsində 360 yerlik  
məktəb binasının bərpası

Mayın 5-də Azərbaycan Respublikasının Prezidenti İlham Əliyev 
və birinci xanım Mehriban Əliyeva Hadrut qəsəbəsində 360 
şagird yerlik tam orta məktəbin bərpa layihəsi ilə tanış olublar. 

Dövlətimizin başçısına və  
birinci xanıma layihə barədə mə-
lumat verildi. 

Bildirildi ki, bərpa olunacaq 
məktəb 1,9 hektar ərazidə yerlə-
şir. Əsaslı təmir və yenidənqur-

ma işlərindən sonra məktəbdə 15 
sinif otağı, idman və akt zalları, 
yeməkxana, kitabxana, hərbi dərs 
otağı, 3 laboratoriya və 2 texno-
logiya otağı, informatika otağı ola-
caq. Şagirdlərin yüksək səviyyədə 
təhsil almaları üçün sinif otaqları 
müasir avadanlıq və ləvazimatlar-
la təchiz ediləcək.

Qeyd edək ki, Ermənistanın 
Azərbaycana qarşı 30 ilə yaxın 
davam edən hərbi təcavüzü nəti-
cəsində işğal olunmuş rayonların 
təhsil infrastrukturu da tamamilə 
dağıdılıb. İşğaldan azad edilən 
ərazilərdə dağıdılan təhsil infras- 
trukturunun bərpası istiqamətində 
Prezident İlham Əliyevin müvafiq 
sərəncamları və tapşırıqları ilə ha-
zırda mühüm işlər görülür. Hadrut-
da məktəb binasının tikintisi də bu 
işlərin tərkib hissəsidir.

AZƏRTAC

Hadrutda ilk yașayıș məhəlləsi salınır  

Mayın 5-də Azərbaycan Respublikasının Prezidenti İlham 
Əliyev və birinci xanım Mehriban Əliyeva Hadrut qəsəbəsində 
salınacaq ilk yaşayış məhəlləsinin təməlinin qoyulması 
mərasimində iştirak ediblər.

Dövlətimizin başçısına gö-
rüləcək işlər barədə məlumat 
verildi.

Qeyd edildi ki, ilk yaşayış 
məhəlləsi 28 fərdi evdən ibarət 

olacaq. Tikiləcək evlərin ikiotaq-
lı, üçotaqlı, dördotaqlı və beşo-
taqlı olması nəzərdə tutulur. 
Mənzillərin sahəsi 70-120 kvad-
ratmetr təşkil edəcək. 

Bildirildi ki, Hadrut qəsəbə-
sində özəl sektor üçün investi-
siya zonasında nəzərdə tutulan 
evlərin tikintisi “PMD Group” 
MMC tərəfindən yerinə yetirilir.

Dövlətimizin başçısı Hadrut 
qəsəbəsində ilk yaşayış məhəl-
ləsinin təməlini qoydu.

ətən müharibəsində şanlı 
Qələbə müjdəsini Azərbaycan 
xalqına çatdıran tarixi müraciə-
tində Prezident, Müzə ər Ali 
Baş Komandan İlham Əliyevin 
dediyi “Məcburi köçkünlər yaxşı 
bilirlər ki, onların öz dədə-baba 
torpaqlarına qayıtması üçün biz 
əlimizdən gələni edəcəyik, iş-
ğaldan azad edilmiş bu torpaq-
ları yenidən quracağıq” ifadəsi 
Hadrut rayonunda ilk yaşayış 
məhəlləsinin təməlinin qoyul-
ması ilə bir daha təsdiqini tapır. 
Otuz ilə yaxın müddətdə doğma 
yurd-yuvalarına qovuşmaq həs-
rəti ilə yaşayan hadrutlular üçün 
ilk yaşayış məhəlləsinin təməli-
nin qoyulması onları bu arzuları-
na daha da yaxınlaşdırır. 

AZƏRTAC

Hadrutun turizm inkișaf  
konsepsiyası hazırlanıb

Mayın 5-də Hadrut qəsəbəsində Azərbaycan Respublikasının 
Prezidenti İlham Əliyevə və birinci xanım Mehriban Əliyevaya 
Hadrut qəsəbəsinin turizm inkişaf konsepsiyası barədə 
məlumat verilib.

Dövlətimizin başçısına və  
birinci xanıma Hadrutda turizmin 
inkişaf etdirilməsi üçün Dövlət Tu-
rizm Agentliyi tərəfindən ilk növ-
bədə qəsəbənin tarixi hissəsində 
mərkəzi məhəllənin bərpasının və 
abadlaşdırılmasının nəzərdə tutul-
duğu bildirildi. 

Qeyd olundu ki, Hadrutun ta-
rixi hissəsində bərpa və konserva-
siya işləri çərçivəsində ilkin dövrdə 
Qafqaz Albaniyasının tarixi-mədə-
ni irsinə aid məbədin, onun ya-
nındakı üç tikilinin bərpası, həmin 
ərazinin abadlaşdırılması plan-
laşdırılır. Məhz bu hissədə bərpa 
və konservasiya işləri gələcəkdə 
Hadrutda aparılacaq tarixi tikililə-
rin bərpa işləri üçün ilkin təcrübə 
olacaq və digər işlər bu təcrübəyə 
əsaslanaraq aparılacaq.

Məlumat verildi ki, bu xristian 
məbədi Hadrutun tarixi hissəsinin 
əsas memarlıq abidəsidir. Qafqaz 
Albaniyası dövründə həmin mə-
bəd müxtəlif dövrlərdə bir neçə 
dəfə bərpa edilib. Məbəd sonuncu 
dəfə 1621-ci ildə bərpa olunub. Bu 
məbədin divarlarında daha qədim 
dövrdə tikilmiş abidənin daşların-
dan istifadə edilib. Buna görə də 
Qafqaz Albaniyası dövrünə aid 
məbəd və onun ətrafında Dövlət 
Turizm Agentliyi tərəfindən bərpa 
və abadlaşdırma işləri görülməz-
dən əvvəl burada elmi-tədqiqat və 
arxeoloji qazıntıların aparılması 
nəzərdə tutulur. Çünki işğal döv-
ründə Hadrutda olan bir sıra abi-
dələr kimi, bu məbədin də tarixi 
mənşəyinə ermənilər tərəfindən 
müdaxilələr edilib. 

Yerli əhəmiyyətli memarlıq 
abidəsi kimi rəsmi olaraq dövlət 
mühafizəsinə götürülən məbəd 
kompleksinin ərazisində onlarla 
qəbir daşı yerləşir. Bununla əlaqə-
dar ərazinin arxeoloji cəhətdən 
tədqiq edilməsinə ehtiyac yaranıb. 

Azərbaycan Prezidentinə və 
birinci xanıma Turizm Məlumat 
Mərkəzi barədə də məlumat ve-
rildi. 

Qeyd olundu ki, Hadrutun 
mərkəzi hissəsində yerləşən ta-
rixi mülkün bərpa edilərək, Tu-
rizm Məlumat Mərkəzi kimi fəa-
liyyət göstərməsi nəzərdə tutulur. 
Mərkəzdə Hadruta gələn ilk turist 
qruplarına qəsəbə və ətraf kənd-
lərdəki turizm obyektləri haqqında 
məlumat veriləcək. Turizm Məlu-
mat Mərkəzi iki hissədən ibarət 
olacaq. Birinci hissə turistlərin 
qəbulu sahəsi, ikinci hissə isə tu-
rizm işçiləri üçün ofis kimi nəzərdə 
tutulur. 

AZƏRTAC

Hadrutda yeni İnzibati mərkəz
Mayın 5-də Azərbaycan 
Respublikasının 
Prezidenti İlham 
Əliyev və birinci xanım 
Mehriban Əliyeva 
Xocavənd rayonunun 
Hadrut qəsəbəsində 
inzibati mərkəzin 
təməlinin qoyulması 
mərasimində iştirak 
ediblər.

Dövlətimizin başçısı-
na və birinci xanıma layihə 
barədə məlumat verildi.

Bildirildi ki, inzibati zona-
nın ümumi sahəsi 4,2 hek-
tardır. Buraya inzibati bina, 
bələdiyyə binası, mədəniy-
yət mərkəzi və infrastruktur 
qurumlarının ofislərinin bi-
naları daxildir. 

Qəsəbənin inzibati əra-
zisinə bütün yol infrastruk-
turunun, kommunikasiya 
xətlərinin, o cümlədən işıq, 
rabitə və yüksəksürətli in-
ternetin çəkilməsi planlaşdı-
rılır. Yol və kommunikasiya 
xətlərinin ümumi uzunluğu 
1100 metr olacaq. Hadrut 
qəsəbəsinin inzibati ərazi-
sinin tikintisinin 2024-cü ilin 
martında başa çatdırılması 
planlaşdırılır.

Prezident İlham Əliyev 
Hadrut qəsəbəsində inziba-
ti mərkəzin təməlini qoydu.

AZƏRTAC

Tuğda 244 fərdi ev tikiləcək

Mayın 5-də Xocavənd rayonunun Tuğ kəndində ilk yaşayış məhəlləsinin təməli qoyulub. 

Azərbaycan Respublikasının Prezidenti İlham 
Əliyev və birinci xanım Mehriban Əliyeva məhəllə-
nin təməlinin qoyulması mərasimində iştirak edib-
lər.

Dövlətimizin başçısına və birinci xanıma yaşa-
yış məhəlləsi barədə məlumat verildi. 

Bildirildi ki, ümumi sahəsi 99 hektara yaxın 
olan ilk yaşayış məhəlləsi Tuğ kəndinin təsdiq edil-
miş Baş planına uyğun qaydada salınacaq. 1089 
nəfərin yaşaması üçün nəzərdə tutulan məhəllədə 
birinci mərhələdə 24 tarixi fərdi ev bərpa ediləcək, 
95 ev isə yenidən tikiləcək. Növbəti mərhələlərdə 
isə məhəllədə 244 yeni fərdi evin tikilməsi nəzərdə 
tutulur.

Məhəllədə 360 yerlik məktəb binası, 50 yerlik 
uşaq bağçası, ticarət mərkəzləri, məscid, kilsə, 
tibb məntəqəsi, aptek, idman sağlamlıq sahəsi, 
tərəvəz və meyvə anbarı da olacaq. mumiyyətlə, 
yaşayış məhəlləsində əhalinin məşğulluğu üçün 
hər cür şərait təmin ediləcək.

Diqqətə çatdırıldı ki, Tuğ kəndində bir sıra bi-
naların - inzibati bina, klub-icma mərkəzi, mək-
təb, bağça və 15 fərdi evin tikinti-bərpa işlərinin  
2024-cü ilin martında tamamlanması planlaşdırılır.   

Dövlətimizin başçısı Tuğ kəndində ilk yaşayış 
məhəlləsinin təməlini qoydu.

AZƏRTAC

Şükürbəyli–Cəbrayıl–Hadrut avtomobil 
yolunun 8,2 kilometrlik hissəsi hazırdır

Mayın 5-də Azərbaycan Respublikasının Prezidenti İlham Əliyev Şükürbəyli–Cəbrayıl–Hadrut 
avtomobil yolunun 8,2 kilometrlik hissəsinin açılışında iştirak edib. 

Azərbaycan Avtomobil Yolları Dövlət Agentliyi-
nin İdarə Heyətinin sədri Saleh Məmmədov döv-
lətimizin başçısına görülən işlər barədə məlumat 
verdi.

Bildirildi ki, uzunluğu 42 kilometr olan köhnə 
yol 2,3 kilometr qısaldılaraq 39,7 kilometrlik yeni 
yolla əvəzlənib. Yolun hərəkət hissəsinin eni 14,5 
metr, torpaq yatağının eni isə 21,5 metrdir. 

Dövlətimizin başçısının tapşırığına əsasən, 
Şükürbəyli–Cəbrayıl–Hadrut avtomobil yolu Qara-
bağın inkişaf planı nəzərə alınaraq dörd hərəkət 
zolaqlı olmaqla birinci texniki dərəcəyə uyğun inşa 

edilib. Yolun üzərindəki 6 körpünün tikintisi başa 
çatıb. Yol boyunca 18 avtobus dayanacağı quraş-
dırılıb.

Yeni avtomobil yolu işğaldan azad edilmiş 
Xocavənd, Füzuli və Cəbrayıl rayonlarının ərazi-
sindən keçir. Avtomobil yolu Hadrut qəsəbəsi və 
Cəbrayıl şəhəri də daxil olmaqla həmin rayonların 
20-yə yaxın yaşayış məntəqəsini əhatə edəcək.

Qeyd edək ki, bu yol Azərbaycan Prezidentinin 
2021-ci il 29 aprel tarixli Sərəncamına əsasən inşa 
olunur. 

AZƏRTAC

Pirəhmədli kəndinin bərpasına başlanılıb

Mayın 5-də Azərbaycan Respublikasının Prezidenti İlham Əliyev və birinci xanım Mehriban Əliyeva 
Füzuli rayonunun Pirəhmədli kəndinin təməlinin qoyulması mərasimində iştirak ediblər.

Dövlətimizin başçısına və birinci xanıma kənd-
də görüləcək işlər barədə məlumat verildi.

Bildirildi ki, Pirəhmədli kəndinin layihələndirilən 
ümumi ərazisi 178 hektardır. Kəndə 2 min 369 
nəfərin köçürülməsi planlaşdırılıb. Burada ümumi-
likdə 565 fərdi ev tikiləcək və hər bir evin həyətyanı 
sahəsi 1200 kvadratmetr olacaq. Məskunlaşacaq 
əhalinin yaşayış yükünü nəzərə alaraq, məhəllələ-
rin salınmasının birinci mərhələsi üçün 70,3 hektar 
torpaq sahəsi ayrılıb. Bu mərhələdə kənddə 280 
fərdi evin tikilməsi nəzərdə tutulur.

Kənddə çoxfunksiyalı inzibati binanın, meh-
manxana və kafe-restoranın, məscid və mərasim 
evinin, yanacaqdoldurma məntəqəsinin, aptekin, 

idman klubunun, ailə sağlamlıq mərkəzinin, 480 
yerlik orta məktəbin, 80 yerlik 2 uşaq bağçasının, 
istirahət və yaşıllıq zonalarının, klub-icma mərkə-
zinin və kitabxananın, ticarət obyektinin, bazarın, 
rabitə qovşağının tikintisi planlaşdırılıb.

Diqqətə çatdırıldı ki, kənd tarixi ənənələri qoru-
maqla müasir üslubda layihələndirilib. Enerjiyə qə-
naət etmək məqsədilə alternativ enerjidən istifadə 
və istilik tutumlu evlərin layihələndirilməsi nəzər-
də tutulub. Tikinti işlərinin 2025-ci ilin noyabrında 
başa çatdırılması planlaşdırılır.

Prezident İlham Əliyev Pirəhmədli kəndinin 
təməlini qoydu. 

AZƏRTAC

“Hadrut” qovşaq yarımstansiyası və 
İdarəetmə Mərkəzi işə salınıb

Mayın 5-də “Hadrut” qovşaq yarımstansiyası və Rəqəmsal İdarəetmə Mərkəzi istifadəyə verilib. 

Azərbaycan Respublikasının Prezidenti İlham 
Əliyev açılış mərasimində iştirak edib. 

“Azərişıq” Açıq Səhmdar Cəmiyyətinin sədri 
üqar Əhmədov dövlətimizin başçısına görülən 

işlər barədə məlumat verdi.
Qeyd edək ki, yeni inşa edilən “Hadrut” qovşaq 

yarımstansiyasının təməli 2021-ci il oktyabrın 9-da 
Prezident İlham Əliyev tərəfindən qoyulub. 

Bildirildi ki, “Şükürbəyli”, “Hadrut” və “Şuşa” 
yarımstansiyaları arasında yaradılan 35 k -luq 
dairəvi elektrik təchizat sxeminə daxil olan 35 0,4 
k -luq 2x1600 k A gücündə yeni “Hadrut” qovşaq 
yarımstansiyası Hadrut qəsəbəsində qurulacaq 
müxtəlif təyinatlı infrastrukturun elektrik enerjisinə 
tələbatını ödəyəcək. Həmçinin yeni qovşaq ya-
rımstansiyası Xocavənd rayonunun bir hissəsinin, 
Şuşa və ətraf ərazilərin elektrik təchizatının etibar-
lılığını və dayanıqlılığını təmin edəcək.

Yarımstansiyada Rəqəmsal Elektrik Şəbəkələ-
rinin İdarəolunması Mərkəzinin yaradılması elek- 
trik enerjisinin paylanması 
prosesinə fasiləsiz nəzarə-
tin təmin edilməsinə, enerji 
səmərəliliyinə, elektrik ener-
jisinin fasiləsizliyinə və key-
fiyyətinin artırılmasına zəmin 
yaradacaq. Zərurət yaranar-
sa, “Hadrut” qovşaq yarıms-
tansiyası vasitəsilə Cəbrayıl, 
Qubadlı, Zəngilan rayonlarını 
da elektrik enerjisi ilə təchiz 
etmək mümkün olacaq.

Prezident İlham Əliyev ya-
rımstansiyanı işə saldı.

Qeyd olundu ki, Tə-
lim-Tədris Kompleksində 
Beynəlxalq tədbirlərin keçiril-
məsi üçün bütün zəruri şərait 
nəzərə alınıb.

Kompleksin Regional Təd-
ris Mərkəzində yerli və xarici təlimçilərin iştirakı ilə 
elektroenergetika sahəsi üzrə ixtisaslı kadrların 
hazırlığı, bərpaolunan enerji mənbələrinin tətbiq 
və istismar qaydaları, peşə vərdişlərinin əldə edil-
məsi, real iş şəraitində təlimlər və ustalıq yarış-
larının təşkili nəzərdə tutulur. Mərkəz təlim-tədris 
zalından və təlim poliqonundan ibarətdir. Tədris 
zalı 35 0,4 k -luq müasir şəbəkə modelinin, 35 və 
0,4 k -luq fiber-optik kabellərin, kompozit şüşə-lifli 
dayaqların tətbiq sahələri, perspektiv inkişafı və 
üstünlüklərinin əyani şəkildə təqdim edilməsi üçün 
nəzərdə tutulub. Burada, həmçinin xüsusi dayaq-
larda şəbəkədə istifadə edilən element və ləvazi-
matlar qurulub. 

İşğaldan azad edilmiş ərazilərdə Yaşıl enerji 
mənbələrinin işlək günəş və külək enerji qurğu-
ları  tətbiqinə dair real işlək model də tərtib edilib, 
həm personalın, həm də gələcəkdə fəal istehlak-

çıların maarifləndirilməsi təlimlərində istifadəsi 
nəzərdə tutulub. Eyni zamanda, Elektroenergetika 
sahəsində əldə edilmiş tarixi nailiyyətləri əks et-
dirən elektron guşə və əyani vəsait stendləri, müa-
sir uçot cihazları SMS, Smart, NFC sayğacları  və 
müasir təhlükəsizlik texnikası, idarəetmə plakatla-
rı təqdim edilir.

Məlumat verildi ki, beynəlxalq tədbirlər poliqo-
nu isə peşə ustalığı yarışları və müasir texnologi-
yaların əyani nümayişi üçün nəzərdə tutulmuş tex-
noloji ərazidir. Eyni zamanda, poliqonda Günəş və 
külək enerjisi qurğularının quraşdırılması, istisma-
rı və müasir idarəetmə sistemləri üçün BOEM-tə-
lim sahəsi planlaşdırılıb. Təlim poliqonunda real 
iş şəraitində istifadə edilən müasir şəbəkə mode-
li, Yaşıl enerji elementləri Günəş və külək enerji 
mənbələri  və innovativ layihə maketlərinin yerləş-
dirilməsi nəzərdə tutulub. Poliqon beynəlxalq peşə 
ustalığı yarışlarının, elektrotexniki təlim tədbirləri-
nin keçirilməsi və müxtəlif istiqamətlər üzrə təcrü-

bə mübadiləsinin əyani nümayiş etdirilməsi üçün 
də geniş imkanlar yaradacaq.

Burada yaradılan Regional Logistika Mərkəzi 
isə region üzrə tələb olunan nəqliyyat, xüsusi tex-
nika və mal-materialın nəqli, təmiri və saxlanması 
üçün nəzərdə tutulub. Məqsəd, tələb olunan tex-
niki vasitələrin vaxt itkisi olmadan əraziyə çatdırıl-
ması və saz vəziyyətdə saxlanmasından ibarətdir.

Transformator xidmət sahəsində müasir pay-
layıcı şəbəkələrdə tətbiq edilən güc transforma-
torlarının təmiri, sazlanması və müasir cihazlarla 
təchiz edilməsi həyata keçiriləcək.

Mərkəzi Laboratoriya smart sayğaclar, kabel, 
izolyator, qurğu və avadanlıqların test-sınaq-di-
aqnostika tədbirlərinin həyata keçirilməsi üçün 
nəzərdə tutulub.

AZƏRTAC

Füzuli–Hadrut avtomobil yolunun açılıșı

Mayın 5-də Azərbaycan Respublikasının Prezidenti İlham Əliyev 
Füzuli–Hadrut avtomobil yolunun açılışında iştirak edib. 
Dövlətimizin başçısına gö-

rülən işlər barədə məlumat ve-
rildi.

Bildirildi ki, Qarabağ və Şərqi 
Zəngəzur iqtisadi rayonları əra-
zisində icra olunan və işğaldan 

azad edilmiş ərazilərimizin so-
sial-iqtisadi inkişafında mühüm 
rol oynayacaq yol infrastrukturu 
layihələrindən olan Füzuli–Had-
rut avtomobil yolunun tikintisi 
sürətlə və keyfiyyətlə yerinə 
yetirilib. mumi uzunluğu 12,3 
kilometr olan yol birinci texniki 
dərəcəlidir. Bu yol başlanğıcını 
“Zəfər yolu”ndan götürür və yeni 
inşa edilən Şükürbəyli–Cəb-
rayıl–Hadrut avtomobil yoluna 
birləşir. Füzuli–Hadrut avtomo-
bil yolu dörd hərəkət zolaqlıdır. 
Yolun hərəkət hissəsinin eni 14 
metrdir. 

Layihəyə əsasən yolun 6,7 
kilometrliyində “Qarğabazarı” 
adlanan ərazidən keçən his-
səsində biraşırımlı avtomobil 
körpüsü inşa olunub. Körpünün 
uzunluğu 18 metr, eni isə 21 
metrdir. 

AZƏRTAC

Füzuli rayonunun Dədəli kəndində  
327 ev tikiləcək

Mayın 5-də Azərbaycan Respublikasının Prezidenti İlham 
Əliyev Füzuli rayonunun Dədəli kəndinin təməlinin qoyulması 
mərasimində iştirak edib. 

Dövlətimizin başçısına kənd-
də görüləcək işlərlə bağlı məlu-
mat verildi.

Bildirildi ki, kəndin layihələn-
dirilən ümumi ərazisi 314 hek-
tardır. Bu kənddə 4495 nəfə-
rin 1129 ailə  məskunlaşması 

nəzərdə tutulub. Tikiləcək 1050 
fərdi evin hər birinin həyətyanı 
sahəsi 1200 kvadratmetr ola-
caq. Qeyd edildi ki, birinci mər-
hələdə Dədəli kəndində 1373 
nəfərin yaşayacağı 327 fərdi ev 
tikiləcək.

Kənddə çoxfunksiyalı inziba-
ti bina, məscid və mərasim evi, 
yanacaqdoldurma məntəqəsi, 
aptek, idman klubu, tibb mərkə-
zi, 840 yerlik orta məktəb, 100 
yerlik iki uşaq bağçası, istirahət 
və yaşıllıq zonaları, klub-icma 
mərkəzi və kitabxana, ticarət ob-
yektləri, bazar fəaliyyət göstərə-
cək.

Məlumat verildi ki, Dədəli 
kəndi də tarixi ənənələri qoru-
maqla müasir üslubda layihələn-
dirilib. Enerjiyə qənaət məqsə-
dilə bu kənddə də alternativ 
enerjidən istifadə, istilik tutumlu 
evlərin layihələndirilməsi nəzər-
də tutulub. Bu yaşayış məntəqə-
sində əhalinin məşğulluğunun 
təmin edilməsi də diqqət mərkə-
zində olacaq. Kənddə tikinti iş-
lərinin 2025-ci ilin noyabrında 
başa çatdırılması planlaşdırılır.

Prezident İlham Əliyev  
Dədəli kəndinin təməlini qoydu.

AZƏRTAC

MİDA Füzulidə 38 yașayıș binası tikəcək

Azərbaycan Respublikasının Prezidenti İlham Əliyev və birinci xanım Mehriban Əliyeva Mənzil 
İnşaatı Dövlət Agentliyi (MİDA) tərəfindən Füzuli yaşayış kompleksində görülən inşaat işlərinin 
gedişi ilə tanış olublar. 

Mənzil İnşaatı Dövlət Agentliyinin İdarə Heyə-
tinin sədri Sadiq Sadıqov dövlətimizin başçısına 
və birinci xanıma tikinti işlərinin gedişi barədə mə-
lumat verdi.

Qeyd olundu ki, ümumi sahəsi 8,9 hektar olan 
yaşayış kompleksi 38 binadan ibarətdir. Dörd-
mərtəbəli, beşmərtəbəli, altımərtəbəli və yed-
dimərtəbəli binalarda ümumilikdə 846 mənzil ola-
caq. Onların 318-nin ikiotaqlı, 430-nun üçotaqlı, 
98-nin isə dördotaqlı olması nəzərdə tutulur. İki-
otaqlı mənzillərin sahəsi 54-68 kvadratmetr, üço-
taqlı mənzillərin sahəsi 71-109 kvadratmetr, dör-
dotaqlı mənzillərin sahəsi isə 92-108 kvadratmetr 
təşkil edəcək.

Hazırda kompleksin inşası sürətlə və keyfiy-
yətlə davam etdirilir. Tikinti işlərinin 2023-cü ilin 
sonunadək başa çatdırılması planlaşdırılır. 

Kompleksdə bütün mənzillər tam təmirli ola-
caq, mətbəx mebeli və qaz plitəsi, su, qaz və 
elektrik sayğacları ilə təchiz ediləcək. Bütün bina-
lar liftlə və mərkəzləşdirilmiş qazanxana vasitəsilə 
istiliklə təmin ediləcək. 

Yaşayış binaları ilə yanaşı, ərazidə park, sosi-
al-məişət obyektləri, yeraltı və yerüstü avtodaya-
nacaqlar, istirahət guşələri, uşaq oyun və idman 
meydançaları da istifadəyə veriləcək.

AZƏRTAC

Füzuli șəhərinin daxili yol-küçə 
șəbəkəsi hazırlanıb

Mayın 5-də Azərbaycan Respublikasının Prezidenti İlham 
Əliyev və birinci xanım Mehriban Əliyeva Füzuli şəhərinin daxili 
yol-küçə şəbəkəsinin təməlinin qoyulması mərasimində iştirak 
ediblər.

Dövlətimizin başçısına və 
birinci xanıma şəbəkə barədə 
məlumat verildi. 

Bildirildi ki, şəhərdaxili yol-
ların ümumi uzunluğunun 87 
kilometrdən çox olması nəzərdə 
tutulub. İlkin mərhələdə 18,5 ki-
lometr yolun tikintisi planlaşdırı-
lır. Birinci dərəcəli ümumşəhər 
əhəmiyyətli prospektlərin eni 
44, ikinci dərəcəli ümumşəhər 
əhəmiyyətli prospektlərin eni 34, 
ümumşəhər əhəmiyyətli küçə və 
yolların eni 24, yerli əhəmiyyətli 
küçə və yolların eni isə 20 metr 
olacaq. 

Şəhərdaxili yollarda piya-
daların rahat hərəkətini təmin 
etmək üçün piyada yolları, ətraf 
mühitə dəyən zərəri azaltmaq 
üçün yaşıllıq zolaqları, sağlam-
lığa faydalı vərdişləri artırmaq 
üçün velosiped yolları, ictimai 
nəqliyyat üçün xüsusi hərəkət 
zolaqları yaradılacaq. Prospekt-

lərin dördzolaqlı, küçə və yolla-
rın isə ikizolaqlı olacağı planlaş-
dırılır. 

Füzuli şəhərində daxili yol-
küçə şəbəkə sxemi və kommu-
nikasiya xətlərinin layihəsi va-
hid işçi qrupu tərəfindən bütün 

qurumların rəyi alınmaqla ha-
zırlanıb. Şəhərdaxili yollar inşa 
olunarkən piyada səkilərinin 
altından keçəcək elektrik, qaz, 
su, rabitə, kanalizasiya və yağış 
sularının axıdılması xətləri ilə 
birlikdə həyata keçiriləcək. Bu 
isə həm vaxta, dövlət vəsaitinin 
qənaətinə, işlərin optimallaşdı-
rılmasına və yüksək səviyyədə 
əlaqələndirilməsinə imkan yara-
dacaq, habelə kommunikasiya 
şəbəkələrinin paralel çəkilməsi 
zamanı yarana biləcək prob-
lemlərin aradan qaldırılmasına 
imkan verəcək.

Prezident İlham Əliyev Fü-
zuli şəhərinin daxili yol-küçə şə-
bəkəsinin təməlini qoydu.

Sonra dövlətimizin başçısına 
və birinci xanıma Qazaxıstanın 
“Bİ-Group” Holdinqi tərəfindən 

Füzuli şəhərində uşaqlar üçün 
inşa edilən Kurmanqazı adına 
Yaradıcılığın İnkişafı Mərkəzinin 
tikintisi barədə də məlumat ve-
rildi. 

AZƏRTAC

Füzuli Rəqəmsal Yarımstansiya  
və İdarəetmə Mərkəzi istifadəyə verilib

Azərbaycan Respublikasının Prezidenti İlham Əliyev mayın 
5-də “Azərişıq” Açıq Səhmdar Cəmiyyətinin Füzuli Rəqəmsal 
Yarımstansiya və İdarəetmə Mərkəzinin açılışında iştirak edib.

Dövlətimizin başçısına gö-
rülən işlər barədə məlumat ve-
rildi.

Ölkənin elektroenergetika 
sektorunda texnoloji innovasi-
yaların tətbiqi və infrastrukturun 
rəqəmsal transformasiyasının 
sürətləndirilməsi istiqamətində 
inşa edilən Rəqəmsal Yarım- 
stansiya və İdarəetmə Mərkə-
zinin təməli 2021-ci il oktyabrın 
17-də Prezident İlham Əliyev 
tərəfindən qoyulub.

Bildirildi ki, mərkəzin elektrik 
təchizatı üçün 110 35 10 k -luq 
“Füzuli” yarımstansiyasından 
ikidövrəli yeraltı kabel xətləri çə-
kilib. Mərkəzin birinci mərtəbə-
sində birinin gücü 2500 k A olan 
iki güc transformatoru, 35 və 0,4 

k -luq qapalı paylayıcı qurğular, 
ikinci mərtəbədə isə rəqəmsal 
idarəetmə, texniki və köməkçi 
otaqlar yerləşir.

Prezident İlham Əliyev 
Rəqəmsal Yarımstansiya və 
İdarəetmə Mərkəzini işə saldı.

Qeyd olundu ki, rəqəmsal 
şəbəkələrin təməl elementi 
olan Rəqəmsal Yarımstansiya 
elektrik şəbəkəsinin vəziyyə-
ti haqqında bütün məlumatları 
toplayan və emal edən, eləcə 

də avadanlığın rəqəmsal for-
matda idarə olunmasını təş-
kil edən nəzarət, mühafizə və 
idarəetmə sistemlərinin innova-
tiv həll layihəsidir. Bu layihə ya-
rımstansiyalarda optik rəqəmsal 
ölçmə transformatorlarının və 

yeni nəsil rəqəmsal avadanlıq 
komplekslərinin işlənib hazır-
lanmasını təmin edir. Yeni nəsil 
yarımstansiya bütün ölçülərin 
yüksək dəqiqliyini, vahidliyini tə-
min edir, avtomatlaşdırma insan 
amilinin şəbəkənin işinə təsirini 
azaltmağa, etibarlılığını artırma-
ğa və elektrik enerjisinin ötürül-
məsi zamanı itkiləri azaltmağa 
imkan verir. Həmçinin enerjinin 
əldə olunması dəyəri və istismar 
xərcləri azalır. 

Rəqəmsal yarımstansiyadan 
qidalanan istehlakçılar elektrik 
enerjisi verilişində fasilələrin 
yaranması barədə məlumatla-
rı onlayn qaydada əvvəlcədən 
ala bilirlər. Bərpaolunan enerji 
mənbələrinin şəbəkələrə inteq-
rasiyası prosesi rəqəmsal ya-
rımstansiyada avtomatik idarə 
edildiyindən elektrik enerjisi tə-
chizatında fasilələrin yaranması 
tam aradan qaldırılır. Rəqəmsal 
yarımstansiya alınan və ötürülən 
elektrik enerjisinin miqdarına 
görə yarımstansiya işinin multi-
funksional rejimdə qurulmasını, 
cihaz və avadanlıqların bir-biri 
ilə əlaqələndirilməsini tam tə-
min edir. Bundan əlavə, əmə-
liyyatların paylayıcı şəbəkənin 
tələblərinə avtomatik uyğunlaş-
dırılmasını, informasiya və tex-
niki təhlükəsizlik sistemlərinin 
qərarvermə qabiliyyətini, “yaşıl 
enerji” mənbələrinin şəbəkəyə 
inteqrasiyasını da həyata keçi-
rir. Yarımstansiya qapalı tiplidir, 
istismar və idarəetmə əməliyyat-
ları məsafədən həyata keçirilir.

AZƏRTAC

Özbək xalqının məktəb hədiyyəsi

Mayın 5-də Azərbaycan Respublikasının Prezidenti İlham 
Əliyev və birinci xanım Mehriban Əliyeva Özbəkistan Prezidenti 
Şavkat Mirziyoyev tərəfindən özbək xalqı adından hədiyyə 
olaraq Füzulidə inşa edilən 960 şagird yerlik məktəb binasında 
tikinti işlərinin gedişi ilə tanış olublar.

Dövlətimizin başçısına və bi-
rinci xanıma inşaat işlərinin ge-
dişi barədə məlumat verildi. 

Bildirildi ki, ötən il başlanılan 
tikinti işlərinin bu ilin dekabrında 
başa çatdırılması planlaşdırılır. 

ç hektar ərazidə inşa edilən 
məktəb binası iki mərtəbə və 
zirzəmidən ibarətdir. Məktəbdə 
40 sinif otağı, 6 laboratoriya, 
2 informatika otağı, 5 funksio-

nal tədris otağı, akt zalı, idman 
zalı, yeməkxana, kitabxana ya-
radılacaq. Məktəbin ərazisində 
futbol meydançası, istirahət və 
keçiriləcək tədbirlər üçün yerlər, 
qaçış zolaqları, nəzarət-buraxı-
lış məntəqəsi, qazanxana, su 
çənləri, transformator yarıms-
tansiyası inşa ediləcək. Tikinti 
işləri yüksək keyfiyyətlə həyata 
keçirilir.

Qeyd edək ki, Özbəkistan 
Prezidenti Şavkat Mirziyoyevin 
“Azərbaycan bizim üçün yaxın 
dost və zamanın sınağından 
çıxmış etibarlı strateji tərəfdaş-
dır” sözlərinin təsdiqi olan bu 
məktəbin inşası qardaş ölkələ-
rimiz arasında münasibətlərin 
yüksək səviyyəsindən xəbər ve-
rir. Azərbaycan Prezidenti İlham 
Əliyev də Özbəkistanın Füzuli 
rayonunda böyük məktəb inşa 
etmək təşəbbüsünü ölkələrimiz 
arasında həmrəyliyin, dostlu-
ğun, qardaşlığın növbəti addımı 
kimi qiymətləndirib. 

AZƏRTAC

İçməli su təchizatı sistemləri yaradılır

Azərbaycan Respublikasının Prezidenti İlham Əliyev mayın 
5-də Füzuli şəhərinin içməli su təchizatı, kanalizasiya və yağış 
suları sistemləri kompleksinin təməlini qoyub.

Azərbaycan Dövlət Su Eh-
tiyatları Agentliyinin sədri Zaur 
Mikayılov dövlətimizin başçısına 

layihə haqqında məlumat verdi. 
Bildirildi ki, layihə 2040-cı 

ilədək perspektiv inkişaf nəzərə 

alınmaqla Füzuli şəhərində 50 
min nəfərin içməli su təchizatı-
nın yaxşılaşdırılmasına hesab-
lanıb. Layihə çərçivəsində 15 
subartezian quyusunun qazıl-
ması, uzunluğu 10,7 kilometr 
olan magistral su kəmərinin, 
tullantı sutəmizləyici qurğunun 
inşası, eyni zamanda, ümumi 
uzunluğu 103 kilometr olan su 
şəbəkəsinin qurulması və digər 
işlərin görülməsi nəzərdə tutu-
lur. 

Birinci mərhələdə 17 min ku-
bmetr tutumu olan su anbarının 
inşası planlaşdırılıb. Bu anbar 
şəhər əhalisinin təxminən 80 
faizini içməli su ilə təmin edə-
cək. İkinci mərhələdə isə Füzuli 
şəhərinin əhalisinin qalan 20 fa-
izinə xidmət göstərən, tutumu 5 
min kubmetr olan su anbarı inşa 
ediləcək.  

Dövlətimizin başçısı komp-
leksin təməlini qoydu. 

AZƏRTAC

Serbiya Respublikasının Prezidenti 
Zati-aliləri cənab Aleksandar Vuçiçə

Hörmətli cənab Prezident,
Belqrad şəhərində yerləşən məktəbdə baş vermiş dəhşətli faciə barədə  

xəbəri dərin sarsıntı və kədər hissi ilə qarşıladıq.
Bu ağır anlarda dərdinizi bölüşür, Sizə, həlak olanların ailələrinə və yaxın-

larına, bütün Serbiya xalqına öz adımdan və Azərbaycan xalqı adından dərin 
hüznlə başsağlığı verir, yaralananların tezliklə sağalmasını arzulayıram.

İlham ƏLİYEV,
Azərbaycan Respublikasının Prezidenti

Bakı şəhəri, 5 may 2023-cü il

Azərbaycan Respublikası Prezidentinin 2012-ci il 4 iyun tarixli 646 nömrəli 
Fərmanı ilə təsdiq edilmiș “Azərbaycan Respublikası Dövlət Gömrük 

Komitəsinin strukturu”nda dəyișiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitu-

siyasının 109-cu maddəsinin 32-ci bən-
dini rəhbər tutaraq qərara alıram:

1 .  Azərbaycan Respublikası Pre-
zidentinin 2012-ci il 4 iyun tarixli 646 
nömrəli Fərmanı Azərbaycan Respub-
likasının Qanunvericilik Toplusu, 2012, 

 6, maddə 540  2013,  12, maddə 
1552  2014,  1, maddə 14  2015,  6, 
maddə 699  2016,  9, maddə 1487, 

 10, maddə 1626  2017,  12 I ki-
tab , maddə 2333  2018,  7 I kitab , 
maddə 1487  2019,  6, maddə 1031  
2020,  2, maddə 97,  6, maddə 702  
2022,  7, maddə 742,  8, maddə 
871,  11, maddə 1268  Azərbaycan 
Respublikası Prezidentinin 2023-cü il 
20 fevral tarixli 2037 nömrəli və 29 mart 
tarixli 2072 nömrəli fərmanları  ilə təsdiq 
edilmiş “Azərbaycan Respublikası Döv-

lət Gömrük Komitəsinin strukturu”nda 
aşağıdakı dəyişikliklər edilsin:

1.1.  2-ci hissənin birinci abzasına 
“daxil olan” sözlərindən sonra “gömrük 
orqanları və tabeliyində olan digər” söz-
ləri əlavə edilsin

1.2. 2.1-ci bənd aşağıdakı redaksiya-
da verilsin: 

“2.1. ərazi gömrük idarələri:
2.1.1. Bakı Baş Gömrük İdarəsi
2.1.2. Naxçıvan Baş Gömrük İdarəsi  
2.1.3. Astara Gömrük İdarəsi
2.1.4. Balakən Gömrük İdarəsi
2.1.5. Biləsuvar Gömrük İdarəsi
2.1.6. Gəncə Gömrük İdarəsi
2.1.7. Xaçmaz Gömrük İdarəsi
2.1.8. Sumqayıt Gömrük İdarəsi
2.1.9. Şərqi Zəngəzur Gömrük İdarəsi
2.1.10. Tovuz Gömrük İdarəsi ”

1.3. 2.2.2-ci yarımbənddə “Enerji 

resursları və dəniz nəqliyyatında Baş 
Gömrük İdarəsi” sözləri “Dəniz Nəqliy-
yatı və Enerji Resursları Baş Gömrük 
İdarəsi” sözləri ilə əvəz edilsin

1.4. aşağıdakı məzmunda 2.2.4-cü 
yarımbənd əlavə edilsin:

“2.2.4. Azad və Xüsusi İqtisadi Zo-
nalar üzrə Gömrük İdarəsi ”

1.5. 2.4-cü bəndə “digər qurumlar” 
sözlərindən əvvəl “tabeliyində olan” 
sözləri əlavə edilsin.

2. Azərbaycan Respublikasının Na-
zirlər Kabineti bu Fərmandan irəli gələn 
məsələləri həll etsin.  

İlham ƏLİYEV,
Azərbaycan Respublikasının 

Prezidenti

Bakı şəhəri, 5 may 2023-cü il

Azərbaycan Respublikası Prezidentinin 2004-cü il 10 dekabr tarixli 155 nömrəli 
Fərmanı ilə təsdiq edilmiș “Azərbaycan Respublikasının gömrük orqanlarında 

ali xüsusi rütbəli vəzifələrin siyahısı”nda dəyișiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitu-

siyasının 109-cu maddəsinin 32-ci bən-
dini rəhbər tutaraq qərara alıram:

1 .  Azərbaycan Respublikası Prezi-
dentinin 2004-cü il 10 dekabr tarixli 155 
nömrəli Fərmanı Azərbaycan Respub-
likasının Qanunvericilik Toplusu, 2004, 

 12, maddə 1001  2008,  12, mad-
də 1057  2010,  7, maddə 617  2011, 

 1, maddə 21  2012,  1, maddə 9, 
 12, maddə 1265  2014,  1, mad-

də 15  2018,  11, maddə 2241  2022, 
 11, maddə 1269  ilə təsdiq edilmiş 

“Azərbaycan Respublikasının gömrük 
orqanlarında ali xüsusi rütbəli vəzifələ-
rin siyahısı”nda aşağıdakı dəyişikliklər 
edilsin:

1.1. “Sumqayıt Baş Gömrük İdarə-
sinin rəisi – gömrük xidməti gene-
ral-mayoru”, “Qərb Ərazi Baş Gömrük 
İdarəsinin rəisi – gömrük xidməti gene-
ral-mayoru”, “Cənub Ərazi Baş Gömrük 
İdarəsinin rəisi – gömrük xidməti gene-
ral-mayoru” və “Şimal Ərazi Baş Göm-
rük İdarəsinin rəisi – gömrük xidməti 
general-mayoru” abzasları ləğv edilsin.

1.2. “Enerji Resursları və Dəniz 
Nəqliyyatında Baş Gömrük İdarəsinin 
rəisi” sözləri “Dəniz Nəqliyyatı və Enerji 
Resursları Baş Gömrük İdarəsinin rəisi” 
sözləri ilə əvəz edilsin.

2. Azərbaycan Respublikasının Na-
zirlər Kabineti bu Fərmandan irəli gələn 
məsələləri həll etsin.

İlham ƏLİYEV,
Azərbaycan Respublikasının 

Prezidenti

Bakı şəhəri, 5 may 2023-cü il

Mətbuat katiblərinin təlimi 
bașa çatıb

Media Tәhlil Mәrkәzinin (MTM) Heydər Əliyev Mərkəzi, Medianın İnkişafı 
Agentliyi (MEDİA), ADA Universitetinin dəstəyi və MAS MMC-nin texniki 
köməkliyi ilə dövlət, qeyri-hökumət və digər təşkilatların mətbuat 
xidmətlərinin rəhbərləri üçün təşkil etdiyi üçgünlük master-klas başa çatıb.

MEDİA-dan qəzetimizə verilən xə-
bərdə bildirilir ki, 3–5 may tarixlərində 
ADA Universitetində keçirilən bey-
nəlxalq təlimin iştirakçıları müsahibələr 
yolu ilə fərqli və peşəkar müzakirələrə 
qoşulublar. Master-klasın sonunda işti-
rakçılara sertifikatlar təqdim olunub. 

Sertifikatların təqdimetmə mərasi-
mində Azərbaycan Respublikası Pre-
zidentinin köməkçisi – Prezident Admi-
nistrasiyasının Xarici siyasət məsələləri 
şöbəsinin müdiri Hikmət Hacıyev, Media 
Təhlil Mərkəzinin baş direktoru üqar 

Xəlilov və Medianın İnkişafı Agentliyinin 
İcraçı direktoru Əhməd İsmayılov iştirak 
ediblər.

Xatırladaq ki, Media Təhlil Mərkəzi 
yerli media nümayəndələrinin, xüsusilə 
də mətbuat xidmətlərinin rəhbərlərinin 
peşəkar bacarıqlarının təkmilləşdirilmə-
sinin və inkişafının vacibliyini, bu sahə-
də e ektivliyin artırılmasının zəruriliyini 
nəzərə alaraq beynəlxalq təşkilatlarla 
sıx əməkdaşlıq edir. 

“Xalq qəzeti”

Birləșmiș Krallıqla Azərbaycanın 
münasibətləri yüksək səviyyədədir

Xəbər verdiyimiz kimi, Milli Məclisin sədri Sahibə Qafarova 
Böyük Britaniya və Şimali İrlandiya Kralı III Çarlzın tacqoyma 
mərasimində iştirak etmək məqsədilə bu ölkədə işgüzar 
səfərdədir. Mayın 5-də Sahibə Qafarova Böyük Britaniya və 
Şimali İrlandiya Birləşmiş Krallığının Avropa regionu üzrə 
dövlət naziri Leo Dokerti ilə görüşüb.

Milli Məclisin Mətbuat və ictimaiyyətlə əlaqələr şöbə-
sindən  qəzetimizə verilən məlmata görə, dövlət naziri Leo 
Dokerti  Sahibə Qafarovanı salamlayaraq, tacqoyma mərasi-
mində iştiraka görə təşəkkürünü bildirib. O, Birləşmiş Krallıqla 
Azərbaycanın münasibətlərinin yüksək səviyyədə olduğunu 
qeyd edərək, ölkəmizin Avropanın enerji təchizahçısı kimi 
rolunun günbəgün artdığını, onun mühüm ticarət və ener-
ji tərəfdaşı olduğunu qeyd edib. Dövlət naziri Azərbaycanın 
regionda sabitləşdirici rol oynadığını diqqətə çatdırıb və cari 
ilin fevral ayında Bakıya səfərini məmnunluqla xatırlayıb. Na-
zir səfər zamanı Azərbaycan rəsmiləri ilə keçirdiyi görüşlərin 
əhəmiyyətini qeyd edib və Azərbaycan Milli Məclisinin fəaliy-
yəti ilə maraqlanıb. 

Parlamentin sədri Sahibə Qafarova Azərbaycan və  Bir-
ləşmiş Krallıq arasında qarşılıqlı etimad və dəstəyə əsasla-
nan münasibətlərdən söz açaraq siyasi, iqtisadi, humanitar 
və digər sahələrdə əməkdaşlığın dinamik inkişafını qeyd edib.

S.Qafarova Azərbaycan Respublikası Milli Məclisinin 
fəaliyyəti barədə ətraflı məlumat verib. O, parlamentlərimiz 
arasında əlaqələrin hazırkı inkişaf səviyyəsinin razılıq doğur-
duğunu qeyd edib. Milli Məclisin sədri ötən ilin iyul ayında 
Londona səfərini və səfər çərçivəsində parlament rəhbərliyi 
ilə keçirdiyi görüşləri  məmnunluqla xatırlayıb.

O,hazırda regionda mövcud olan vəziyyət barədə də mə-
lumat verib. 

Görüşdə qarşılıqlı maraq doğuran digər mövzularda da 
fikir mübadiləsi aparılıb.

Ə.BƏDƏLOV, “Xalq qəzeti”

Dünən Xalçaçı Günü münasibətilə 
İçərişəhərdə “Azərxalça”nın nümayiş 
və satış salonunda ümummilli lider 
Heydər Əliyevin 100 illiyinə sənət 
hədiyyəsi olan  “Heydər Əliyev 100” 
adlı xatirə xalçasının təqdimat 
mərasimi keçirilib. 

“Azərxalça” ASC-nin “Can Azərbay-
can” MMC ilə birlikdə təşkil etdiyi təqdimat-
da əvvəlcə “Azərxalça” ASC İdarə Heyəti-
nin sədri, Əməkdar incəsənət xadimi Emin 
Məmmədov bildirib ki, xalçaçılar öz peşə 
bayramlarını əlamətdar bir dövrdə - milli 
dəyərlərimizin hamisi, ulu öndər Heydər 
Əliyevin doğum günü ərəfəsində qeyd 
edirlər. Belə bir tarixi günün təsis edilmə-
si ümummilli liderin qədim xalça sənətinə 
və onu yaşadan fədakar insanlara verdiyi 
yüksək qiymətin ifadəsidir. “Heydər Əliyev 
100” adlı xatirə xalçasının yaradılması isə 
ümummilli lider Heydər Əliyevin əziz xa-
tirəsini məhz dəyər verdiyi, böyük diqqət 
göstərdiyi xalça sənəti vasitəsilə, əsl Azər-
baycan xalçası ilə yad etməkdən ibarətdir. 

Təqdim olunan nadir xalçanın ide-
ya müəllifi, Əməkdar artist Tahir İmanov 
bu gözəl təşəbbüsdən danışaraq bildi-
rib: “Ulu öndərlə ünsiyyətdə olmuş insan 
kimi düşündüm ki, mən də Heydər Əliye-
vin 100 illiyi ilə bağlı nə isə edə bilərəm 
və ideya yarandı. Bu gün təqdim olunan 
layihə Azərbaycanın xəritəsi ilə bağlıdır 

və ümumilikdə düşünürəm ki, ulu öndər  
Heydər Əliyev Azərbaycanın özüdür”. 

Bildirilib ki, bu özəl 100x100 ölçüsün-
dəki yun xalça yalnız 100 nüsxədə toxu-
nub. Xalçanın üzərində Azərbaycanın 
bölgələrinə xas xalça növlərinin göstəril-
diyi xəritə, ümummillili liderin hər zaman 
sevə-sevə səsləndirdiyi Səməd urğunun 
Azərbaycan  şeirindən sətirlər, Heydər 

Əliyevin “Mən həmişə fəxr etmişəm, bu 
gün də fəxr edirəm ki, mən Azərbaycan-
lıyam ” sözləri və onun 3D formatında 
imzası yer alır. Xalça təqdim olunduğu 
gündən etibarən satışa çıxarılacaq və bu 
seriya bir daha istehsal olmayacaq.

“Xalq qəzeti”

“Heydər Əliyev 100” xalçası  
yubileyə sənət hədiyyəsidir

Müasir dövlət, güclü iqtisadiyyat 
və inklüziv cəmiyyət hədəfi  

artıq reallığa çevrilib
Ümummilli lider Heydər Əliyevin 100 illik yubileyinə həsr olunmuş pul 
nişanlarının Mərkəzi Bank tərəfindən təqdimat mərasimi keçirilib. 

Azərbaycan Respublikası Preziden-
tinin köməkçisi – Prezident Administ-
rasiyasının İqtisadi siyasət və sənaye 
məsələləri şöbəsinin müdiri Natiq Əmirov 
mərasimdə çıxış edərək, ulu öndərin iq-
tisadi inkişaf strategiyasından danışıb. 
Mərkəzi Bankın sədri Taleh Kazımov ulu 
öndər Heydər Əliyevin Azərbaycana rəh-
bərlik etdiyi illərin dövlətçilik tariximizdəki 
yerindən söz açıb. 

Bildirilib ki, bütün bu addımlar sayə-
sində müasir dövlət, güclü iqtisadiyyat 
və inklüziv cəmiyyət hədəfi bu gün artıq 
reallığa çevrilib. Heydər Əliyev dövlətçilik 
məktəbi müstəqil Azərbaycanın dayanıqlı 
inkişafının daim ideoloji əsası olacaqdır.

Sonra “Heydər Əliyev – ətənə, xalqa 
həsr edilən ömür” filmi nümayiş etdirildi.

Daha sonra çıxış edən Milli Məclisin 
İqtisadi siyasət, sənaye və sahibkarlıq ko-
mitəsinin sədri Tahir Mirkişili, “AzərGold” 
QSC-nin İdarə heyətinin sədri Zakir İbra-
himov və Azərbaycan Banklar Assosia-
siyasının ABA  prezidenti Zakir Nuriyev 
ölkəmizin inkişaf strategiyasının işlənmə-
sində və həyata keçirilməsində Heydər 
Əliyevin rolundan bəhs etdilər. 

Çıxışlardan sonra yeni pul nişanları 

barədə videoçarx təqdim olundu.
Taleh Kazımov ümummilli lider  

Heydər Əliyevin 100 illik yubileyinə həsr 
olunmuş pul nişanlarının tədavülə buraxıl-
masını elan etdi. 

Qeyd olundu ki, ümummilli lider  
Heydər Əliyevin 100 illik yubileyi mü-
nasibətilə Azərbaycan Respublikasının 
Mərkəzi Bankı ölkəmizin tarixində ilk dəfə 
olaraq yüksək əyarlı Azərbaycan qızılın-
dan hazırlanmış investisiya məqsədli pul 
nişanlarının mayın 10-dan etibarən təda-
vülə buraxılmasını elan edib. Eyni zaman-
da, Mərkəzi Bank ənənəsinə sadiq qala-
raq ulu öndər Heydər Əliyevin anadan 
olmasının 100 illik tarixinin əbədiləşdiril-
məsi məqsədilə yubiley pul nişanlarını da 
tədavülə buraxır. Bu pul nişanları xüsusi 
dövlət tədbirləri üçün nəzərdə tutulub.

Pul nişanlarının əsas dizayn element-
ləri kimi ön tərəfində ulu öndərin portre-
tinin profil görüntüsü, imzası və “Heydər 
Əliyev” yazıları, arxa tərəfində isə “Azər-
baycan Respublikası” sözləri, Dövlət Ger-
binin təsviri, pul nişanının nominalı və milli 
naxışlar əks olunub.

“Xalq qəzeti”

Ulu öndər demokratik, hüquqi və 
dünyəvi dövlətin yaradıcısıdır

Ümummilli lider Heydər Əliyev müstəqil Azərbaycan cəmiyyətinin sivil inkişafını vətəndaşların 
maraq və mənafelərinin etibarlı təminatının möhkəmlənməsində görürdü. Dahi şəxsiyyət elə 
buna görə də hüquqi, demokratik, dünyəvi dövlət quruculuğunu diqqətdə  saxlayır,  vətəndaş 
cəmiyyətinin formalaşması, insanların azad, sərbəst yaşaması, qanunun aliliyinin təmin edilməsi 
üçün ən yüksək tələblərə cavab verən normativ-hüquqi baza yaradılmasını qarşıya mühüm 
vəzifə kimi qoymuşdu.  Ulu öndərimiz xalqın təkidi ilə hakimiyyətə qayıtdıqdan sonra siyasi, 
hüquqi, iqtisadi, sosial sahələrdə demokratik islahatlar proqramının həyata keçirilməsinə start 
verdi. Heydər Əliyevin Azərbaycan dövlətçiliyi qarşısında başlıca xidmətləri sırasında dövlət 
müstəqilliyinin qorunub saxlanması və inkişaf etdirilməsi istiqamətində görülən əsas işlərdən biri 
kimi dövlət quruculuğunun hüquqi bazasının yaradılması idi.

1995-ci il iyunun 5-də ulu öndər Heydər Əliye-
vin sədrliyi ilə Konstitusiya Komissiyasının ilk icla-
sından  12 noyabr referendumunadək ümummilli 
lider Əsas Qanunumuzun hazırlanmasına, onun 
bütün prinsipial müddəalarının geniş ictimaiyyət 
tərəfindən müzakirəsinə xüsusi diqqət yetirib. 

mummilli lider bu sənədi dövrün tarixi və siyasi 
reallıqları əsas götürülməklə  gerçəkləşdirib. 

Beləliklə, dahi şəxsiyyətin yorulmaz əzmi ilə 
1995-ci il noyabrın 12-də qəbul edilən Azərbay-
can Konstitusiyası fundamental tarixi bir sənəd 
kimi demokratik inkişaf, hüquqi dövlətçilik və in-
san haqları sahəsində mütərəqqi dünya təcrü-
bəsinin başlıca nailiyyətlərini özündə əks etdirdi. 
Eyni zamanda, bu Əsas Qanun 1918-ci ildə qəbul 
olunan İstiqlal Bəyannaməsini özündə yaşadan, 
varisliyi təmin edən mükəmməl bir sənəd kimi 
Azərbaycanın şərəfli tarixinin pozulmaz səhifə-
sinə çevrildi.  

Müstəqil Azərbaycan Konstitusiyasının qə-
bulundan sonra ümummilli liderin rəhbərliyi ilə 
respublikamız insan hüquq və azadlıqlarının, de-
mokratik təsisatların inkişafının təminatı ilə bağlı 
bir sıra beynəlxalq konvensiyalara qoşuldu.  Əsas 
Qanunda təsbit olunduğu kimi, 1998-ci il fevralın 
10-da Azərbaycanda ölüm hökmü ləğv edildi və  
Azərbaycan nəinki MDB, hətta Şərq aləmində bu 
tarixi qərarı qəbul  edən ilk dövlət kimi adını tarixə 
yazdırdı. 

1998-ci il iyunun  18-də isə ümummilli lider 
Heydər Əliyevin müvafiq fərmanı ilə təsdiq olu-
nan Azərbaycanda insan hüquqlarının müdafiə-
sinə dair Dövlət Proqramı hüquqi islahatlar pro-
sesində yeni mərhələ açdı. 1998-ci il iyulun 14-də 
Konstitusiya Məhkəməsinin fəaliyyətə başlaması 
bunun bariz ifadəsi idi. Belə bir əhəmiyyətli tarixi 
yenilik isə 1995-ci ildə qəbul olunmuş Əsas Qa-
nunun keçid müddəalarından birinə əməl olun-
ması demək idi. 

Ulu öndər 1998-ci il avqustun 8-də konsti-
tusion hüququn təməl prinsiplərindən olan söz 
azadlığının təminatı ilə bağlı tarixi bir qərarı da 
imzaladı. Bununla Azərbaycanda senzura tama-
milə ləğv edildi. Bundan bir il sonra, 1999-cu il 
dekabrın 12-də isə Konstitusiyada təsbit olunan 
mühüm keçid müddəalarından daha biri gerçək-
ləşdi: ilk bələdiyyə seçkiləri keçirildi, ölkədə yerli 
özünü idarə institutu fəaliyyətə başladı. Nəhayət, 
2001-ci ilin yanvarında Avropa Şurasına tam-
hüquqlu üzv qəbul edilən Azərbaycan demok-
ratik dövlətlər birliyinin sırasında özünəlayiq yer 
tutduğunu təsdiqlədi. Bütün bunlar isə ölkəmizdə 
insan hüquq və azadlıqlarının qorunması sahə-
sində yeni qanunların qəbul edilməsinə, hüquqi 
islahatların genişləndirilməsinə əlverişli yol açdı. 

Azərbaycan Respublikası Prezidentinin 
 1996-cı il 21 fevral tarixli sərəncamı ilə yaradılan 
Hüquq İslahat Komissiyası tərəfindən qısa müd-
dətdə respublikada konstitutsiya islahatları çər-
çivəsində beynəlxalq standartlara uyğun işlənib 
hazırlanmış “Konstitusiya məhkəməsi haqqında”, 
“Məhkəmələr və hakimlər haqqında” qanunlar 
ölkəmizdə məhkəmə-hüquq islahatları sahəsində 
aparılan ilk mühüm addımlar olmaqla, müstəqil 
məhkəmə sisteminin yaradılmasına və fəaliyyət 
göstərməsinə imkan yaratdı. Azərbaycan Res-
publikası Prezidentinin 1 dekabr 1998-ci il tarixli 
“Məhkəmələr və hakimlər haqqında” Azərbaycan 
Respublikası Qanununun tətbiq edilməsi və məh-
kəmə islahatlarının həyata keçirilməsinə dair təd-
birlər barədə  fərmanı əsasında ardıcıl gerçəkləş-
dirilən məhkəmə islahatlarının başlıca məqsədi 
qanunun aliliyinin təmini, məhkəmə hakimiyyə-
tinin dövlət idarəçilik mexanizmində nüfuzlu və 
müstəqil təsisat kimi təşəkkül tapması, ədalət 
mühakiməsinin həyata keçirilməsi zamanı insan 
hüquq və azadlıqlarının müdafiəsinin yüksək sə-
viyyədə təşkili, cinayət və mülki mühakimədə de-
mokratik prinsiplərin qorunması, peşəkar hakim 
korpusunun formalaşdırılması, məhkəmələrin 
fəaliyyətində şə aflığın təmin edilməsi və digər 
konseptual məsələlərin həlli oldu.

İnsan hüquqlarının qorunmasına müstəsna 
əhəmiyyət verən ümummilli liderimizin 1998-ci 
ildə imzaladığı “İnsan və vətəndaş hüquqlarının 

və azadlıqlarının təmin edilməsi sahəsində təd-
birlər haqqında”  fərmanında bu sahədə həyata 
keçirilən tədbirlərin istiqaməti və konsepsiyası 
səhih müəyyənləşdirildi, insan hüquqları məsələ-
si ümumdövlət səviyyəsinə qaldırıldı. 

Burada dahi şəxsiyyətin ölkədə məhkəmə 
sisteminin yenilənməsi və inkişafı ilə bağlı fəaliy-
yətində diqqət çəkən bir məsələni də xatırlatmaq 
istərdim. Belə ki, “Azərbaycan Respublikasında 
hakim vəzifəsinə namizədlərin seçilməsi qayda-
larının təkmilləşdirilməsi haqqında” 2000-ci il 17 
yanvar tarixli fərmanla hakimlərin seçilməsi, məh-
kəmə fəaliyyəti ilə bağlı digər funksiyaların həyata 
keçirilməsi məqsədilə Azərbaycan Prezidenti ya-
nında mötəbər tərkibdə Məhkəmə-Hüquq Şurası 
təsis edildi, hüquq sistemində köklü dəyişikliklərə 
səbəb olan  tədbirlər görüldü. 

Məhkəmə-Hüquq Şurası ölkədə müstəqil 
məhkəmə sisteminin təmin edilməsi, vakant ha-
kim vəzifələrinə hakim olmayan namizədlərin 
seçilməsinin təşkili, hakimlərin fəaliyyətinin qiy-
mətləndirilməsi, onların iş yerinin dəyişdirilməsi, 
vəzifədə irəli çəkilməsi, intizam məsuliyyətinə 
cəlb edilməsi, habelə məhkəmələr və hakimlərlə 
bağlı digər məsələləri səlahiyyəti daxilində həll 
edən, məhkəmə hakimiyyətinin özünüidarə funk-
siyalarını həyata keçirən müstəqil orqan kimi fəa-
liyyətini şərtləndirdi.  

Onu da xatırladım ki, həmin dövrdə – 
 Azərbaycan Respublikası dövlət müstəqilliyini 
bərpa etdikdən sonra ulu öndərin uzaqgörən si-
yasətinin nəticəsi olaraq, ölkəmiz 200-dən artıq 
beynəlxalq konvensiyaya, o cümlədən, insan 
hüquqlarının müdafiəsi ilə bağlı 70-dən çox bey-
nəlxalq sənədə tərəfdar çıxdı. Bu sahədə bey-
nəlxalq öhdəliklərə riayət edilməsində mühüm 
uğurlar əldə etdi və bununla   dünyada nüfuzunu 
artırdı.  

Ulu öndər Heydər Əliyevin başladığı döv-
lət quruculuğu prosesi 20 ildir ki, möhtərəm 
 Prezident İlham Əliyev tərəfindən daha böyük 
dinamizm, yüksək əzmkarlıqla davam etdirilir. 
Müstəqil məhkəmə hakimiyyətinin formalaşdırıl-
ması, ədalət mühakiməsinin şə af, demokratik, 
obyektiv şəraitdə həyata keçirilməsi, bu zaman 
insan və vətəndaş hüquq və azadlıqlarının mak-
simum səviyyədə qorunması üçün hakimlər kor-
pusunun sağlamlaşdırılması davam edən islahat-
ların əsas hədəfidir.   

Həmid A ALAROV, 
Ba ı nzi ati Məh əmə inin ha imi 

Azərbaycanın müstəqil məhkəmə-hüquq sisteminin demokratik prinsiplər əsasında qurulması 
və formalaşdırılması ümummilli lider Heydər Əliyevin adı ilə bağlıdır. Dahi şəxsiyyətin 1969-cu 
ildə Azərbaycan rəhbərliyinə gəlişindən sonra məhkəmə-hüquq sistemində köklü dəyişikliklər 
baş verməsi, müsbət nəticələr əldə olunması, 1995-ci il noyabrın 12-də yeni Konstitusiyanın 
qəbul edilməsi ilə müasir dövlətçilik tariximizdə ilk dəfə olaraq hakimiyyətin bölgü prinsipinin, 
demokratik, hüquqi və dünyəvi dövlət quruculuğunun hüquqi əsaslarının, insan və vətəndaş 
hüquq və azadlıqlarının etibarlı təminatının əsasının qoyulması məhz bunun parlaq ifadəsidir. 

Müstəqil Azərbaycan Respublikasının Əsas 
Qanunu dövlətimizin tarixində hakimiyyət bölgü-
sü prinsipini, demokratik, hüquqi və dünyəvi dövlət 
quruculuğunun hüquqi əsaslarını, insan hüquq və 
azadlıqlarının qeyd-şərtsiz təmin olunmasının bü-
növrəsini qoydu. Azərbaycan demokratik, hüquqi, 
dünyəvi dövlət kimi ilk dəfə olaraq insan hüquqlarının 
prioritetliyini və hakimiyyət bölgüsünü özünün gələ-
cək inkişaf yolu kimi seçdi.

Yeni Konstitusiya dünyada nadir konstitusiyalar-
dandır ki, burada demokratik hüquqi dövlətin bütün 
prinsipləri–qanunun aliliyi, insan hüquqlarının mü-
dafiəsi, hakimiyyət bölgüsü və  konstitusiya nəzarəti 
prinsipləri təsbit olunub, insan haqlarının təmini döv-
lətin ali məqsədi kimi bəyan edilib. 

Bütün bu reallıqları dərindən təhlil edən və 
nəzərə alan ulu öndər Heydər Əliyevin təşəbbüsü ilə 
1997-ci ildə zəngin demokratik ənənələri olan ölkələ-
rin təcrübəsinə əsaslanan “Məhkəmələr və hakimlər 
haqqında” Qanun qəbul edildi. Həmin qanunun tət-
biq edilməsi və məhkəmə islahatlarının həyata keçi-
rilməsinə dair tədbirlər haqqında proqram xarakterli 
fərman imzalandı və ölkəmizdə məhkəmə quruluşu-
nun və məhkəmə icraatının mahiyyətcə yeni modeli-
nin bərqərar edilməsi prosesinə başlanıldı.

Ədalət mühakiməsinin həyata keçirilməsinin 
hüquqi əsaslarının ilk öncə İnsan Hüquqları haqqın-
da mumi Bəyannamədə, Mülki və Siyasi hüquqlar 
haqqında beynəlxalq paktlarda, həmçinin, İnsan 
hüquqları və azadlıqları haqqında Avropa Konvensi-
yasında və yeni Konstitusiyamızda yer almış prinsip 
və normalara uyğunlaşdırılması bu prosesin vacib 
tərkib hissəsi idi.

Dahi öndərin rəhbərliyi ilə aparılmış köklü məh-
kəmə-hüquq islahatları nəticəsində keçmiş sovet 
məhkəmə sistemi ləğv edilərək 2000-ci ildən yeni, 
üçpilləli müstəqil məhkəmə sistemi yaradıldı. Bu 
sistemin üstünlüyü ondan ibarətdir ki, o, hər kəsin 
hüquq və azadlıqlarının məhkəmədə müdafiəsinə, 
həmçinin məhkəmə qərarlarından şikayət vermək 
hüququna təminat, işlərə birinci instansiya qayda-
sında baxılmasına, bundan sonra onların hüquqa və 
fakta görə apelyasiya qaydasında yoxlanılmasına, 
daha sonra isə məhkəmə qərarlarına hüquqa görə 
kassasiya qaydasında yenidən baxılmasına imkan 
verir. Bu isə öz növbəsində birinci instansiya məh-
kəməsinin buraxdığı səhvlərin yuxarı məhkəmə ins-
tansiyalarında aradan qaldırılmasına, işlərin mahiy-
yətcə və prosessual baxımdan düzgün və obyektiv 
həll edilməsinə zəmin yaradır.

Məhkəmə islahatlarının gedişində, həmçinin 
məhkəmə hakimiyyətinin müstəqilliyini təmin etmək 
üçün mənəvi cəhətdən saf, yüksək biliyə malik hakim 
korpusunun formalaşdırmasına böyük ehtiyac yaran-
mışdı. Bu məqsədlə 1998-ci ildə Prezident yanında 
məhkəmələrin təşkil edilməsi, hakim vəzifəsinə na-

mizədlərin seçilməsi, habelə məhkəmələr və ha-
kimlərlə bağlı digər məsələləri öz səlahiyyətləri da-
irəsində həyata keçirmək vəzifələrini yerinə yetirən 
Məhkəmə-Hüquq Şurası təsis edildi. 

mummilli lider bundan sonra hüquqi islahatla-
rı sistemli, ardıcıl formada davam etdirmək üçün bu 
prosesin institutlaşdırılmasını da diqqətdə saxladı 
və 1996-cı il fevral ayının 21-də Hüquqi İslahat Ko-
missiyasının yaradılması ilə bağlı müvafiq sərəncam 
imzaladı. Komissiya səmərəli fəaliyyət göstərərək, 
beynəlxalq təcrübə əsasında bir sıra qanun və digər 
sənədlərin, o cümlədən, “Konstitusiya Məhkəməsi 
haqqında”, “Məhkəmələr və hakimlər haqqında” qa-
nunların hazırlanmasını gerçəkləşdirdi. Bununla da 
respublikada birinci, apelyasiya və kassasiya instan-
siyalarından ibarət yeni üçpilləli məhkəmə sistemi 
formalaşdırıldı.

Ulu öndərimiz respublikada insan hüquqlarının 
qorunması məsələsinə də daim önəm verib. Bunun-
la bağlı Azərbaycan Respublikasının insan hüquq-
larının qorunması sahəsində əldə etdiyi ən mühüm 
nailiyyətlərdən biri BMT və Azərbaycan hökuməti 
arasında 1998-ci ilin avqustunda imzalanmış “İnsan 
hüquqları və demokratiyanın dəstəklənməsi sahə-
sində birgə layihə haqqında” Memorandum olub. Hə-
min sənədə əsasən, BMT insan hüquqlarını dəstək-
ləmək və müdafiə etmək sahəsində ümumi biliklərin 
və potensialın Avropa standartlarına uyğunlaşdırıl-
ması, prosedur və hesabatlar sisteminin təkmilləşdi-
rilməsi, mülki cəmiyyətin inkişafı və digər məsələlər 
sahəsində Azərbaycan Respublikası hökuməti ilə 
birgə tədbirlər həyata keçirilib, 1998-ci ilin 22 fevra-
lında ümummilli lider Heydər Əliyev tərəfindən “İn-
san və vətəndaş hüquqlarının və azadlıqlarının tə-
min edilməsi sahəsində tədbirlər haqqında” fərman 
imzalanıb. Bununla da insan hüquqları sahəsində 
həyata keçirilən tədbirlərin mükəmməl konsepsiyası 
müəyyənləşdirilib və beləliklə, insan hüquqları amili 
ümumdövlət səviyyəsinə qaldırılıb.   

Qeyd edək ki, 1993-cü ildən ölüm cəzasının icra-
sına veto qoyulması, 1998-ci ildə isə Şərqdə ilk dəfə 
olaraq Azərbaycanda bu cəza növünün tamamilə 
ləğv edilməsi yuxarıda vurğulanan fikrin bariz ifadəsi, 
dahi şəxsiyyətin yüksək mənəviyyat sahibi olmasının 
parlaq nümunəsi, gələcək nəsillərə misilsiz töhfəsi 
oldu. Ölüm cəzasının ləğvi Azərbaycanın demokratik 
hüquqi dövlət quruculuğu yolunda olduğunu bir daha 
sübut etdi.

mummilli liderimiz 3 fevral 1998-ci il tarixli mü-
raciətində bununla bağlı deyirdi: “Mən cinayət-hüquq 
siyasətini hərtərəfli təhlil edərək, ədalət, azadlıq, hu-
manizm və insanpərvərlik kimi yüksək ideallara sadiq 
qalaraq ölkəmizdə ölüm cəzasının ləğv edilməsi qə-
naətinə gəlib bu tarixi bəyanatı vermişəm”. Bir qədər 
sonra, həmin ilin dekabrında BMT-nin mumdünya 
İnsan Hüquqları Bəyannaməsinin 50 illik yubileyi təd-
birində bu addıma bir daha qiymət verərək bildirdi ki, 
ölüm cəzasının ləğv olunması hansısa bir cinayətka-
ra rəhm etmək məqsədi daşımır. Bu, ümumbəşəri, 
ümumxalq əhəmiyyətinə malik bir məsələdir. Ölüm 
cəzasının ləğv olunması onu göstərir ki, respublika-
mız, müstəqil Azərbaycan dövləti humanist siyasət 
aparan bir dövlətdir.

Bu dövrdə əfv və amnistiya institutlarının ulu ön-
dər tərəfindən bərpası da olduqca mühüm əhəmiyyət 
daşıyırdı. Məhz bu humanist siyasətin nəticəsidir ki, 
məhkumların bağışlanması müsbət ənənəyə çevrilib. 
Minlərlə məhkumun əfv və amnistiya olunması ciddi 
tərbiyəvi əhəmiyyət daşımaqla, cəmiyyətdə mənəvi 
dəyərlər, humanizm hissi aşılayıb. 

Azərbaycan Respublikasının Prezidenti seçildi-
yi gündən cənab İlham Əliyev məhkəmə sisteminin 
daha da müasirləşdirilərək Avropa standartlarına 
tam uyğunlaşdırılması işini diqqətdə saxlayıb. Bu 
məqsədlə yeni qanunvericilik bazası yaradılıb, ha-
kimlərin müddətsiz – son yaş həddinədək təyinatı, 
onların fəaliyyətlərinin qiymətləndirilməsi və intizam 
məsuliyyətinin təkmil əsasları təsbit olunub. Hakim 
korpusunun ən layiqli və hazırlıqlı hüquqşünaslarla 
formalaşdırılması üçün Avropa Şurası ilə birgə ölkə-
mizdə hakimlərin ən şə af və ədalətli seçim prosedu-
ru işlənilib hazırlanıb. Çoxmərhələli imtahanlardan, 
tədris və stajkeçmədən ibarət olan bu seçim xüsusi 
şə aflığına, obyektivliyinə və saflığına görə Avropa 
Şurası və Avropa İttifaqı tərəfindən örnək kimi dəyər-
ləndirilib və digər dövlətlərə tövsiyə edilib.  

ənan HÜSEYNOV,  
Ba ı mme iya Məh əmə inin ha imi 

Heydər Əliyev və məhkəmə-hüquq 
sistemində köklü dəyişikliklər

Mayın 5-də Bakıdakı Mehman və 
Müşfiq Nəbiyev qardaşları adına 
51 nömrəli tam orta məktəbdə 
ümummilli lider Heydər Əliyevin 
anadan olmasının 100 ilik yubileyi 
münasibətilə tədbir keçirildi. 
Tədbirdən öncə Heydər Əliyevin 
xatirəsi bir dəqiqəlik sükutla yad 
edildi. Azərbaycanın dövlət himni 
səsləndirildi.

Əvvəlcə ulu öndərin həyat və fəa-
liyyəti, xalqımızın tərəqqisi uğrunda 
gördüyü işlər barədə məlumat verildi. 
Sonra məktəbin şagirdlərinin ifasında 
Heydər Əliyevə, ətənə, Qarabağa və 
Azərbaycana həsr olunmuş şeirlər söy-
lədilər, mahnı və rəqs ifa etdilər. 

mummilli liderin ömür gün yoldaş, 
bu günlərdə 100 illik yubileyi qeyd olu-
nan  akademik Zərifə xanım Əliyevanın  
da xatirəsi anıldı. Xalqımızın böyük oğlu-

nun ətən və dövlət quruculuğu yönün-
də fəaliyyətini diqqətə çatdıran video- 
çarxlar, slaydlar nümayiş olundu. 

Məktəbdə eyni zamanda təşkil olu-
nan şagirdlərin əl işlərindən ibarət 
sərgiyə də baxış keçirildi. Sərgidə şa-
girdlərin müxtəlif sənət sahələri üzrə ba-
carıqları nümayiş etdirilirdi.

Tədbirin sonunda məktəbin direkto-
ru Tərlan Bayramova bildirdi ki, 100 illiyi 
dövlət səviyyəsində qeyd edilən Heydər 
Əliyevin əziz xatirəsi həmişə qədirbilən 
xalqımız tərəfindən yüksək tutulacaq. 
Çünki Heydər Əliyevin ideyaları, onun 
təməlini qoyduğu müstəqil Azərbaycan 
hələ bundan sonra neçə yüzilliklər boyu 
yaşayacaq və inkişaf edəcək. 

Qabil Y SİFO L ,  “Xalq qəzeti”

Məktəblilər  Heydər Əliyevin yubileyini qeyd etdi

2023 – Heydər Əliyev İli

Dövlətçilik salnaməmizdə silinməz 
izlər qoymuş müdrik şəxsiyyət

Xalqımız, eləcə də dünya azərbaycanlıları müdrik şəxsiyyət, müstəqil Azərbaycan 
dövlətinin qurucusu, dünya şöhrətli siyasi xadim Heydər Əliyevin 100 illik yubileyini 
təntənə ilə qeyd edirlər. Məlum olduğu kimi, Prezident İlham Əliyevin 29 sentyabr 
2022- ci il tarixli sərəncamı ilə Azərbaycan Respublikasında 2023-cü il “Heydər 
Əliyev İli” elan edilib. Sərəncamda qeyd edildiyi kimi, Azərbaycan xalqı yeni əsrə və 
yeni minilliyə məhz Heydər Əliyev zəkasının işığında qədəm qoymuşdur. Davamlı 
yüksəliş yolunda inamla irəliləyən müasir Azərbaycan Heydər Əliyevin həyat 
amalının təntənəsidir.

Əgər ümummilli lider Heydər Əliyev 
xalqın təkidi ilə müstəqil Azərbaycana 
rəhbərlik etməyə razılıq verməsəydi, 
o zaman respublikamız dəhşətli fə-
lakətlərlə üzləşəcəkdi. ətəndaş mü-
haribəsi həddinə çatmış qarşıdurma 
nəinki dövlət müstəqilliyimizi, hətta 
milli varlığımızı belə birbaşa hədəfə 
aldı. Hadisələri düzgün qiymətləndirə 
bilməyən ovaxtkı iqtidar əhali arasında 
gündən-günə nüfuzunu itirir, baş ver-
miş proseslərdən düzgün nəticə çıxara 
bilmirdi. Bu da daxili qarşıdurmanı get-
dikcə gücləndirir, siyasi böhranı daha 
da dərinləşdirirdi. Sonralar ulu öndər 
Heydər Əliyev xalqla keçirdiyi görüşlər-
də müstəqilliyimizin həmin mərhələsini 
belə xarakterizə edirdi : “Azərbaycan 
böyük təhlükə qarşısında idi. Çünki 
Azərbaycanın müstəqil yaşamasının 
əleyhinə olan həm daxildəki qüvvələr 
güclü idi, həm də Azərbaycan kimi bö-
yük coğrafi-strateji əhəmiyyətə, zəngin 
təbii sərvətlərə malik olan ölkənin tam 
müstəqil olması başqa ölkələrdə bəzi 
dairələri qane etmirdi. Ermənistanın 
Azərbaycana etdiyi təcavüz və bunun 
nəticəsində Azərbaycanın zəifləməsi, 
məğlubiyyətə uğraması, ikinci tərəf-
dən də daxildə hakimiyyət çəkişməsi 
 1992-ci ilin iyun ayında hakimiyyətə 
gəlmiş qüvvələri bir ildən sonra haki-
miyyətdən saldı, xalq özü saldı”.

Xalqın təkidi ilə müdrik şəxsiyyə-
tin respublikaya rəhbərliyindən sonra 
həyata keçirilən təxirəsalınmaz və cə-
sarətli tədbirlər sayəsində respublika-
da ictimai-siyasi vəziyyət tədricən öz 
axarına düşdü, vətəndaş qarşıdurması 
və seperatizm təhlükəsi aradan qaldı-
rıldı. Ulu öndər respublikada cinayət-
karlığa qarşı barışmaz mübarizə elan 
etməklə, müxtəlif oliqarxlara xidmət 
edən qeyri-qanuni silahlı qruplaşmala-
rın qarşısını aldı və demokratik, hüquqi 
dövlət quruculuğu prosesinə başladı.

Heydər Əliyevin qarşıya qoyduğu 
prioritet vəzifə demokratik, hüquqi , 

sivil dövlət qurmaq idi. Bundan ötrü, 
köhnə sovet qanunlarından uzaqlaş-
maq, müstəqil Azərbaycanın müasir 
tələblərə cavab verən zəngin qanunve-
ricilik bazasını yaratmaq tələb olunur-
du. İlk növbədə müstəqil Azərbaycan 
Respublikasının Konstitusiyası qəbul 
olunmalı idi. Həmin vaxtdan 28 il keç-
sə də, o gün heç kimin yaddaşından 
silinməyib. Ulu öndər Heydər Əliyevin 
rəhbərliyi ilə hazırlanan və 1995-ci il 
noyabrın 12-də ümumxalq səsvermə-
si referendum  yolu ilə qəbul edilən 
Konstitusiya Heydər Əliyevin şah əsəri 
hesab olunur. 

Müstəqil Azərbaycan Respublika-
sının yeni Konstitusiyası qəbul edildik-
dən sonra məhkəmə-hüquq islahatları-
nın aparılması daha da sürətləndirildi.

Heydər Əliyevin 1996-cı ilin fevra-
lında imzaladığı fərmanla hüquqi isla-
hatlar üzrə komissiya yaradıldı. Komis-
siya tərəfindən ictimai münasibətlərin 
müxtəlif sahələrini tənzimləyən çoxlu 
qanunların, o cümlədən, prokurorluğun 
fəaliyyətinə aid müddəaları nəzərdə 
tutan normativ hüquqi aktlar hazırlan-
dı. Bu qanunların qəbulundan sonra 
prokurorluq orqanlarının fəaliyyətində 
yeni mərhələnin əsası qoyuldu. Həmin 
vaxt qəbul edilən qanunlarla yanaşı, 
prokurorluq orqanlarının da fəaliyyə-
tini tənzimləyən bir sıra hüquqi aktlar 
qəbul edildi: “Prokurorluq haqqında”, 
“Prokurorluq orqanlarında qulluq keç-
mə haqqında”, “Prokurorluq işçiləri-
nin xidməti vəsiqəsi haqqında”, “Pro-
kurorluq orqanları işçilərinin fərqlənmə 
nişanları və xüsusi geyim forması 
haqqında”, “Prokurorluğun rəsmi emb-
lemi haqqında” və digər qanunverici-
lik aktlarının qəbul edilməsi, normativ 
sənədlərin təsdiqlənməsi nəticəsində 
prokurorluğun fəaliyyətinin hüquqi 
tənzimlənməsi prosesi dövrün tələblə-
rinə və beynəlxalq standartlara cavab 
verən səviyyəyə yüksəldi. 

Faktlar da təsdiləyir ki, Azərbay-

can Prokurorluq orqanlarının əsasının 
formalaşması və inkişafı ümummilli 
lider Heydər Əliyevin adı ilə bağlıdır. 
Ulu öndərin hər il oktyabr ayının 1-nin 
“Azərbaycan Respublikası prokuror-
luq işçilərinin peşə bayramı günü” kimi 
qeyd edilməsinə dair imzaladığı 17 iyul 
1998-ci il tarixli sərəncamı reallığı bər-
pa etmiş və prokurorluğun demokratik 
və hüquqi cəmiyyətdə statusu məsələ-
sinə dövlət səviyyəsində münasibət 
bildirmişdir.

Prokurorluq orqanlarının fəaliyyət 
istiqamətləri 1999-cu il dekabrın 7-də 
qəbul olunmuş “Prokurorluq haqqında” 
Qanunun 4-cü maddəsində müəyyən-
ləşdirilmişdir. Qanunun həmin maddə-
sində, eyni zamanda, prokurorluğun 
üzərinə Azərbaycan Respublikası-
nın Konstitusiyasında, “Prokurorluq 
haqqında” Qanunda və prosessual 
qanunvericilikdə nəzərdə tutulmamış 
vəzifələrin qoyulmasının yolverilməzliyi 
barədə imperativ norma da vardır.

Prokurorluğun demokratik, sivil bir 
dövlət qurumu kimi yenidən formalaş-
masında ulu öndər Heydər Əliyevin 
respublika prokurorluq orqanlarının 
rəhbər işçiləri ilə 2000-ci il aprelin 26- 
da keçirdiyi görüşün müstəsna əhə-
miyyəti olmuşdur. Məhz bu müşavirə 
prokurorluq işçiləri üçün taleyüklü əhə-
miyyət kəsb etmişdir. Həmin vaxtdan 
başlayaraq, Azərbaycan Prokurorlu-
ğunda hərtərəfli islahatlara start verildi. 
Ulu öndərin həmin görüşdəki tövsiyə 
və göstərişləri, qətiyyəti, qarşıya qoyu-
duğu prioritet vəzifələr prokurorluqda 
görülməsi vacib olan işlərin əsas is-
tiqamətlərini müəyyənləşdirdi.

Ulu öndərin siyasi kursunu layiqin-
cə davam etdirən Prezident İlham 
Əliyevin respublikaya rəhbərlik etdiyi 
dövrdə bütün sahələrdə olduğu kimi, 
prokurorluq orqanlarında da islahatlar 
aparılmışdır. Dövlət başçımız bu sahə-
ni daim diqqət mərkəzində saxlamışdır. 
Cənab Prezidentin rəhbərliyi ilə pro-
kurorluq orqanlarının fəaliyyətinin daha 
da müasirləşdirilməsi və təkmilləşdiril-
məsi istiqamətində zəruri tədbirlər hə-
yata keçirilir. Prokurorluğun maddi-tex-
niki bazasının möhkəmləndirilməsi və 
bu sahədə təminatın yaxşılaşdırılması 
istiqamətində də zəruri tədbirlərin gö-
rülməsi təmin olunur, yeni inzibati bina-
lar istifadəyə verilir və ya əsaslı təmir 
edilir.

Tarixi qəhrəmanlıq salnamələri 
ilə zəngin olan Azərbaycan xalqı ulu 
öndər Heydər Əliyevin siyasi irsi və 
ideyalarını daim yaşadacaq, gələcək 
nəsillərə ötürəcək. Prokurorluq orqan-
larının əməkdaşları bundan sonra da 
bu işlərdə dövlət başçımıza dəstək ola-
caq, öz fəaliyyətlərini günün tələbləri 
səviyyəsində qurmaqla, daim qanunun 
aliliyini rəhbər tutaraq cinayətkarlığa 
qarşı mübarizədə, qanunçuluğun və 
hüquq qaydalarının daha da möhkəm-
ləndirilməsində, cəmiyyətin və dövləti-
mizin maraqlarının qorunmasında mü-
hüm rol oynayacaqlar.

Ra  Z LOV,  
Qaza  ay n , a  

ədliyyə m a i i

Heydər Əliyev və  
Azərbaycan səhiyyəsi

Xalqımızın ümummilli lideri, ulu öndər Heydər Əliyevin Azərbaycan Respublikasının 
tarixində, bugünkü mövcudluğunda, ictimai–siyasi həyatın müxtəlif sahələrindəki tarixi 
rolu ölçüyəgəlməzdir. 

Ulu öndər üçün ən vacib sahələrdən 
biri məhz insanların sağlamlığı, səhiyyə-
nin və tibb elminin inkişafı, savadlı, bilikli, 
əsl peşəkar həkim kadrlarının hazırlan-
ması olub. O, ilk növbədə tibb üzrə xarici 
mütəxəssislərin diqqətini respublikaya 
cəlb etməyə, onların yerli mütəxəssislərlə 
əməkdaşlıq əlaqələrini genişləndirməyə 
çalışırdı. Bununla da dahi rəhbər respub-
lika səhiyyəsində mövcud olan durğunlu-
ğun aradan qaldırılmasına səy göstərirdi 
və buna müvə əqiyyətlə nail olurdu. 

1969–cu ilin dekabrında Azərbaycan 
SSR Ali Sovetinin II sessiyası onun 
təşəbbüsü ilə məhz həmin gələcək nai-
liyyətlərin bünövrəsində dayanan “Sağ-
lamlıq Məcəlləsi” adlı sənəd qəbul etdi. 
1970–ci ildə mumdünya Səhiyyə Təş-
kilatının regionlararası seminarının, 2 il 
sonra isə Beynəlxalq tibbi avadanlıqlar 
sərgisinin məhz Bakıda keçirilməsi res-
publikamızın bu sahədə artan rolundan 
xəbər verirdi. Sonralar ölkəmizin bu cür 
tədbirlərə evsahibliyi etməsi artıq ənənə-
vi hal aldı.

Bu kimi tədbirlərin Bakıda keçirilmə-
sini təşkil edən ümummilli lider ölkəmizin 
səhiyyə sahəsinin dayanıqlı və sabit inki-
şafının təmininə əlverişli şərait yaradırdı. 

Ulu öndər 1982-ci ildə SSRİ Nazirlər 
Soveti Sədrinin birinci müavini təyin ol-
duqdan sonra səhiyyə sisteminə də nə-
zarət edirdi. Sovet İttifaqının məşhur tibb 
alimləri, səhiyyə işçiləri ilə tez-tez görüş-
lər keçirir, onların diqqətini ölkəmizə cəlb 
etməklə Azərbaycan səhiyyəsinin inkişa-
fına zəmin yaradırdı.

Müstəqillik dövründə ümummilli lider 
Heydər Əliyevin dahi siyasəti nəticəsində 
Azərbaycanın özü ilə birlikdə səhiyyə sis-
temi də xilas edildi. Səhiyyənin hüquqi–
normativ bazasının təkmilləşdirilməsi və 
dünya standartları səviyyəsinə qaldırıl-
ması məqsədilə “Əhalinin sağlamlığının 
qorunması haqqında”, “Qan və onun 
komponentlərinin donorluğu haqqında”, 
“İnsanın immunçatışmazlığı virusunun 
törətdiyi xəstəliyin AİDS  yayılmasının 
qarşısının alınması haqqında”, “Əczaçı-
lıq fəaliyyəti haqqında”, “İnsan orqan və 
və ya  toxumalarının transplantasiyası 

haqqında”, “Tibbi sığorta haqqında” və s. 
qanunlar işlənib hazırlandı və Milli Məclis 
tərəfindən qəbul edildi.

1994-cü ildə Azərbaycanla BMT-nin 
Uşaq Fondu arasında imzalanan Əmək-
daşlıq Proqramına uyğun olaraq, uşaq 
ölümünün digər bölgələrə nisbətən yük-

sək, sağlamlıq göstəricilərinin isə aşağı 
səviyyədə olduğu Quba rayonunda isla-
hatlara başlamaq qərara alındı. Sonralar 
həmin proqramın icrası sayəsində Ma-
sallı, Lənkəran, Cəlilabad və Salyan ra-
yonlarında da böyük uğurlar əldə olundu.

2000-ci ildə Heydər Əliyevin göstə-
rişi ilə Azərbaycan Tibb Universitetinin 
nəzdində strateji əhəmiyyət daşıyan 
hərbi-tibb fakültəsi yaradıldı. 2020-ci ildə 

ətən müharibəsi zamanı həmin fakültə-
nin məzunları olan qəhrəman həkimləri-
mizin yüzlərlə əsgərin həyatını xilas etdi-
yinin şahidi olduq. 

Bu gün Azərbaycan səhiyyəsi ulu 
öndərin yürütdüyü siyasət nəticəsində 
inkişaf yolundadır. ətəndaşların sağ-
lamlığına göstərilən qayğı Azərbaycanın 
həm bugünkü, həm də gələcək nəsilləri-
nin sağlamlığının təminatıdır.

Müasir dövrümüzdə səhiyyədə gün-
dən-günə inkişaf edən, əhalinin bir sıra 
ehtiyaclarını asanlaşdıran yeni-yeni xid-
mətlər yaradılmaqdadır. Bu xidmətlər-
dən biri də avtomatlaşdırılmış elektron 
xidmətləridir. Avtomatlaşdırılmış elek- 
tron xidmətlərin tibb sahəsində də tətbiq 
olunması Azərbaycanın əsas prioritetlə-
rindəndir. Bu mənada səhiyyənin ASAN 
modeli olan Yeni Klinikanı misal göstər-
mək mümkündür. 

Azərbaycan Respublikasının 
 Prezidenti İlham Əliyev və birinci xanım 
Mehriban Əliyevanın iştirakı ilə açılışı 
baş tutan Qafqazın ən böyük tibb müəs-
sisəsi olan Yeni Klinika 2020-ci il martın 
28-dən tarixindən fəaliyyət göstərir. İstər 
müalicə, istərsə də müayinə işini ən 
yüksək səviyyədə və dəqiqliklə yerinə 
yetirməyə hərtərəfli imkan verən avadan-
lıqlarla quraşdırılan tibb müəssisəsinin 
kollektivi həm pandemiya, həm də ətən 
müharibəsi dövründə böyük əzmkarlıqla 
işləmişdir. 

Heydər Əliyevin qurucusu olduğu 
müstəqil Azərbaycan dövləti bu gün ulu 
öndərin siyasətinə istinad edərək qətiy-
yətlə irəliləyir, gücünü və qüdrətini dur-
madan artırır, ümummilli liderin ideya-
larının həmişəyaşar olduğunu bir daha 
təsdiqləyir.

Ca id AŞAYEV, 
 “Yeni lini a” li  h q qi 

ə in di e t  əzi ə ini  
i a edən 

Ulu öndərin görmək  
istədiyi universitet

Azərbaycan Dövlət İqtisad Universitetinin (UNEC) və Türkiyənin İbn Haldun 
Universitetinin Heydər Əliyev Avrasiya Çalışmaları Uygulama və Araşdırma Mərkəzinin 
birgə təşkilatçılığı ilə “Heydər Əliyevin görmək istədiyi universitet” mövzusunda 
beynəlxalq elmi konfrans keçirilib.

Konfransın açılışında ulu öndər 
 Heydər Əliyevin Azərbaycan Dövlət İq-
tisad Universitetinin 70 illik yubileyində 
universitet kollektivi qarşısında çıxışından 
hazırlanan videoçarx nümayiş olunub.

UNEC rektoru professor Ədalət Mu-
radov ulu öndər Heydər Əliyevin İqtisad 
Universitetin 70 illiyində çıxış edərkən, 
universitetin inkişafı istiqamətində öz 
baxışlarını ortaya qoyduğunu diqqətə 
çatdırıb. UNEC-də həyata keçirilən is-
lahatların ümummilli liderin həmin töv-
siyələrinə əsaslandığını bildirən rektor 
bu istiqamətdə həyata keçirilən yenilik-
ləri açıqlayıb. O, 2030-cu ildə UNEC-in 
dünyanın ən yaxşı TOP 500 universiteti 
sırasında yer almağı hədəflədiyini vur-
ğulayıb. Professor Ədalət Muradov ulu 
öndərin arzu etdiyi universitetin UNEC 
timsalında reallaşdırıldığını və bundan 
qürur duyduğunu ifadə edib.

Sonra Elm və Təhsil Nazirliyinin Ri-
yaziyyat və Mexanika İnstitutunun baş 

direktoru, AMEA-nın müxbir üzvü, pro-
fessor Misir Mərdanov ümummilli lider 
Heydər Əliyevin Azərbaycanda ali təhsi-
lin inkişafı istiqamətində qarşıya qoyduğu 
konseptual ideyalarını açıqlayıb. 

Tədbirdə çıxış edən Türkiyənin 
İbn Haldun Universitetinin Heydər Əli-
yev Avrasiya Çalışmaları Uygulama və 
Araşdırma Mərkəzinin müdiri professor 
Yaşar Sarı rəhbərlik etdiyi mərkəzin fəa-
liyyəti barədə məlumat verib. O, Heydər  
Əliyevin siyasi fəaliyyəti və misilsiz xid-
mətlərinin Azərbaycan – Türkiyəyə mü-
nasibətlərinə qazandırdığı töhfələrdən 
söz açıb.

Sonra UNEC-in tədris işləri üzrə pro-
rektoru dosent Gəray Musayev “Heydər 
Əliyevin ali təhsil siyasəti və yeni uni-
versitet modeli” mövzusunda təqdimatla 
çıxış edib.

Səadət RZAYEVA, “Xalq qəzeti”

Heydər Əliyev milli siyasi sistemin banisidir

Naxçıvanda Yeni Azərbaycan Partiyasının muxtar respublika və şəhər 
təşkilatları “Ümummilli lider Heydər Əliyev və milli siyasi sistemin 
formalaşması” mövzusunda elmi konfrans keçirib.

   Məclisi giriş sözü ilə YAP Naxçıvan 
MR təşkilatı sədrinin müavini Anar İbra-
himov açaraq bildirib ki, ümummilli lider 
Heydər Əliyev Azərbaycana rəhbərliyi-
nin hər 2 dövründə  xalqımızın taleyində 
oynadığı misilsiz rolu ilə çağdaş siyasi 
tariximizin aparıcı simasına çevrilib. Ulu 
öndərin yaratdığı əzəmətli irs müasir 
Azərbaycan dövlətçiliyinin sütunlarını 
təşkil edir. Müstəqil Azərbaycan dövlə-
tinin konstitusiya əsaslarının – siyasi və 
iqtisadi sistemin, demokratik təsisatların 
formalaşdırılıb möhkəmləndirilməsi, xa-
rici siyasət strategiyasının yaradılması, 

ordu quruculuğu kimi önəmli proseslər 
Heydər Əliyev dərin zəkası və yorulmaz 
fəaliyyəti ilə ölkəmizi tarixi tərəqqi yolu-
na çıxarıb.

    Konfransda  AMEA Naxçıvan Böl-
məsi Tarix, Etnoqrafiya və Arxeologiya 
İnstitutunun direktoru Hacıfəxrəddin 
Səfərlinin “Ulu öndər Heydər Əliyev 
və Azərbaycanda dövlət quruculuğu”, 
Yeni Azərbaycan Partiyası Naxçıvan 
şəhər təşkilatının sədri Elman Cəfər-
linin “ mummillili lider Heydər Əliyev 
və Azərbaycanda milli siyasi sistemin 
formalaşması” mövzusunda məruzələri 

dinlənilib. Bildirilib ki, Azərbaycanın si-
yasi suverenliyi və iqtisadi müstəqilliyi 
ulu öndərin rəhbərliyi ilə 1970–1985-ci 
illərdə yaradılmış potensiala əsaslanır. 
1991-1993-cü illərdə ulu öndər Naxçı-
vana rəhbərlik etdiyi dövrdə müstəqil-
liyin əsaslarının yaradılmasına başla-
yıb. 1993-cü ildən sonrakı 10 ildə isə  
Heydər Əliyevin misilsiz liderlik fəaliyyə-
ti müstəqil Azərbaycan dövlətinin qurul-
masında həlledici amil olub. 

    Məclis ümummilli liderin siyasi və 
dövlətçilik fəaliyyətinə  həsr olunmuş 
“Sözümüz imzamızdır” filminin nümayişi 
ilə sona çatıb.

Səbuhi HƏSƏNOV,
“Xalq qəzeti”

Naxçıvan

Hər bir xalqın tarixində unudulmayan hadisələr çox, dahi şəxsiyyətlər isə 
az olur. Belə şəxsiyyətlər həmişə tərəqqiyə xidmət edən ali məqsədlər 
uğrunda gedən mübarizənin bayraqdarı olub, siyasi fürsətlərdən xalqının 

xoşbəxt gələcəyi naminə məharətlə, müdrikliklə istifadə edib, gələcəyə doğru 
inamla addımlayıblar.

Bənzərsiz ictimai-siyasi fəaliyyəti 
və bütövlükdə mənalı həyat yolu örnək 
olan ulu öndər Heydər Əliyev dünyanın 
ən qüdrətli simalarından biri kimi hər bir 
azərbaycanlının qəlbində əbədi iz bu-
raxıb. O, Azərbaycan xalqının taleyinə 
qurtuluş mübarizəsinin qalibi kimi daxil 
olmuş tarixi şəxsiyyətdir. Ən mühüm 
məsələlərdən biri də odur ki, SSRİ döv-
lət təhlükəsizlik sistemində sıravi işçi-
dən rəhbər vəzifəyə kimi yüksəlmiş ilk 
azərbaycanlı olan Heydər Əliyev sovet 
rejiminin sərt qanunlarına baxmayaraq, 
Azərbaycana rəhbərlik etməyə başladığı 
1969-cu ildən respublikamızda böyük iq-
tisadi, elmi yüksəlişlə yanaşı, ədəbi-mə-
dəni inkişafa və müstəqil düşüncəyə 
yol açmışdır. Sovet rejiminin ideoloji 
məsələlərə xüsusi həssaslıqla yanaşdığı 
vaxtlarda Azərbaycanın milli maraqları, 
mədəni-mənəvi dəyərlərinin qorunması 
üçün mümkün olan bütün işləri görmüş-
dür.

Azərbaycan 1991-ci ilin oktyabrın-
da dövlət müstəqilliyini bərpa etsə də, 
müasir, müstəqil tariximiz 1993-cü ildən 
başlayır. 1993-2003-cü illərdə dövlət-
çiliyimizin əsasları qoyulmuşdur. Məhz 
1993-cü ildə xalqın təkidli tələbi ilə haki-
miyyətə gələn ulu öndər Heydər Əliyev 
rasional təfəkkürü və praqmatik fəaliyyət 
mexanizminin fonunda tətbiq etdiyi stra-
tegiya ilə Azərbaycanı dərin xaos və kəs-
kin kataklizm meyillərindən xilas edərək 
yeni inkişaf yolunu açmış oldu. Heydər 
Əliyev Azərbaycan dövlətçiliyini fəlakət 
burulğanından xilas etdi. Ulu öndərin bü-

tün siyasi və dövlətçilik fəaliyyəti çağdaş 
Azərbaycanın, Azərbaycan xalqının, milli 
dövlətçiliyin inkişafı və möhkəmlənməsi 
tarixidir. Onun həyat və fəaliyyətinin xro-
nologiyası böyük bir tarixi dövrün parlaq 
səhifəsini təşkil edir.

Ulu öndərin fəaliyyəti dünya siyasət 
sənətinin xəzinəsinə daxil olmuş, onun 
adı Azərbaycan xalqının rəmzinə, keçdiyi 
ömür yolu doğma torpağa məhəbbət və 
sədaqət meyarına çevrilmişdir. Ulu öndər 
Azərbaycan xalqının və dövlətinin milli 
mənafeyini hər şeydən uca tutan, onu 
ümumi məqsədlər naminə səfərbər et-
məyi bacaran, cəmiyyətdə qanunçuluğu, 
hüquq qaydalarını təmin edən bir rəhbər 
idi. Azərbaycana rəhbərlik etdiyi ilk gün-
lərdən etibarən mənsub olduğu xalqın 
tükənməz yaradıcılıq enerjisinin, milli 
müstəqillik duyğularının formalaşmasına 
çalışan ümummilli lider Heydər Əliyev 
xalqımızı dünyanın ən inkişaf etmiş xalq-
ları səviyyəsinə çıxarmaq, Azərbaycan 
mədəniyyətinin zənginliyini bütün dünya-
ya nümayiş etdirmək üçün həyatını şam 
kimi əritmişdir.

Dünya siyasət meydanında cərəyan 
edən proseslərə təsir baxımından Azər-
baycanın dahi rəhbəri dövlətimizi olduq-
ca mürəkkəb zamanın dalğaları arasın-
dan salamat çıxarıb və dünyada layiqli 
yer qazandırmışdır.

Heydər Əliyev elə nadir şəxsiyyət-
lərdəndir ki, tarix belə dahilərin əməlləri, 
fəaliyyətləri ilə yaranır. Böyük tarixi qis-
mətdir ki, Heydər Əliyevin ikinci qayıdışı 
ilə vətən naminə qurub-yaradan və dün-

yaya tanıdılmaq fəlsəfəsi olan azərbay-
cançılıq  dövlətin milli-siyasi məfkurəsinə 
çevrildi. Onun bütün fəaliyyəti boyunca 
milli amil aparıcı xətt kimi özünü büruzə 
verir. Heydər Əliyev azərbaycançılığı  
bir ideologiya olaraq irəli sürməklə, ölkə-
nin dağılması, ərazisinin etnik əlamətlərə 
görə parçalanması təhlükəsinin qarşısını 
almaq vəzifəsini icra etdi. mummili lider 
bu ideya ilə bağlı əvvəlki iki yüz ilə yaxın 
bir dövr ərzində aydın düşüncə sahiblə-
rimizin ortaya qoyduğu çoxsaylı fikirləri 
yaradıcı şəkildə inkişaf etdirərək azər-
baycançılıq məfkurəsinə yeni bir ideoloji 
məzmun verdi.

Heydər Əliyev milli varlığımızın ide-
ya təməli olan azərbaycançılıq haqqın-
da belə demişdir: “Müstəqil Azərbaycan 
dövlətinin əsas ideyası azərbaycançılıq-
dır. Hər bir azərbaycanlı öz milli mən-
subiyyətinə, mentalitetinə görə qürur 
hissi keçirməlidir və biz azərbaycançılığı - 
Azərbaycanın dilini, mədəniyyətini, mil-
li-mənəvi dəyərlərini, adətlərini yaşatma-
lıyıq”.

1995-ci ildə Azərbaycanın yeni Kons-
titusiyasının hazırlanması və qəbulu 
ərəfəsində Heydər Əliyev azərbaycan-
çılıqla bağlı əvvəlki illərdə səsləndirdiyi 
fikirlərini bir qədər də inkişaf etdirərək, 
bu birləşdirici ideyaya tamamilə yeni bir 
hüquqi-siyasi və ideoloji məzmun verdi, 
onu tamamilə ölkənin milli-etnik xüsusiy-
yətlərinə və dünyanın müasir şəraitinə 
uyğunlaşdırdı.

Azərbaycanın ən yeni tarixini yara-
dan ulu öndər doğma xalqı ilə sıx vəh-
dət təşkil edən, azərbaycanlı olmasından 
daim qürur duyan nadir şəxsiyyətlərdən 
biridir. Müstəqil dövlətimizin qurucusu və 
memarı olan bu əfsanəvi şəxsiyyət hər 
zaman böyük qürur hissi ilə “Mən hə-
mişə fəxr etmişəm, bu gündə fəxr edirəm 
ki, mən azərbaycanlıyam ” – deyirdi. O, 
Azərbaycan xalqının yetirdiyi elə bir düha 
idi ki, öz əqli potensialı ilə dünyanı idarə 
etməyə qadir idi. 

Cəmiyyətdə hakim olan istiqlal arzu-
su, azərbaycançılığın müstəqil dövlətin 
bütün əhalisinin ali ideologiyasına çevril-
məsi, ümummilli birliyin təmin olunması 
zərurəti tezliklə ictimai-siyasi və elmi-mə-
dəni dairələrin gündəliyinə çıxarıldı. Bu-
nun ardınca, Azərbaycan dilinin rəsmi 
dövlət dili statusu alması və latın qrafika-
sının tətbiqi, milli-mənəvi dəyərlərin qo-
runması, inkişafı və azərbaycançılıq ide-
yaları ilə birgə bütün dünyada yaşayan 
həmvətənlərimiz arasında geniş yayılma-
sı, 31 dekabrın hər il Dünya Azərbaycan-
lılarının Həmrəylik Günü kimi qeyd edil-
məsi və bu münasibətlə xarici ölkələrdə 
yaşayan soydaşlarımızın iştirakı ilə təşkil 
olunan toplantılar, xarici səfərlər zamanı 
Heydər Əliyevin həmvətənlərimizlə keçir-
diyi görüşlər və s. 1993-cü ildən başlaya-
raq azərbaycançılıq ideologiyasının döv-
lət siyasəti səviyyəsinə qaldırılmasının 
bariz nümunələri idi.

2001-ci ildə Bakı şəhərində tarixdə ilk 
dəfə Dünya Azərbaycanlılarının I Qurul-
tayının keçirilməsi və minlərlə soydaşı-
mızın iştirakı ilə azərbaycançılığın əsas-
larının bir daha geniş müzakirə edilməsi, 
mövcud vəziyyətin qiymətləndirilməsi və 
gələcək vəzifələrin müəyyən olunması 

milli ideologiyamızın formalaşması və 
daha da inkişafında yeni bir mərhələ kimi 
dəyərləndirilə bilər.

Azərbaycançılıq ideologiyasının ma-
hiyyətini təşkil edən əsaslardan biri də 
Heydər Əliyev üçün milli-mənəvi dəyərlə-
rin, ana dilinin və mədəniyyətin qorunub 
saxlanması və inkişaf etdirilməsi idi. Ulu 
öndər bununla bağlı qeyd edirdi ki, milli 
ideologiyamızın konsepsiyası tarixi keç-
mişimizi, milli adət-ənənələrimizi, dilimizi, 
dinimizi və mədəniyyətimizi əks etdirməli, 
bu dəyərlərin qorunub saxlanılmasına və 
inkişafına xidmət etməlidir.

Ulu öndər Heydər Əliyev Dünya Azər-
baycanlıları ilə əlaqələrin daha da sis-
temli həyata keçirilməsi və möhkəmlən-
dirilməsi üçün 5 iyul 2002-ci ildə Xaricdə 
Yaşayan Azərbaycanlılarla İş üzrə Dövlət 
Komitəsinin yaradılması haqqında  Fər-
man imzaladı. İndi dünyanın bir çox ölkə-
sində yaşayan azərbaycanlılar müxtəlif 
məzmun və formada Azərbaycanın inki-
şafına öz töhfələrini verməyə çalışırlar. 

Göründüyü kimi, ümummilli liderin 
azərbaycançılıq ideologiyasının təməlin-
də, ilk növbədə, güclü Azərbaycan döv-
lətçiliyi prinsipi, ümumazərbaycançılıq 
qayəsi, ədalətli və hamı üçün məqbul 
olan ictimai həyat normaları, ölkənin hər 
bir vətəndaşının Azərbaycan dövlətini 
özünün güvənc yeri sayması, bu ətə-
ni özünün qürur mənbəyi hesab etmə-
si, başqa etnik-dini mənsubiyyəti olan 
vətəndaşlarla bəşəri birgəyaşayış qay-
daları əsasında ünsiyyət qurması və s. 
ali dəyərlər dayanır.

Yuxarıda aparılmış təhlildən də gö-
ründüyü kimi, azərbaycançılıq ideo-
logiyası artıq hansısa bir siyasi liderin, 
partiyanın, yaxud siyasi təşkilatın deyil, 
bütün Azərbaycan xalqının ümumi ma-
raqlarının ifadəsinə çevrilib. Belə olan 
halda, bu ideologiyaya müxalifətdə dur-
maq ümumxalq maraqlarına, ümumxalq 
fikrinə və mövqeyinə müxalifətdə durmaq 
kimi dəyərləndirilməlidir. Azərbaycançılıq 
ideologiyası bu anlamda xalqın istəyi, ar-
zusu və iradəsi ilə qurulmuş dövlətin, bu 
dövlətin müəyyən olunmuş daxili və xa-
rici siyasət strategiyasının, daimi yaşam 
və fəaliyyətinin əsasını, başlıca prinsiplə-
rini təşkil edir.

Beləliklə, ulu öndər Heydər Əliyevin 
əsasını qoyduğu milli inkişaf strategiya-
sının fonunda həyata keçirilən strateji 
tədbirlər milli tərəqqini təmin edən və 
şərtləndirən fundamental mexanizmə 
çevrildi. Mübaliğəsiz demək olar ki, ulu 
öndər Heydər Əliyevin zəngin irsi XX 
əsrin müstəqil dövləti kimi Azərbaycanın 
gələcək inkişaf və tərəqqi yolunu müəy-
yən edən etibarlı istiqamət göstəricisi ol-
maqda davam edəcəkdir.

Heydər Əliyev fəlsəfəsi milli düşün-
cəmizin fenomenidir. Azərbaycan xalqı-
nın tarixində onun rolu əvəzsizdir. Onun 
ideya və fikirləri soydaşlarımızın düşün-
cəsinə hakim kəsilərək qüdrətli yönüm-
ləndirici amilə çevrilmişdir. Fəxr hissi ilə 
qeyd edə bilərik ki, müasir müstəqil Azər-
baycan dövləti ümummilli lider Heydər 
Əliyevin şah əsəridir  Azarbaycan adlı 
məmləkət nə qədər mövcuddursa, Hey-
dər Əliyevin yaratdığı səhifə tariximizlə 
birgə yaşayacaqdır.

Bu gün Azərbaycan ulu öndər  
Heydər Əliyevin yolu ilə inamla irəliləyir. 
Bu yolu davam etdirən Azərbaycan Res-
publikasının Prezidenti cənab İlham Əli-
yevin düzgün, düşünülmüş siyasəti ölkə-
mizi uğurlardan uğurlara aparır. Bu gün 
Azərbaycan mühüm siyasi, iqtisadi, mə-
dəni tədbirlərə ev sahibliyi edir, ən mötə-
bər idman yarışlarının təşkilatçısı olmaqla 
yanaşı, həm də idman ölkəsi kimi mühüm 
nailiyyətlər qazanır. Bu gün Azərbay-
can dünyada sülhün, qardaşlığın, insan 
hüquq və azadlıqlarının təmin olunduğu 
ölkə kimi tanınır. Bütün bu nailiyyətlərin 
təməlində isə ümummilli lider Heydər  
Əliyev yoluna sadiqlik və bu yolun uğurla 
davam etdirilməsi dayanır.

Azərbaycan Prezidenti İlham  Əliyev 
ümummilli lider Heydər Əliyevin müstəqil 
dövlət quruculuğu yolundakı nəzəri və 
praktiki irsinə qiymət verərək demişdir: 
1993-2003-cü illər ölkəmizdə sabitlik və 

inkişaf illəri kimi tarixdə qalacaqdır. Çün-
ki məhz o illərdə dövlətçiliyin əsasları qo-

yuldu, Azərbaycan dövləti quruldu, 1995-
ci ildə müstəqil dövlətin Konstitusiyası 
qəbul edildi, dövlətçiliyin ideoloji əsasla-
rı-azərbaycançılıq məfkurəsi formalaşdı-
rıldı...Heydər Əliyev tərəfindən yaradılan 
bu əsaslar hazırda Azərbaycan xalqına 
yol göstərir”.

Prezident İlham Əliyevin rəhbərliyi ilə 
Azərbaycan Respublikası hazırda öz ta-
rixinin ən yüksək inkişaf dövrünü yaşayır. 
Geridə qoyduğumuz 20 il ərzində ölkədə 
ictimai-siyasi sabitlik qorunub saxlanılıb, 
demokratik institutlar möhkəmləndirilib, 
iqtisadiyyat gücləndirilib, əhalinin rifah 
halı artmışdır. mumilli lider Heydər  
Əliyevin bizə miras qoyduğu azərbaycan-
çılıq məfkurəsi ətrafında birləşən ordu, 
prezident və xalq birliyi məhz 44 günlük 

ətən müharibəsi nəticəsində düşməni 
məhv edərək 30 illik işğala son qoydu.

2022-ci ilin aprelində Şuşa şəhərində 
Dünya Azərbaycanlılarının  Qurulta-
yında cənab Prezident İlham Əliyev öz 
nitqində göstərirdi: “Biz bu gün azad Qa-
rabağda, azad Şuşada Dünya Azərbay-
canlılarının qurultayını keçiririk. Bu qurul-
tayın adı zəfər qurultayıdır və bu təbiidir. 
Çünki tarixi zəfərdən sonra ilk dəfədir ki, 
dünya azərbaycanlıları toplaşır, qurultay 
keçirir və ümumiyyətlə zəfər adı xalqımı-
za çox yaraşır... Bundan sonra Azərbay-
can xalqı müzə ər xalq kimi yaşayacaq. 
Bundan sonra bizim dövlətimiz qalib döv-
lət kimi yaşayacaq”.

Azərbaycanın tərəqqisinə xidmət 
edən səmərəli dövlətçilik siyasəti bu gün 
Prezidentimiz İlham Əliyev tərəfindən 
uğurla davam etdirilir. Gündən-günə mo-
dernləşən Azərbaycan Respublikası bu 
il 100 illiyini böyük ehtiramla qeyd etdiyi-
miz ulu öndərin işıqlı xatirəsinə ən böyük 
töhfədir. Milli dövlətimiz durduqca Heydər 
Əliyev Azərbaycan xalqının qəlbində ya-
şayacaq, onun nurlu ideyaları daim yolu-
muza işıq salacaqdır.

Zə ə  Q U R B A N O V ,  
A AU-n n e t  əzi ə ini  

i a edən

Heydər Əliyev müasir 
Azərbaycan dövlətinin banisidir

100-cü və tamamilə fərqli may
Ölkəmiz bir əsrlik yubiley ərəfəsindədir. Ulu öndər Heydər Əliyevin 

100 yaşının tamam olacağı mayın 10-dan bizi sayılı günlər ayırır. 
Bütün Azərbaycan vətəndaşları kimi, ölkəmizin bədən tərbiyəçiləri 

və idmançıları da bu anlarda may sevincləri yaşayır, ümummilli lideri 
böyük hörmət və dərin ehtiramla yad edir, xatirəsinə həsr olunan rayon, 
şəhər, respublika, beynəlxalq miqyaslı yarışlarda həvəslə, mütəşəkkil 
surətdə iştirak edirlər. Bu, təbiidir. Heydər Əliyev istər Azərbaycan KP 
MK-nın Birinci katibi, istərsə də ölkə Prezidenti kimi respublikamıza 
rəhbərlik etdiyi bütün illər ərzində bədən tərbiyəsi və idmanın insan 
həyatında mühüm əhəmiyyətini dəfələrlə qətiyyətlə bəyan etmişdir.

Ulu öndərin çıxışlarından birində 
söylədiyi fikir, bir görün, bugünümüz-
lə necə də səsləşir: Azərbaycan xalqı 
milli azadlığına nail olubdur, dövlət 
müstəqilliyini əldə edibdir. Azərbaycan 
xalqı bu gün üçün də, gələcək üçün də 
müsbət nümunələr göstərməlidir. Müs-
bət nümunələri isə birinci növbədə hər 
bir insanın və ümumiyyətlə, millətimizin 
fiziki və mənəvi sağlamlığında görürük. 
Bu, dövlətimiz, ölkəmiz üçün, xalqımız, 
hər bir vətəndaşımız üçün ən vacib 
məsələdir. Ona görə də biz idmana, fi-
ziki hazırlığa, bədən tərbiyəsinə xüsusi 
fikir veririk və bu sahə bundan sonra 
da Azərbaycan dövlətinin daim diqqət 
mərkəzində olacaqdır . 

İndi bir daha əmin olduğumuz kimi, 
məhz o illərdə idmanımız üçün möhkəm 
bünövrə yaradılmışdır. Bu gün hər biri-
mizin, bütün millətimizin fiziki və mənəvi 
sağlamlığı, gümrahlığı, nəcib keyfiyyət-
lərə yiyələnmək əzmi mühüm şərtdir. 
Məhz bunların əsasında dövlətimizin 
qüdrətini və şöhrətini daha da artırmaq 
vəzifəsi uğurla həyata keçirilir.

Yüksək qayğı və diqqət Azərbay-
can idmanının beynəlxalq nüfuzunun 
gündən-günə güclənməsini təmin edir, 
ölkəmizə bir-birindən mötəbər yarışla-
rın təşkilinin etibar olunmasına hər cür 
şərait yaradır. Uzağa getməyək, Bakıda 
yenicə finişə çatmış növbəti Formula 1 
Azərbaycan Qran-Prisi bütün dünyanın 
diqqətini gözəl paytaxtımıza cəlb etmiş-
di. Planetin ən məşhur sürət ustalarının 
çıxışları ölkəmizdə idmanın təntənəsinə 
çevrildi və bu bayramı təkcə Azərbay-
can vətəndaşları deyil, Formula 1-in 
müxtəlif ölkələrdən respublikamıza gə-
tirdiyi yüzlərlə, minlərlə insan böyük ma-
raqla, təşkilatçılara minnətdarlıq hissi ilə 
izlədi. 

Əvvəlki illərdəki kimi, yenə də yürüş 
hamıda unudulmaz təəssürat yaratdı. 
Çünki hər şey mükəmməl və möhtəşəm 
idi. Xarici qonaqların da yekdil fikrin-
cə, Bakı öz ənənələrinə sadiq qalaraq, 
ona göstərilən yüksək etimadı layiqincə 
doğrultdu.

Burada xatırlatmaq yerinə düşər ki, 
49 il əvvəl – 1974-cü il iyunun 21-də 

keçirilmiş Azərbaycan partiya fəalları 
yığıncağında respublikamızda bədən 
tərbiyəsi – idmanın vəziyyəti və onu 
daha da yaxşılaşdırmaq yolları barədə 
açıq və prinsipial söhbət getmişdi. Azər-
baycan KP MK-nın Birinci katibi Heydər  
Əliyevin təşəbbüsü ilə baş tutmuş və bü-
tünlüklə bədən tərbiyəsi – idmana həsr 
edilmiş həmin yığıncaq təxirəsalınmaz 
tədbirlərin həyata keçirilməsi sayəsində 
tezliklə öz müsbət nəticələrini verməyə 
başladı. Yarım əsr əvvəl baş vermiş hə-
min tarixi hadisə Azərbaycan idmanına 
güclü təkan verib, bugünkü nailiyyətləri-
mizin əsasını qoydu. Bu may günlərində 
ulu öndərin Azərbaycan idmanında da-
nılmaz xidmətlərini bir daha xatırlamaq, 
əlbəttə ki, olduqca xoşdur.

Hörmətli həmkarım, hazırda Xalq 
qəzeti nin siyasət şöbəsinin müdi-
ri, Əməkdar jurnalist İttifaq Mirzəbəyli 
qəzetin 5 fevral 1998-ci il tarixli sayın-
da 19-cu otağın bir ildə iki mükafatı  
sərlövhəli yazı dərc etdirmişdir. Həmin 
məqalə xatırladır ki, 1998-ci il yanva-
rın sonunda Azərbaycan Respublikası 
Gənclər və İdman Nazirliyi 1997-ci ilin 
ən yaxşı idmançılarını, idman jurnalistini 
və idman teleoperatorunu müəyyənləş-
dirmişdir. Gənclər Günü münasibətilə 
keçirilən ümumrespublika toplantısında 
elan edilən qaliblər sırasında o zaman 
redaksiyanın beşinci mərtəbədəki 19-cu 
otağında çalışan bu sətirlərin müəllifi də 
olmuşdur.

Əlavə edim ki, digər iki qalib hazır-
da Dövlət Bədən Tərbiyəsi və İdman 
Akademiyasının professoru Dilqəm 

Quliyev şəkildə soldan birinci  və o za-
man Azərbaycan Dövlət Televiziyasında 
çalışmış Mehman Mürsəlov idi soldan 
üçüncü . 

Gənclər Gününə həsr edilən toplantı 
Bakı İdman Sarayında keçirilirdi. Top-
lantıdan əvvəl Prezident Heydər Əliyev 
ilin qalibləri ilə görüşüb, onları təbrik 
etdi, gələcək fəaliyyətlərində Azərbay-
canda bədən tərbiyəsi – idmanın daha 
da təbliği və inkişafı naminə uğurlar ar-
zuladı, tövsiyələrini verdi...

 İndi biz yüz illik yubiley ilində, 2023-
cü ilin may ayındayıq. Xatirələrdə dün-
yanın ən görkəmli dövlət başçılarından 

biri kimi yaşayan, respublikamızda 
bədən tərbiyəsi və idmanın inkişafına 
böyük töhfələr vermiş, olimpiya hərə-
katında da xüsusi xidmətləri olmuş, 
Beynəlxalq Olimpiya Komitəsi İcraiyyə 
Komitəsinin 1997-ci ildə İslandiyanın 
paytaxtı Reykyavikdə keçirilmiş iclasın-
da BOK-un Olimpiya ləyaqəti  müka-
fatına layiq görülmüş Heydər Əliyevin 
həyata göz açdığı 10 may günü lap 
yaxınlıqdadır.

Son 100 ildə yüzüncü mayımız ta-
mamilə fərqli maydır. 

Oqtay BAYRAMOV,  
mə da  nali t

“Yașıl iqtisadiyyat”ın Azərbaycan dəhlizi
Prezident İlham Əliyev ADA Universitetinin təşkilatçılığı ilə Şuşada 

ümummilli lider Heydər Əliyevin 100 illik yubileyinə həsr olunmuş “Böyük 
Avrasiya geosiyasətinin formalaşması: keçmişdən bu günə və gələcəyə” 
mövzusunda dördüncü beynəlxalq konfransda bərpaolunan enerji ilə bağlı bir 
sıra məqamlara da münasibət bildirib. 

Dövlətimizin başçısı Avropa İttifaqı-
nın Azərbaycanı “yaşıl enerji” potensi-
alını reallaşdırmaq istiqamətində atdığı 
addımları dəyərləndirdirərək     Avro-
pa Komissiyasının sədri xanım Ursula 
Fon der Lyayenin ötən ilin dekabrında 
Buxarestdə məlum imzalanma məra-
simində iştirak etməsinin bunun bariz 
ifadəsi olduğunu söyləyib. Ölkə rəhbə-
ri daha sonra deyib: “İstər hidro, istər 
külək enerjisi sahəsində həm Gür-
cüstanda, həm də Azərbaycanda, o 
cümlədən Qarabağda böyük potensial 
var. Artıq dediyim kimi, biz 25 qiqavat 
enerjini istehsal etmək məqsədilə bər-
paolunan  enerji sahəsində məşhur 
olan bir neçə əsas beynəlxalq şirkətlə 
müqavilə və anlaşma memorandum-
ları imzalamışıq. Onun təxminən 500 
meqavatı üçün artıq tikinti işləri gedir. 
230 meqavatlıq güclərin açılışını biz 

bir neçə ay ərzində planlaşdırırıq. 700 
meqavatdan artıq günəş və külək ener-
jisini biz ola bilsin, maksimum 2025-ci 
ilə qədər təmin edəcəyik. Qalan güc-
lərin yaradılması plandadır. Bir sözlə, 
gələcəyimizin böyük üfüqləri var və biz 
hər zaman bir yerdə olmalıyıq”.

Dövlətimizin başçısının diqqətə 
çatdırdığı bütün bu fikirlər Azərbayca-
nın Avropa üçün vacib “yaşıl enerji” 
təchizatçısına çevrilməsi yolunda atdı-
ğı uğurlu addımlardan xəbər verir. Bu 
məqamda onu da xatırladaq ki, res-
publikamızda iqtisadi cəhətdən əlveriş-
li və texniki baxımdan istifadəsi müm-
kün bərpaolunan enerji mənbələrinin 
böyük potensialı var. Ölkəmizin quruda 
27 giqavatt enerji potensialı günəş və 
külək enerjisi , dənizdə isə 157 giqa-
vatt enerji potensialı mövcuddur. Bu 
enerjinin əldə olunması, istehsalı və ix-
racı isə böyük layihələr, habelə investi-
siyalar tələb edir. 

Azərbaycanın bərpaolunan ener-
ji mənbələrindən əldə etdiyi elektrik 
enerjisinin ixracı və bunun üçün yeni 
texnologiyaların tətbiqi, eyni zamanda, 
bu sahədə təcrübə mübadiləsi vacib-
dir. Azərbaycanlı mütəxəssislərin vax-
taşırı müxtəlif beynəlxalq tədbirlərdə 

iştirakı, ölkəmizin əldə etdiyi təcrübə 
bu məqsədin reallaşmasında mühüm 
rol oynayır. Məhz bunun nəticəsidir ki, 
Azərbaycan artıq bərpaolunan enerji 
mənbələri sahəsində bir sıra mühüm 
investisiya müqavilələri imzalayıb. 
Ölkəmizdə günəş və külək enerjisi 
stansiyalarının tikintisinə başlanılıb. 

Xarici investorlarla birlikdə Günəş 
və külək enerjisinin istehsalı ilə bağlı 

layihələrdən danışarkən, qeyd edək ki, 
onlardan biri – 230 M t gücündə Qara-
dağ Günəş Elektrik Stansiyası layihəsi 
Birləşmiş Ərəb Əmirliklərinin “Mas-
dar” şirkəti ilə birgə həyata keçirilir. Bu 

şirkət mövcud  sahədə Azərbaycan 
üçün əsas və güvənilən tərəfdaşlardan 
biridir. İlkin hesablamalara əsasən, 
stansiya tərəfindən illik 500 milyon k t
st elektrik enerjisi istehsal olunacağı 
nəzərdə tutulub

Vaqi  BAYRAMOV,  
“Xalq qəzeti”

Albaniya ilə iqtisadi 
əməkdașlıq yeni mərhələdə
Albaniyanın Tirana şəhərində Azərbaycan–Albaniya iqtisadi, sənaye və 
texnoloji əməkdaşlıq üzrə İşçi Qrupunun ilk iclası keçirilib.

Energetika Nazirliyinin mətbuat 
xidmətinin məlumatına görə, iclas-
dan əvvəl İşçi Qrupunun həmsədrləri, 
Azərbaycanın energetika naziri Pərviz 
Şahbazov və Albaniyanın Baş naziri-
nin müavini – infrastruktur və energe-
tika naziri Bellinda Balluku arasında 
ikitərəfli görüş olub.

Görüşdə iki ölkə arasında müxtəlif 
sahələrdə əməkdaşlıq əlaqələrinin in-
kişafına dair fikir mübadiləsi aparılıb.

İşçi Qrupunun iclasında ölkələra-
rası münasibətlərin inkişafında döv-
lət başçılarının rolundan, xüsusən də 
Azərbaycan Respublikasının Prezi-
denti İlham Əliyevin Albaniyaya və 
Albaniyanın Baş naziri Edi Ramanın 
Azərbaycana səfərlərinin əhəmiyyə-
tindən bəhs edilib. İşçi Qrupu çərçivə-
sində birgə fəaliyyət və bu əməkdaşlıq 

formatının Hökumətlərarası 
Komissiya statusuna yüksəl-
dilməsi planı, Tiranada Azər-
baycan səfirliyinin fəaliyyətə 
başlaması ilə bağlı siyasi 
qərar Azərbaycan-Albaniya 
əlaqələrini dərinləşdirmək niy-
yətinin təzahürü kimi qeyd olu-
nub.

Energetika naziri Pərviz 
Şahbazov bildirib ki, Azər-
baycan və Albaniya Avropa 
ölkələrinin enerji təchizatının 
diversifikasiyasında və enerji 

təhlükəsizliyinin təminatında strateji 
rol oynayan TAP layihəsinin üzvləridir. 
Cənub Qaz Dəhlizinin genişlənməsi, 
Azərbaycanın dəstəyi ilə yerli qaz-
paylayıcı sistemin qurulması TAP-ın 
Albaniya üçün faydalarını artıracaq 
perspektivlərdir: “Korça şəhərinin qaz-
laşdırılması layihəsi ilkin texniki-iqti-
sadi əsaslandırılma mərhələsindədir. 
Qaz şəbəkəsinin qurulacağı təqdirdə 
nəinki ölkənin enerji balansı şaxələnə-
cək, həm də Balkan regionunun enerji 
təhlükəsizliyinin gücləndirilməsində 
birgə iştirak edəcəyik. Həmçinin SO-
CAR-ın Albaniyada fəaliyyətinə və 
enerji əməkdaşlığımıza töhfə verəcək 
bir sıra yeni layihələr üzrə də hazırda 
intensiv məsləhətləşmələr aparılır”.

“Xalq qəzeti”

Azərbaycan iqtisadiyyatı sürətlə inkişaf 
edən ölkədir. Bunu Azərbaycan Respublikası 
Prezidenti Administrasiyasının İqtisadi 
siyasət və sənaye məsələləri şöbəsinin 
müdiri Natiq Əmirov ümummilli lider Heydər 
Əliyevin anadan olmasının 100 illiyinə həsr 
olunmuş tədbirdə deyib.

Son 20 ildə 
Azərbaycanda 

ümumi daxili məhsul 
22 dəfə artıb

Onun sözlərinə görə, son 20 il ərzin-
də ölkəmizdə DM-in nominal həcminin 
22 dəfə artaraq 133,8 milyard manata 
çatması da bunu təsdiqləyir. Bundan 
başqa, ölkə əhalisinin gəlirləri 13,7 dəfə, 
strateji valyuta ehtiyatları isə 41 dəfədən 
çox artaraq 1,6 milyard dollardan 65,9 
milyard dollara çatıb. 

Azərbaycanın bank sektorunun da il-
dən-ilə dinamik inkişaf nümayiş etdirdiyi-
ni bildirən N.Əmirov qeyd edib ki, bu gün 
Azərbaycan banklarının aktivləri 44,8 
milyard manatdır. Bunun da 11 milyard 
manatdan çoxu biznes kreditlərinin pa-
yına düşür. Onun sözlərinə görə, ölkədə 
dollarlaşma, xüsusən də xarici valyutada 
kreditlərin sayı xeyli azalıb. 

“Xalq qəzeti”

İQTİSADİYYAT

Vəkil HÜSEYNOV,  
iqtisadçı-ekspert

Azərbaycanın bərpaolunan ener-
ji mənbələrindən əldə etdiyi elektrik 
enerjisinin ixracı və bunun üçün yeni 
texnologiyaların tətbiqi, eyni zaman-
da, bu sahədə təcrübə mübadiləsi 
vacibdir. Azərbaycanlı mütəxəssislə-
rin vaxtaşırı müxtəlif beynəlxalq təd-
birlərdə iştirakı, ölkəmizin əldə etdiyi 
təcrübə bu məqsədin reallaşmasında 
mühüm rol oynayır. 

Prezident İlham Əliyevin müxtə-
lif enerji mənbələrinin inkişafı üçün 
həyata keçirdiyi siyasət, uzaqgörən 
siyasi qərar və qətiyyətli addımla-
rın ardıcıllığı, bir-birini tamamlaması 
nəinki Azərbaycanın eyni zamanda, 

tərəfdaşlarımızın enerji təhlükəsiz-
liyinə töhfə verir və “yaşıl enerji”yə 
problemsiz keçidə təminat yaradır.

Respublikamızda bərpaolunan 
enerji potensialının reallaşdırılması 
istiqamətində icra olunan  layihələr 
xüsusilə diqqət çəkir. Son dövrlərdə 
“Masdar”, “AC A Po er” və “Fortes-
cue Future Industries” şirkətləri ilə 25 
Q t həcmində “yaşıl enerji” layihələri 
üzrə əməkdaşlıq sənədlərini imzalan-
ması bunun bariz ifadəsidir. 2040-cı 
ilədək mərhələli şəkildə istifadəyə 
verilməsi planlaşdırılan bu istehsal 
gücləri tələbatımızdan, potensialımız 
isə yaradılacaq güclərdən dəfələrlə 
çoxdur. 157 Q t külək enerji poten-
sialı olan Xəzər dənizinin ölkəmizə 
aid sektoru, azad edilmiş ərazilər və 

Naxçıvan “yaşıl investisiya” üçün ən 
cəlbedici məkanlardır.

Naxçıvandan söz düşmüşkən, 
qeyd edək ki, Azərbaycanın ayrılmaz 
bir hissəsi olan bu coğrafi ərazinin 
zəngin günəş enerjisi potensialı, “ya-
şıl enerji” mərkəzinə çevrilməsi və bu-
rada 1500 M t gücündə xarici investi-
siya layihələri ilə bağlı planlar hazırda 
diqqət mərkəzindədir. mumilikdə 
ölkə, o cümlədən Qarabağ və Şərqi 
Zəngəzur, həmçinin  Naxçıvan üzrə 
yaradılacaq “yaşıl enerji”nin əhəmiy-
yətli bir hissəsinin Türkiyə və Avropa 
istiqamətində ixrac edilə biləcəyi im-
kanları müzakirə olunur.

Yeri gəlmişkən, yeni elektrik stan-
siyalarının istifadəyə verilməsi ilə ha-
zırda ölkəmizin ümumi elektrik ener-
jisi istehsalı gücü 7953,9 meqavata 
çatıb. Bununla da ötən illə müqayisə-
də 392,4 meqavat və ya 4,9 faiz artım 
yaranıb.

Hazırda respublikada elektroener-
getika sistemində ümumi gücü 6642 
meqavat olan 22 istilik elektrik stan-
siyası, ümumi gücü 1158,1 meqavat 
olan 30 su elektrik stansiyası, 37 
meqavat gücündə bərk məişət tullan-
tıları elektrik stansiyası, 63,3 meqa-
vat gücündə 4 külək elektrik stansi-
yası, ümumi gücü 46,1 meqavat olan 
8 günəş elektrik stansiyası və ümu-
mi gücü 7,4 meqavat olan 3 hibrid 
elektrik stansiyası fəaliyyət göstərir. 
Su elektrik stansiyaları daxil olmaqla 
bərpaolunan enerji mənbələri üzrə 
elektrik stansiyalarının gücü 1311,9 
meqavatdır ki, bu da ümumi istehsal 
gücünün, təxminən, 16,5 faizini təşkil 
edir. 

Növbəti illərdə elektrik enerjisinin 
istehsal dinamikası artıq bərpaolunan 
enerji mənbələrinə əsasən formala-
şacaq. Bunun üçün zəngin potensi-
al, bərpa olunan enerjinin inkişafını 
prioritetləşdirən dövlət siyasəti, yeni 
qanunvericilik bazası və xarici investi-
siyaların cəlbi kimi bütün zəruri şərtlər 
mövcuddur.

“Əsrin müqaviləsi” çərçivəsində həyata keçirilən tədbirlər, mühüm 
infrastruktur layihələrinin reallaşdırılması Azərbaycanın davamlı 
sosial-iqtisadi inkişafı üçün möhkəm təməl, etibarlı bazadır. Ötən 
müddətdə bu nəhəng neft sazişindən əldə edilən gəlirlər ölkəmizi 
regionun ən sabit və dinamik inkişaf edən dövlətinə çevirib. 

“Əsrin müqaviləsi”ni 
gerçəkləșdirən  

6 möhtəșəm platforma 
Əvvəlki dövrlərdə olduğu kimi, bu 

ilin yanvar-mart aylarında da  “Əsrin 
müqaviləsi” çərçivəsində tikinti-quraş-
dırma, qazma və hasilatla bağlı əməliy-
yatlar uğurla davam etdirilib. “BP–Azər-
baycan” şirkətinin 2023-ci ilin birinci 
rübünün nəticələrinə dair hesabatına 
əsasən, konsorsium iştirakçıları tərə-
findən “Azəri–Çıraq–Günəşli” AÇG  
layihəsinin əməliyyat tədbirlərinə 115 
milyon dollar, əsaslı məsrəflərinə isə 
372 milyon dollar xərclənib.

BP şirkəti və tərəfdaşları bu ilin ilk 
rübündə “Yeni əsrin müqaviləsi” ad-
landırılan neft layihəsi çərçivəsində bir 
sıra uğurlara imza atıblar. Rüb ərzində 
“Azəri–Mərkəzi–Şərqi” ACE  layihəsi 
üzrə nəzərdə tutulmuş tikinti-quraşdır-
ma işləri qrafik əsasında davam etdiri-
lib. Belə ki, ACE platformasının dayaq 
bloku inşa olunduğu Heydər Əliyev 
adına Bakı Dərin Özüllər Zavodundan 
mart ayının 16-da dənizə yola salına-
raq AÇG yatağı sahəsində suyun 137 
metr dərinliyində öz daimi yerinə qu-
raşdırılıb. Artıq istismar sınaqları başa 
çatdırılmış dayaq bloku platformanın 
üst modullarını qəbul etməyə hazırdır. 

Bununla yanaşı, dayaq blokunun sual-
tı konstruksiyalarının və qovşaqlarının 
quraşdırılması işlərinin 94 faizi tamam-
lanıb.

Rüb ərzində Bibiheybətdəki tikinti 
sahəsində ACE platformasının üst mo-
dullarının və qazma avadanlıqlarının 
istehsal-quraşdırma işləri də davam 
etdirilib. Hazırda tikinti işlərinin və sahə 
istismar sınaqlarının son mərhələsi hə-
yata keçirilir. Bu işlərin isə bu ilin ikinci 
rübündə başa çatdırılacağı gözlənilir. 
Bütün istismar sınaqları bitdikdən son-
ra üst modullar STB-1 daşıma barjası-
na yüklənərək dənizə göndəriləcək və 
“Azəri-Çıraq-Günəşli” yataqlar blokun-
da quraşdırılmış dayaq blokunun üzə-
rinə bərkidiləcək.

Hesabat dövründə, həmçinin sualtı 
izolyasiya konstruksiyası işə salınıb və 
boruların üst modullarda izolyasiyası iş-
ləri tamamlanıb. Eyni zamanda, dalğıc 
gəmisi vasitəsilə mövcüd 30-düymlük 
qovşağın birləşdirilməsi başa çatdırılıb. 
Hazırda isə “Sitadel” gəmisi ilə izolya-
siya konstruksiyasının istiqamətinin də-
yişdirilməsi işləri aparılır. Bundan əlavə, 
“Mərkəzi Azəri” platformasında ACE 
üçün nəzərdə tutulmuş telekommuni-
kasıyaların modifikasiyası üzrə dəniz ti-
kinti işlərinə başlanılıb. Bütövlükdə isə, 
rübün sonunadək  ACE layihəsi üzrə 
işlərin 86 faizi yekunlaşdırılıb.

Cari ilin yanvar-mart ayları ərzində 
“Azəri-Çıraq-Günəşli” yataqlar blokun-
dan neft hasilatı sabit, təhlükəsiz və 
etibarlı şəkildə davam etdirilib. Rüb 
ərzində AÇG-də, ümumilikdə, 139 neft 
hasilat quyusu, 42 su injektor quyusu və 
8 qaz injektor quyusu istismarda olub. 
Hesabat dövründə 6 hasilat platforma-
sı vasitəsilə gündə orta hesabla 386  
min barel və ya ümumilikdə, təxminən 
35 milyon barel, yəni 5 milyon ton neft 
çıxarılıb. mumi hasilatın 24 min 100 
bareli “Çıraq”, 100 min bareli “Mərkəzi 
Azəri”, 93 min 300 bareli “Qərbi Azəri”, 
64 min 200 bareli “Şərqi Azəri”, 69 min 
400 bareli “Dərinsulu Günəşli” və 35 
min bareli “Qərbi Çıraq” platformaları-
nın payına düşüb.  

AÇG-də neft hasilatının sabit saxla-
nılması məqsədilə konsorsium iştirakçı-
ları tərəfindən qazma əməliyyatları da 
nəzərdə tutulmuş qrafikə uyğun davam 
etdirilib. Belə ki, rüb ərzində müqavilə 
sahəsində 2 neft hasilatı və 2 su in-

jektor quyusu tamamlanaraq istismara 
daxil edilib. 

Yanvar-mart aylarında AÇG və 
“Şahdəniz” yataqlarından neft və qazın 
sualtı boru kəmərləri vasitəsilə Səngə-
çal terminalına göndərilməsi davam et-
dirilib. Xatırladaq ki, hazırda terminalın 
texniki emal sistemlərinin gündəlik gücü 
1,2 milyon barel neft və kondensat, elə-
cə də “Şahdəniz” qazı üçün təqribən 
81 milyon kubmetrdir.  Bundan əlavə, 
“Azəri–Çıraq–Günəşli” yataqlar blokun-
dan neftlə bərabər çıxarılan səmt qazı 
da burada qəbul olunaraq Azərbayca-
nın qazpaylama sisteminə təhvil verilir. 
Bütövlükdə isə, terminalın ümumi qaz 
emalı və ixracı gücü isə AÇG səmt 
qazı da daxil olmaqla  gündəlik təqri-
bən 100 milyon  kubmetr təşkil edir. 

Cari ilin birinci rübündə terminaldan 
56 milyon bareldən çox neft və konden-
sat ixrac olunub. Bunun da 55 milyon 
bareli Bakı–Tbilisi–Ceyhan, 1 milyon 
bareli isə Bakı–Supsa kəmərlərinin 
payına düşüb. “Şahdəniz” qazı, eləcə 
də AÇG-nin səmt qazı terminaldan, 
əsasən, Cənubi Qafqaz boru kəməri və 
onun sonradan genişləndirilmiş sistemi, 

həmçinin terminalın qaz emalı obyekt-
lərini “Azəriqaz”ın qazpaylama sistemi 
ilə birləşdirən Azərbaycana məxsus 
qaz kəməri ilə ixrac edilir. Bu ilin ilk rü-
bündə terminaldan təxminən 2 milyard 
583 milyon kubmetr “Şahdəniz” qazı 
ixrac olunub. 

Məlum olduğu kimi, “Əsrin müqa-
viləsi”nə əsasən, AÇG-dən neftlə bə-
rabər çıxarılan səmt qazı təmənnasız 
olaraq Azərbaycan dövlətinə çatır. Bu 
ilin ilk rübündə “Neft Daşları”ndakı qur-
ğu vasitəsilə gündə orta hesabla 6,5 
milyon kubmetr, ümumilikdə isə, 0,6 
milyard kubmetr səmt qazı Azərbayca-
nın qazpaylama siteminə təhvil verilib. 
Hasil edilən səmt qazının qalan hissəsi 
isə təzyiqi saxlamaq məqsədilə yeni-
dən kollektora vurulub.

Xam nefti dünya bazarına çıxaran 
Bakı-Tbilisi-Ceyhan əsas ixrac boru 
kəməri, əvvəlki dövrlərdə olduğu kimi, 
2023-cü ilin yanvar-mart aylarında 
da fəaliyyətini uğurla davam etdirib. 
“BP-Azərbaycan” şirkətinin bu ilin birin-
ci rübünün nəticələrinə dair hesabatına 
əsasən, konsorsium iştirakçıları tərə-
findən BTC üzrə əməliyyat tədbirlərinə 
34 milyon dollar, əsaslı məsrəflərinə 
isə 10 milyon dollar xərclənib. Hesabat 
dövründə BTC vasitəsilə ixrac olunmuş 
təqribən 7 milyon ton xam neft və kon-
densat Ceyhan terminalında 70 tankerə 
yüklənərək dünya bazarlarına yola sa-
lınıb. Bütövlükdə isə, 2006-cı ilin iyun 
ayında istismara verilmiş 1768 kilometr 
uzunluğunda olan BTC boru kəməri 
vasitəsilə 2023-cü ilin birinci rübünün 
sonunadək  539 milyon tondan çox 4 
milyard barel   xam neft nəql edilib. 
Xam neft Ceyhanda 5314 tankerə yük-
lənərək dünya bazarlarına göndərilib. 
Yeri gəlmişkən, yanvar ayının 18-də 
BTC vasitəsilə 4 milyard barel neft ix-
racına nail olunması əlamətdar bir uğur 
kimi qeyd edilib. 

Hazırda BTC əsas ixrac boru kəmə-
ri, əsasən, Azərbaycandan AÇG nefti 
və “Şahdəniz” yatağından çıxarılan 
kondensatı daşıyır. Bundan əlavə, 
adıçəkilən kəmər vasitəsilə Qazaxıstan 
və Türkmənistana məxsus xam neft və 
kondensat həcmləri də nəql olunur.

Mi a ı  YAQUBZA ,  
“Xalq qəzeti”

kspert rəyi

“...Bu qədəri bizə bəsdir. Buna 
görə, sadəcə, sülh olmayacaq, 
kommunikasiyalar açılmayacaq. Onlar 
(yəni Ermənistan və ermənilər -red.) yenə 
də təcrid olunacaqlar və onlar bu yeni 
geosiyasi konfiqurasiyada özlərinə yer 
tapmalı olacaqlar”. Bu fikri Azərbaycan 
Prezidenti İlham Əliyev mayın 3-də 
Şuşada ADA Universitetinin təşkilatçılığı 
ilə keçirilmiş, ümummilli lider Heydər 
Əliyevin 100 illik yubileyinə həsr 
olunmuş “Böyük Avrasiya geosiyasətinin 
formalaşması: keçmişdən bu günə və 
gələcəyə” mövzusundakı dördüncü 
beynəlxalq konfransda bildirdi. 

Dövlətimizin başçısı həmin konfrans-
da diqqəti Azərbaycan–Ermənistan mü-
nasibətlərinin normallaşması prosesinə, 
sülhün əldə edilməsi perspektivlərinə, 
ümumən, iki ölkə arasındakı gərginliyin 
müxtəlif aspektlərinə yönəltdi. Azərbay-
can lideri ayrı-ayrı suallara ətraflı cavab-
larında, həmçinin Cənubi Qafqaz siyasi 
akvatoriyasındakı mövcud durumun çər-
çivələrini mükəmməl şəkildə müəyyən-
ləşdirdi, bütövlükdə, bölgənin gələcəyi ilə 
bağlı müstəsna əhəmiyyət daşıyan me-
sajlar verdi. Bəs, bölgənin gələcəyi nədən 
ibarətdir  Yazımızda həm buna, həm də 
mövcud kontekstdə Ermənistanın duru-
muna, ölkəyə etimad məsələlərinə, ha-
belə, erməni faktoru ilə maraqlı olan tərəf-
lərin hazırkı vəziyyətinə, onların seçiminə 
izahı iki aspektdən verməyə çalışacağıq. 
Bir başlıca siyasi leytmotivimiz də var – 
Zəngəzur dəhlizi. 

Birinci aspekt
Bəli, Azərbaycan Prezidenti İlham 

Əliyevin “Böyük Avrasiya geosiyasətinin 
formalaşması: keçmişdən bu günə və 
gələcəyə” mövzusundakı dördüncü bey-
nəlxalq konfransda üzərində dayandığı 
başlıca məqamlardan biri də Zəngəzur 
dəhlizi idi. Ölkəmizin lideri bildirdi ki, bu 
dəhliz “Bir kəmər, bir yol” layihəsinin və ya 
Şimal–Cənub dəhlizinin tərkib hissəsi ola 
bilər. Yəni: “Ermənistan ərazisindən keçən 
40 kilometrdən bir az artıq olan dəmir yolu 
xətti inşa edilsə, bu, beynəlxalq layihə 
olacaq. Ermənistan bu layihə qarşısında 
süni maneələr yaradacaqsa, onlar bundan 
yalnız uduzacaqlar. Çünki bu gün bizim 
Gürcüstan, Türkiyə və Rusiya vasitəsilə 
Qara dəniz limanlarına çıxışımız var, digər 
tərəfdən İran ərazisindən də istifadə edi-
lir. Ermənistanın isə belə fiziki bağlantıları 
yoxdur”.

Beləliklə, Ermənistanın nədən imtina 
etdiyi aşkardır. Masada 40 kilometrdən bir 
qədər artıq olan ərazi söhbəti var. Yada 
salaq ki, bununla bağlı müzakirələr 44 
günlük müharibədən dərhal sonra başla-
yıb. Özü də Qərb dairələri bu məsələdə 
ölkəmizlə, demək olar, tam həmrəydirlər. 
Çünki artıq neçənci dəfədir Avropanın və 
dünyanın müxtəlif yerlərindən olan eks-

pert və jurnalistlər mövzuya əhatəli yer 
verirlər. Hətta, bu ilin yanvarında Münxen 
Təhlükəsizlik Konfransı çərçivəsində sırf 
Zəngəzur dəhlizi kontekstindəki sual Er-
mənistanın baş naziri Nikol Paşinyana da 
ünvanlanmışdı. Paşinyanın həmin suala 
reaksiyasını yada salaq. Təxminən belə: 
həmin ərazi Ermənistanındır, ona dəhliz 
deməyin. 

Əlbəttə, “Zəngəzur dəhlizi” ifadə-
sini geosiyasi leksikona Azərbaycan  
Prezidenti gətirib. Buna görə Ermənistanın 
baş naziri deyimi qıcıqla qarşılayır. Dəhliz 
məntiqi Nikolda həm də ona görə qıcıq 
doğurur ki, ölkənin anti-Paşinyançı ictimai 
rəyi dəhlizi Bakının İrəvana təcavüzü və 
diktəsi kimi qələmə verir. Əsasən də bu 
səbəbdən Paşinyan dərhal özünü hücuma 
kökləyir. Yəni, onun əks reaksiyası daxilə 
hesablanıb. Daha doğrusu, daxildən gələ-
cək təpkiləri neytrallaşdırmağa. 

Ancaq onu da yada salaq ki, Paşin-
yan ötən müddətdəki açıqlamalarında 
Azərbaycanın digər ərazilərini Naxçıvanla 
birləşdirən quru yol məntiqini qabardıb və 
bunu həmin yolun hər iki tərəfindən sərhəd 
nəzarət-buraxılış məntəqəsi qurmaqla, re-
allaşmasına razılığını, müəyyən mənada, 
ifadə edib də. Yeri gəlmişkən, ölkəmizin 
böyük hissəsini Naxçıvanla birləşdirəcək 
yol məsələsi 10 noyabr 2020-ci il tarixli 
üçtərəfli Bəyanatda da əksini tapıb və bu, 
Ermənistanın üzərinə götürdüyü öhdəlik 
kimi təsbit olunub. 

Əsas məsələ haqqında söz açdığımız 

yolu tərəflərin hansı formada qəbul etmə-
sindədir. Görünən budur ki, ona “Zəngə-
zur dəhlizi” adı verən Azərbaycan qlobal 
yanaşmanın tərəfdarıdır. ə o da aydın 
olur ki, ölkəmiz bu yanaşmanın riskə atıl-
masını istəmir. Başqa sözlə desək, adi yol 
deyil, dəhliz məntiqi həm də ona görə va-
cibdir ki, prosesdə gerçək təminat yaran-
sın. Nəzərə alaq ki, bu gün Ermənistanda 
hakimiyyətdə olan Paşinyandırsa, sabah 
daha avantürist biri gələ bilər və yolu bağ-
lamaqla hədələyər. 

Bir qədər də aydınlaşdıraq: ölkəmiz 
40 kilometrdən artıq olan ərazinin erməni 
ambisiyaları səbəbindən təhlükəyə məruz 
qala bilmə ehtimalını önləyir. Axı, keçil-
miş yol var. Bakıdan Naxçıvana işləyən 
qatarlar erməni təxribatçıları tərəfindən 
daşa basılırdı. Demək ki, təhlükəsizlik 
vacib məsələdir. Ölkəmiz isə məsələni 
İrəvanın öhdəliyinə buraxmaq istəmir. Bu, 
kifayət qədər prinsipial məqamdır. Ona 
görə Azərbaycan Prezidenti İlham Əliyev 
yuxarıda diqqətə çatdırdığımız iqtibasda 
mövzuya kateqorik yanaşır. Deməli, kom-
munikasiyaların açılmasını istəməyənlər 
varsa, buyursunlar. Azərbaycan alternativ 
yoldan da istifadə edə bilər. 

Dövlətimizin başçısı konfransdakı çıxı-
şında alternativ yol kimi İranın seçildiyini 
bildirdi. Tehranla buna dair razılaşmanın 
olduğunu xatırlatdı. Yəni, söhbət yalnız 
Naxçıvana quru yolundan gedirsə, prosesi 
İran ərazisindən gerçəkləşdirmək müm-
kündür – Zəngilan–İran–Naxçıvan marş-

rutu. Burada ölkəmizin gözlədiyi daha bir 
prinsipiallıq var - Zəngəzur dəhlizi deyil, 
Azərbaycanın digər ərazilərini Naxçıvanla 
birləşdirən yol məntiqi əsasdırsa, o zaman 
Naxçıvana nə üçün Ermənistan ərazisin-
dən gedək  İran daha yaxşıdır. Əvvəllər, 
yəni işğal dövründə Biləsuvardan İrana 
keçib gedirdiksə və cənub qonşumuzun 
ərazisində çox məsafə qət edirdiksə, indi 
bunu Zəngilana çatıb İslam Respublikası 
daxilində az irəliləməklə reallaşdıra bilərik. 
Ermənistana ehtiyac qalmaz. Dövlətimizin 
başçısının da bildirdiyi kimi, ölkəmiz üçün 
fərqi yoxdur. 

Amma Azərbaycan Prezidenti izah 
edir və eyham vurur ki, vəziyyətin Ermə-
nistana fərqi olmalıdır. Axı, ölkənin fiziki 
bağlantıları yoxdur. Ən əsası isə: “Çünki 
bütün geosiyasi vəziyyət, – söhbət təkcə 
regiondan deyil, qlobal vəziyyətdən ge-
dir, –dəyişib. Bizim orada öz yerimiz var. 
Bu yer çox sabitdir və getdikcə daha da 
möhkəmlənir. Lakin onlar üçün, bu, böyük 
çağırış olacaqdır. mid edirəm ki, aşinq-
ton danışıqları hətta nəticə verməsə belə, 
biz tərəqqinin əlamətlərini görə biləcəyik”. 
Deməli, haşiyə çıxa bilərik ki, aşinqton 
prosesi haqqında söz açdığımız mövzu-
nun gündəmə gəlməsi ilə də kompleks 
səciyyə daşımaqdadır. Ancaq, hələlik, 
danışıqların daxili mahiyyətini bir kənara 
qoyuruq...  

Mövzumuz baxımından daha böyük 
nəticə budur ki, hədəf 40 kilometrlik yo-
lun məhz Zəngəzur dəhlizi olaraq özü də 

Azərbaycanın patronajlığı ilə açılmasıdır. 
Təbiidir ki, dəhliz üzərindəki hüquqların da 
ölkəmizə məxsusluğu önəmlidir. Yuxarıda 
bu önəmi izah etdik. Yəni, Bakı nəhəng 
layihəni erməni avantürizmindən sığor-
talayır. Ancaq İrəvanın layihədən qazan-
maq imkanlarının üzərindən  xətt çəkmir. 
Azərbaycan dövləti buna təminat verəcə-
yini hər zaman bəyan edib. Çox güman, 
lazım gəlsə, mövcud istiqamətdə müvafiq 
hüquqi mexanizmlər də işlənə bilər. Əl-
bəttə, Bakı İrəvanın layihədən faydalana-
cağına təminatçı qismində təsdiqlənmək-
lə. Başqa sözlə desək, biz Ermənistanın 
nəyəsə qarant durmağına etibar etmirik və 
haqlıyıq.

İkinci aspekt
Məsələnin ikinci tərəfinə diqqət yetirək. 

2018-ci il inqilabından sonra Ermənistanın 
Rusiya yönümü Qərb yönümü ilə əvəz-
ləndi. Başqa sözlə desək, Qərb İrəvanı 
Moskvanın əlindən aldı. Həmin prosesdə 
başlıca rolu Ermənistanın ictimai rəyində 
anti-Rusiya dalğası oynadı. Yəni, erməni 
xalqı, sıravi vətəndaşlar gördülər ki, ölkəni 
himayəyə götürdüyünü göstərən Mosk-
va onların yaşayışları üçün heç nə etmir. 
Deməli, indi Qərb nə isə etməlidir. Bəs, 
hansı yolla  Xaricdən qrant axını iləmi  

Ermənistanın təbii sərvəti yoxdursa, 
prinsip etibarilə bir çıxış yolu qalır ki, o da 
tranzit ölkəsinə çevrilməkdir. Əlbəttə, o, 
indi də tranzit əhəmiyyəti daşımaqdadır. 
Ancaq illər ərzində də belə olub və bu sta-
tus ermənilərə Rusiya asılılğından qurtar-
mağa, müstəqil şəkildə yüksək gəlir əldə 
etməyə imkan yaratmayıb. Nəzərə alaq ki, 
Ermənistanın turizm potensialını artırmaq 
üçün də təminatlı maliyyə lazımdır. Bunlar 
olmadıqda və sülhə gəlməməsi səbəbin-
dən, ən əsası isə Azərbaycan tərəfindən 
təcrid durumunda qalacağı üçün ölkədə 
yenidən Rusiya təsirinin üstün mövqeyə 
yiyələnməsi mümkündür. Qərbdə bunu 
çox gözəl anlayırlar. Xaricdə onu da yaxşı 
dərk edirlər ki, Qərbpərəst Paşinyan reji-
mini saxlamaq üçün, başqa sözlə desək, 
pul çatdırmaq olmayacaq, onun özünün 
pul qazanmasına şərait yaranmalıdır. Şə-
rait isə Zəngəzur dəhlizi ideyasının real-
laşması ilə yetişməlidir. 

Son
Deməli, Zəngəzur dəhlizi ideyasının 

Azərbaycan tərəfindən prinsipial şəkildə 
vacibliyini əsaslandırdıq. İndi qalır seçim 
etmək. Seçimi Ermənistanla yanaşı, Qərb 
də etməlidir. İrəvan özünün təminatlı gələ-
cəyi üçün, Qərb isə Ermənistanın varlığı 
naminə. Əlbəttə, bu varlıq onu düşündü-
rürsə. Nəzərə alaq ki, təminatsız Ermə-
nistan, faktiki olaraq, Rusiyanın bölgədəki 
jandarmeriya meydanı anlamına gələn bir 
şeydir. Bunun 2018-ci ilə qədərki təcrübəsi 
var. Belə bir təcrübəyə yenidən qayıdılma-
sı kimə sərf edir

əz CAHAN RO LU,  
“Xalq qəzeti”

Zəngəzur dəhlizi – Prezident 
prinsipiallığı və Ermənistanın təcridi

Yaxud İrəvanın səfalətdən çıxmaq, Qərbin İrəvanı əldə “saxlamaq” şansı

Barışığı ən çox arzulayan da 
İrəvandır, sülhdən oddan qorxan 
uşaq kimi qaçan da. Amma artıq 
qaçmağa yer qalmayıb, qarşıda 
keçilməz divardır... 

“ABŞ-ın irciniya ştatının Arlinqton 
şəhərində Azərbaycan Respublikasının 
xarici işlər naziri Ceyhun Bayramov və Er-
mənistan Respublikasının xarici işlər nazi-
ri Ararat Mirzoyan və onları müşayiət edən 
nümayəndə heyətinin üzvləri aparılan da-
nışıqlar nəticəsində “Sülh və Dövlətləra-
rası Münasibətlərin Qurulması haqqında 
ikitərəfli Saziş” layihəsinin bəzi maddələri 
üzrə qarşılıqlı razılıq əldə edib, eyni za-
manda bəzi əsas məsələlər üzrə mövqelə-
rin fərqli olaraq qaldığını qəbul ediblər”.                                                                                                           
Azərbaycan XİN-in məlumatında o da 
qeyd olunub ki, hər iki nazir Ermənistan 
və Azərbaycan arasında danışıqlara ev 
sahibliyinə görə ABŞ-a minnətdarlıq ifa-
də ediblər. Tərəflər müzakirələri davam 
etdirmək barədə razılığa gəliblər. Yəni, ən 
azından, ötən əsrdən qalmış münaqişənin 
iştirakçıları artıq üzbəüz danışa bilirlər. 
İrəvan isə əvvəlki illərdən fərqli olaraq, 
özünü sülhə daha maraqlı tərəf kimi apar-
maqdadır. Hayastanın baş naziri Nikol 
Paşinyanın və parlamentin spikeri Alen 
Simonyanın sülh danışıqları ilə bağlı son 
açıqlamaları da gözlənilən finişə aparan 
addım səslərini duyurmaqdadır. Siyasi 
müşahidəçilərin fikrincə, əgər danışıqların 
növbəti mərhələsində də şə af və səmimi 
dialoq mühiti saxlanılsa, sülh uzaqda de-
yil.

Ümidlər və suallar 
Hələlik Bayramov–Mirzoyan görüşün- 

də konkret hansı maddələr üzrə razılı-

ğın əldə edildiyi və hansı məsələlərdə 
mövqelərin fərqli olduğu barədə açıqlama 
verilməsə də, çərçivə sazişinin mətni gizli 
saxlanılsa da, sülh istiqamətində ciddi irə-
liləyişin əldə edildiyi bildirilir. Arlinqtonda 
4 gün davam edən “tet-a-tet” təmasların 
ardından bu nikbinliyi, diplomatik əminliyi 
ABŞ Dövlət katibi Antoni Blinken bəyan 
edib. “Azərbaycan və Ermənistan arasın-
da sülh razılaşması əldə edilə bilər, lakin 
son mərhələ həmişə ən çətin olanıdır” – 
deyən cənab Blinkenin sözlərinə görə, a-
şinqton dialoq təklifinə davam etməkdən 
məmnundur. ABŞ-ın təşəbbüsü ilə baş 
tutan və sülh danışıqlarında tərəqqinin 
əldə olunduğu vurğulanan eyni məzmunlu 
açıqlamanı Ermənistan XİN də yayıb.   

Yenidən dialoqun təşkilatçısına, Blin-
kenə istinad edirik: “Hər iki tərəf son bir 
neçə gündə bəzi çox çətin məsələləri mü-
zakirə edib və davamlı sülh sazişi üzərin-
də nəzərəçarpacaq irəliləyiş əldə ediblər. 
Sülh sazişinin əldə edilməsi təkcə tarixi 
hadisə deyil, həm də Azərbaycan və Er-
mənistan xalqlarının maraqlarına cavab 
verəcək və hətta iki ölkənin hüdudlarından 
kənarda da çox müsbət nəticələr verəcək-
dir”. 

Bu işlərin heç də asan başa gəlmə-
diyini etiraf edən ABŞ-ın baş diploma-
tı “mövqelərin üst-üstə düşmədiyi çətin 
məsələlərin” öhdəsindən gəlmək üçün irə-
liləmək əzmində olduğunu deyib: “Yekun 
razılaşma əldə oluna bilər və biz buna nail 
olmağa davam etməkdə qərarlıyıq”. 

“Səmərəli danışıqlar real  
nəticə ilə yekunlaşarsa...”
Etiraf edək ki, çoxdan gözlənilən sül-

hün əldə olunması ərəfəsində hər iki tərəf-
də ictimaiyyətin cavab axtardığı suallar 
kifayət qədərdir. Hətta Ağ evdə oturanların 

bölgəmizdəki situasiyanı düzgün anladıq-
larına şübhə edənlər də az deyil. Eləcə 
də, Ermənistan tərəfini birbaşa danışıqlar-
da nəyin qorxutduğu, Moskvanın İrəvana 
mümkün təzyiqinin nə ola biləcəyi kimi 
məqamlar da səhnə arxasında dolaşmaq-
dadır. Bu və bu kimi suallara Qərb ni-
versitetinin professoru, politoloq Fikrət 
Sadıxov aydınlıq gətirməyə çalışır:

“Ağ evin təcrübəsində belə hal olma-
mışdı. Yəni, yeddigünlük formata hesab-
lanmış ikitərəfli danışıqlarda Birləşmiş 
Ştatlar Cənubi Qafqazda sülhün və sabit-
liyin bərqərar olmasında maraqlıdır. ABŞ 
superdövlət kimi müxtəlif güc mərkəz-
lərinə təsir imkanlarına da malikdir. Elə 
Rusiya–Ukrayna hərbi qarşudurmasın-
da ştatların rolu çox böyüyüb. Qarabağ 
məsələsinə gəldikdə isə düşünürəm ki, 
danışıqların davam etdiriləcəyi barədə 
verilən mesajlar ona hesablanıb ki, yəqin 
konkret məqamlar, konkret əlamətlər üzrə 
heç olmasa, ilkin, çərçivə sənədini im-
zalamaq mümkün olsun. Əsas məqsəd 
tərəflərin mövqelərində yaxınlaşmağa nail 
olmaqdır. Birinci mərhələdə buna qismən 
nail olan aşiqtonun səmərəli danışıqlar-
da və səmərəli nəticələrdə marağı aşkar 
hiss edilir. Bu, bizim ortaq istəyimizdir və 
onun reallaşması çoxillik münaqişəyə son 
qoyulması deməkdir”. Ağ evin səmərəli 
danışıqlarla hər iki tərəfə verdiyi ümid real 
nəticə ilə yekunlaşarsa, bundan daha çox 
udan İrəvanın olacağı şübhəsizdir.  

“ABŞ açdığı nəfəslikdən  
istifadə etməlidir” 

ABŞ-ın buna qədər də Yaxın Şərqdə 
münaqişə ocaqlarının söndürülməsi, vu-
ruşan tərəfləri barışdırmaq kimi çoxsaylı 
missiyaları olub və o, müəyyən təcrübəyə 
də malikdir. Amma indi masa üzərinə Cə-

nubi Qafqazın qovluğu qoyulub. Həmin 
Cənubi Qafqaz ki, otuz il bundan əvvəl 
müttəfiq respublikalar kimi SSRİ imperi-
yasının tərkibində idi və hazırda Rusiya-
nın birbaşa hərbi-siyasi təsir və nüfuz di-
apozunundan heç də kənarda deyil. Bəs 
yuxarıda qeyd etdiyimiz təcrübəsi yeni 
siyasi müstəvidə Ağ evin karına gələcək-
mi, real mexanizmə çevriləcəkmi  Bu 
barədə israilli siyasi analitik, teleşər-
hçi Aleksandr Qur-Aryenin “Caliber.
az” saytına açıqlaması maraqlıdır: “ a-
şinqtonun Yaxın Şərq təcrübəsi nə qədər 
zəngin və uzunömürlü olsa da, nəticələr 
göz qabağındadır. Burada Ağ evdə hansı 
administrasiyanın əyləşməsindən də çox 
şey asılıdır. Olduqca vacib amildir. axtilə 
Fələstin anklavında, Qəzza bölgəsində 
seçkilərlə bağlı yaranan “fəlakəti” unutma-
mışıq. Onda HƏMAS tam şə af, demok-
ratik əsaslarla hakimiyyəti ələ keçirmişdi. 
Bəli, amerikalıların Şərqə münasibəti çox 
vaxt realllığa deyil, illüziyalara söykənir. 
Fəqət cəhdlərə haqq qazandırmaq olar. 
Amma Qafqaz, xüsusilə, Cənubi Qafqaz 
fərqlidir. Burada münaqişələrin alovlandı-
rılmasında və onların uzun müddət sön-
məməsində maraqlı qüvvələr mövcuddur. 
Açıq danışaq, bizim kontekstdə bu qüv-
və Rusiyadır. Ukrayna cəbhəsi Kremlin 
bölgədəki mövqelərini xeyli sarsıdıb. İndi 
Rusiyanı bu müstəvidə əvəzləməyə ça-
lışan Fransa amilini də kənara qoymaq 
olmaz. Bütün bunlara baxmayaraq, ön 
cinahda oynayan ABŞ-dır və məhz o, 
Qarabağ münaqişəsinin həllində real im-
kanlara malikdir. Sadəcə Ağ evin hazırkı 
administrasiyası açdığı imkanlar nəfəs-
liyindən maksimum istifadə etməlidir”. 

“Qızıl orta”  
axtarışları arxada qaldı

Bu gün Ermənistanın siyasi kuluarla-
rından tutmuş yazılı və elektron mediasına 
qədər müzakirə mövzusu Arlinqton danı-
şıqları və ikitərəfli dialoqun nəticəsi olacaq 
sülh versiyalarıdır. “Hraparak” qəzeti yazır 
ki, Arlinqtonda sülh dialoqunun davam et-
diyi günlərdə Ermənistanın iqtidar partiya-
sı dua edirdi ki, danışıqların sonunda heç 
bir sənəd imzalanmasın. “Ona görə ki, İrə-
vanın hansısa sənədə imza atması ABŞ 
və Rusiya arasında hərbi-siyasi gərginliyin 
yeni raundunun başlanmasına, Kremlin 
kəskin etirazına və çılğın reaksiyaya sə-
bəb ola bilərdi. Moskvanın revanşının fə-
sadlarını isə Paşinyan ödəməli olacaqdı”. 
Bu perspektiv hələ qüvvədən düşməyib 

və Hayastan, nəhayət, anlamalıdır ki, sülh 
dialoqu üçün alternativ siyasi arenalar, 
onların düşüncəsinə görə, “qızıl ortalar” 
axtarmaq limiti artıq tükənib. “Hraparak”ın 
ehtimalına görə, “İrəvan güman edir ki, 
iyunun 1-də Kişinyovda Ermənistan və 
Azərbaycan liderlərinin də qatılacağı Av-
ropa Siyasi Birliyinin Sammitində hansısa 
sənəd imzalana bilər”.                                                                                                                               

Qəzet bu görüşə nikbin proqnoz ver-
məkdən də çəkinmir. Ermənistanın heç 
bir qonşusuna qarşı ərazi iddiası irəli sür-
məyəcəyini etiraf edən Nikol Paşinyanın 
indiki mərhələdə daxildən və xaricdən nə 
kimi təzyiqlərə məruz qaldığını təsəvvür 
etmək belə çətindir. Kişinyov Sammiti çər-
çivəsində Ermənistan və Azərbaycan li-
derlərinin görüşünün mümkünlüyü barədə  
“France Inter” radiostansiyasına danışan 
Fransanın xarici işlər naziri Ketrin Kolonna 
qarşıdakı təmasların təfərrüatını açmayıb.  

ç gün əvvəl parlamentdə “hökumət 
saatı”nda çıxışı zamanı Hayastanın baş 
naziri iyunun 1-də Kişinyovda Azərbay-
canla sülh sazişi imzalanacağı halda yal-
nız sevinəcəyini demişdi. Düzünə qalsa, 
elə sonda ən çox sevinən tərəfin məhz Pa-
şinyan iqtidarının olacağı şəksizdir. Çünki 
sülh onlardan ötrü xilas yoludur.  

...Və hayların  
10 may əndişəsi

Hayların “Hayeli” saytı yazır ki, 2023-cü 
il Azərbaycanda “Heydər Əliyev ili” elan 
edilib və mayın 10-da Heydər Əliyevin 
100 illiyi qeyd olunacaq. “Ola bilsin ki, 
Bakı məhz həmin gün növbəti qələbəsini 
elan etsin. Bunun nədən ibarət olduğunu 
demək çətindir, amma istisna edilməməli-
dir”, – yazan sayt bununla həm də məğ-
lubiyyət xəbərlərinə öyrəşmiş Ermənistan 
ictimaiyyətinin zəif damarı ilə oynayır. 

Bəli,  Ermənistan mediasının iddiaları 
daha çox beynəlxalq ictimaiyyətə hesab-
lanmış təbliğat kimi görünsə də, məqsəd 
“Azərbaycan Qarabağda etnik təmiz-
ləməyə hazırlaşır” kimi absurd iddiaları 
tirajlamaq, ictimai rəyi bu məcraya yönəlt-
məkdir.  Əgər 10 may tarixində nəsə elan 
edilərsə, bu, böyük ehtimalla, Azərbay-
canın diplomatik müstəvidə əldə edəcəyi 
növbəti qələbəsi ola bilər. Belə xəbərlərə 
isə iqtidarlı-müxalifətli hay cəmiyyəti çox-
dan öyrəşib.  

İmran BƏDİRXANLI,  
“Xalq qəzeti” 

Sülhdən xoflananların son nəğməsi

Haylar siyasi isterika içərisində
Siyasi texnoloq Armen Badalyan Ermənistan mediasına müsahibəsində 

Nikol Paşinyan hökumətini sərt tənqid edib. Qeyd edib ki, ölkəsi 2020-ci ildə 
baş verən müharibədə təslim olub. Sonradan bəzi digər ərazilər Azərbaycana 
təhvil verilib, bu proses hazırda da davam edir. Nikol Paşinyan isə hər vəchlə 
öz əməlinə haqq qazandırmağa çalışır: “İqtidarın atdığı addımlar bu gün 
vətənpərvərliklə, sabah digər məsələlərlə əsaslandırıla bilər. O, “beşinci 
kolon”u, müxalifəti təqsirkar saya bilər. Bir sözlə, ondan başqa hamı 
müqəssirdir”.

A.Badalyanın sözlərinə görə, N.Pa-
şinyan bu cür bəyanatlarla seçkilərdə 
yenidən səs toplaya biləcəyini düşünür: 
“Deyir ki, Qarabağ bizə lazım deyil. Onu 
verməyi və Ermənistanı qoruyub saxla-
mağı təklif edir. Bu, cəmiyyətin “ağlara” 
və “qaralara” bölünməsinin başqa ver-
siyasıdır. İndiki halda “ağ” Ermənistan, 
“qara” isə Qarabağdır”.

Siyasi texnoloqun iddiasına görə, 
N.Paşinyan üç problemi həll edir: “O, 
Qarabağı Azərbaycana təslim etmək, 
Rusiya bazasını Ermənistandan çıxar-
maq və xarici siyasət vektorunu Qərbə 
çevirmək, həmçinin Zəngəzur dəhlizini 
Qərbə vermək istəyir. Paşinyan bu və-
zifələri yerinə yetirməlidir, çünki Qərb 
onu məhz bunun üçün hakimiyyətə gə-
tirib”.

***
Qeyd edək ki, Nikol Paşinyanın 

belə ittihamlarla üzləşməsi ilk dəfə de-
yil. ətən müharibəsində Azərbaycanın 
Zəfər çaldığı, üçtərəfli Bəyanatın im-
zalandığı 10 noyabr gecəsindən sonra 
N.Paşinyan ən sərt, kəskin tənqidlərin 
hədəfi olub. Hətta, Paşinyan 2020-ci 
ilin noyabrın 10-dan sonra təxminən 
bir həftə ərzində gizlənməyə məcbur 
olmuşdu. Media subyektləri onun ha-
rada olması ilə maraqlandıqda Paşin-
yanın yaxın ətrafına daxil olan şəxslər 
belə baş nazirdən xəbərsiz olduqlarını 
demişdilər. Sonradan üzə çıxan Paşin-
yanın avtomobil kortejinin qarşısı İrə-
vanda və ölkənin digər yerlərinə səfər-
ləri zamanı dəfələrlə etirazçı qruplar 
tərəfindən kəsilmişdi. Həmin ilin dekabr 
ayında tarixi Azərbaycan torpağı olan 
Zəngəzur ermənilər bu adı “Sünik” 
kimi özününküləşdiriblər  vilayətinin 
Qarakilsə Sisian  şəhərindəki Müqəd-

dəs Qriqor kilsəsinə səfəri zamanı din 
xadimi ona əl uzadan N.Paşinyanın əli-
ni sıxmaqdan nümayişkəranə şəkildə 
imtina etmişdi.

***
Buna baxmayaraq, N.Paşinyan 

mayın 4-də Praqada Transatlantik 
Əlaqələr Mərkəzində çıxışı zamanı 
müxalifətin onu dinləməyə başladığını 
bildirib və parlamentdə müxalifətlə son 
müzakirələri vacib adlandırıb: “Mühari-
bədən sonra parlamentdə vəziyyət çox 
qütbləşmişdi və müxalifətin ritorikası 
olduqca sərt idi. İndi isə sahə konst-
ruktiv müzakirələr üçün açıqdır və mən 
hesab edirəm ki, düzgün platformanın 
formalaşdırılması üçün hər şeyi etmək 
hökumətin, “ ətəndaş razılaşması” 
fraksiyasının məsuliyyətinə aiddir. Bəli, 
bəzən çox kəskin, fırtınalı müzakirələr 
olur, lakin onlar konstruktivdir”.

O, müxalifətin onu dinləməyə baş-
lamasını uğur hesab etdiyini söyləyib: 
“Keçən il qulaq asmadılar, nəsə atdılar, 
dava etdilər, amma indi, ümumiyyətlə, 
bir-birimizi dinləməyə başlamışıq və 
ümid edirəm ki, bu, sadəcə bir təsadüf 
deyil, yeni mədəniyyətin başlanğıcıdır”.

***
Ermənistan parlamentindəki müxa-

lifətçi “Hayastan” fraksiyasından olan 
deputat Lilit Qalstyan isə N.Paşinyanın 
yalan danışdığını deyib. Deputat Aysor.
am saytına bildirib ki, müxalifətlə bağlı 
heç nə dəyişməyib: “Mən əminəm ki, 
müxalifətdə heç nə dəyişməyib. Həmçi-
nin bizim məqsədimiz də dəyişməyib – 
Ermənistanı sürətlə məhvə aparan Ni-
kol Paşinyandan yaxa qurtarmaq. Nikol 
Paşinyanla müzakirə üçün gündəlikdə 
dayanan yeganə məsələ “Nikolsuz Er-
mənistan” mövzusudur. Müzakirəyə 

gəlincə, biz elə bir şey təşkil etməmişik, 
yəqin ki, o, parlamentdəki sual-cavab 
formatını və özünün təmkinini nəzərdə 
tutur. Əgər o, bu dəfə bir qədər sakit 
tonda danışdısa, bu, münasibətimizdə 
nəyinsə dəyişdiyi anlamına gəlmir. Ola 
bilsin ki, o, istənilən sual-cavabın onun 
mənəvi-psixoloji xüsusiyyətlərini və si-
yasi məzmununu qınadığını anlayıb”.

Deputatın sözlərinə görə, Paşinyan 
biabırçı bəyanatları ilə bir daha özü-
nün anti-milli mahiyyətini, Ermənistanı 
məhvə sürükləmək niyyətini açıqlayıb: 
“Əgər ona elə gəlirsə ki, onun antimil-
li, dövlət əleyhinə, milli maraqlara xə-
yanət edən bəyanatları müzakirə möv-
zusudur, deməli, o, dərindən səhv edir. 
Bunu müzakirə adlandırmaq, yumşaq 
desək, günahdır”.

“Hayastan” fraksiyasının parlament-
də keçirilən “Hökumət saatı”nı, adətən, 
boykot etdiyi halda nə üçün sonuncu 
müzakirəyə qatılmasına dair suala ca-
vab olaraq L.Qalstyan deyib: “Hökumət 
proqramının icrası ilə bağlı məruzə 
zamanı bizim icraedici hakimiyyətin 
mənsublarına suallarımız var idi. Bun-
lar, sadəcə olaraq, taktiki tapşırıqlardır, 
amma dediyim kimi, bizim siyasi dav-
ranışımız, siyasi gündəmimiz, münasi-

bətimiz heç bir dəyişikliyə məruz qal-
mayıb. Bu suallar həm də hökumətin 
əsassız məzmununun bir daha ifşasına 
kömək edir”.

***
Göründüyü kimi, ABŞ-da iki ölkənin 

xarici işlər nazirləri – Ceyhun Bayra-
mov və Ararat Mirzoyan arasında apa-
rılan dörd günlük danışıqlardan sonra 
Ermənistanda Paşinyana etirazlar artır. 
Hayastanın media resursları Paşinya-
na ünvanlanan ittihamlarla, tənqidlərlə 
dolub-daşır. Hiss olunur ki, etirazlar 
yüksələn xətt üzrə gedir. Hələlik hansı-
sa sənəd imzalanmadığı üçün etirazlar 
da bir o qədər kəskin deyil. Ancaq orta-
da imzalanmış sənəd olacağı təqdirdə 
hayların yenidən küçələrə tökülüşəcək-
ləri istisna olunmur.

***
Siyasi ekspert Rizvan Hüseynov 

“Xalq qəzeti”nə açıqlamasında Pa-
şinyanın, həqiqətən də, çox çətin 
durumda olduğunu bildirib. Qeyd 
edib ki, baş nazir daxili siyasi məsələlə-
ri nəzərə almadan xarici siyasətdə, 
ələlxüsus, Azərbaycanla sülh müqa-
viləsi üzrə danışıqlarda tam sərbəst 
iştirak edə bilmir: “Paşinyan bütün ad-
dımlarını daxili auditoriyanı, müxalif si-

yasi partiyaları, əsasən Rusiyaya bağlı 
olan qüvvələri nəzərə alaraq atır. Bu 
siyasi düşərgənin ona hansı zərbələri  
vura biləcəyini götür-qoy edir. Problem 
ondadır ki, əsas siyasi müxalifət Qara-
bağ klanının, bu klanın başçısı Robert 
Koçaryan, Serj Sarkisyan və Seyran 
Ohanyanın ətrafında cəmləşib. Bun-
lar da Rusiyaya bağlıdırlar və oradan 
güclü dəstək alırlar. stəlik, Qarabağ 
klanının təmsilçiləri güc strukturlarında, 
orduda böyük vəzifələrdə yerləşiblər. 
Yəni, prosesərə təsir etmək üçün alət-
ləri var. Cəmiyyətdə sabitliyi pozmaq 

üçün həm maliyyə baxımından imkan-
lara malikdirlər, həm də qeyd etdiyim 
kimi, dövlət orqanlarına nüfuz ediblər”.

Rizvan Hüseynov qeyd edib ki, hət-
ta, son vaxtlar Paşinyanın fiziki olaraq 
aradan götürülməsi barədə informa-
siyalar yayılır: “Ona görə də Paşinyan 
bu çətin durumda Azərbaycanla sülhə 
dair qərar qəbul etməkdən çəkinir. Nə-
ticə etibarilə, ABŞ-dakı son danışıqlar 
göstərdi ki, Moskvanın təsiri olmadan 
Ermənistan heç bir qərar qəbul edə 
bilmir. Biz bilirik ki, bundan sonra Mos-
kvada Azərbaycanla Ermənistan XİN 
başçılarının görüşü keçiriləcək. Bu 
görüşdən sonra – iyun–iyul aylarında 
da sülh müqaviləsinin hazırlanması ilə 
bağlı ciddi addımlar olmasa, Azərbay-
can hərbi-siyasi yollarla istədiyini alma-
ğa məcbur olacaq”.

Sə a ət H M ,  
“Xalq qəzeti”

Paşinyan Moskvaya nə üçün gedir?
Moskva–İrəvan oxu: Qərbdən narazılıq, terror qorxusu, yoxsa...

Ermənistan baş naziri Nikol Paşinyan gələn həftə Moskvaya səfər edəcək. 
Bununla bağlı məlumatı erməni mediası yayıb. Məlumatda bildirilir ki, Rusiyanın 
paytaxtına yollanacağını Paşinyan özü, Praqada keçirilmiş “Problemli regionda 
erməni demokratiyası: təhlükəsizlik və sabitliyə ehtiyaclar” adlı tədbirdə çıxışı 
zamanı deyib. 

Əslində, ABŞ-da Azərbaycan və Er-
mənistan xarici işlər nazirlərinin mayın 
1-dən 4-dək davam etmiş sülh danışıq-
ları əsnasında belə bir səfəri gözləmək 
həm mümkün idi, həm də yox. Mümkün 
deyildi ona görə ki, hər şeyin aşinqton-
da həll olunduğu fazada, ən azı, indiki 
mərhələdə Rusiyaya ehtiyac yoxdur. Ni-
kolun Moskvaya üz tutacağını ona görə 
proqnozlaşdırmaq olar, çünki İrəvanın 

aşinqton prosesindən əldə edə bilmə-
diyini Kremlin köməyi ilə reallaşdırmağa 
can atması mümkündür. Tipik erməni xis-
ləti. Ancaq söhbət yalnız bundan getmir. 

Azərbaycan və Ermənistan xarici iş-
lər nazirlərinin kifayət qədər, gərgin məc-
rada keçdiyi bildirilən Arlinqton danışıqla-
rında bir sıra irəliləyişlərin əldə olunduğu 
vurğulanır. İlk baxışdan, belə təəssürat 
var ki, tərəflər sülh müqaviləsinin bir 
addımlığındadırlar. Əlbəttə, bəzi vacib 
məsələlərdə fikir ayrılıqlarının mövcudlu-
ğu da diqqətdən yayınmamalıdır. 

O da məlumdur ki, ABŞ-da Azərbay-
can və Ermənistan XİN rəhbərlərinin 
apardıqları danışıqlar dünyanın ictimai 
rəyində aşinqtonun Cənubi Qafqazda 
sülhyaratma missiyası, yaxud təşəbbü-
sü kimi önə çəkilməkdədir. Bu missiya-
ya münasibətdə maraqlı tərəflərdən biri 
Avropadırsa, digəri Rusiyadır. Kremlin 
sözçüsü Dmitri Peskovun söylədiklərini 
yada salaq. Peskov ABŞ-ın nizamlama-
ya dəstəyini normal tərzdə qiymətləndir-
sə də, regionun iki dövlətinin razılaşması 
üçün Moskvanın təşəbbüsü ilə ərsəyə 
gəlmiş 10 noyabr 2020-ci il tarixli üçtərəfli 
Bəyanatın həllediciliyini vurğulayıb. Təx-
minən belə: nə edirsinizsə, edin, bizim də 
mövqeyimiz var  

Ancaq aydındır ki, həmin bəyanat 
sülh təminatı deyil, daha çox müharibə 
edən tərəflər arasında atəşkəsin əldə 
olunmasına və bir növ münasibətlərin 
yaxşılaşdırılmasına açılan körpüdür. 
Sənəd, heç bir halda, gerçək hüquqi 
mexanizmləri təsdiqləmir və s. Bununla 
belə, Rusiyanın ondan, necə deyərlər, 
bərk yapışması anlaşılandır. Kreml öz 
şərtlərini diktə etməkdə inadlıdır. Onun 
şərtləri isə həm də Rusiyanın Cənubi 
Qafqazda varlığı, daha doğrusu, qalması 
ilə interpretasiya oluna bilən məsələdir. 
Əlbəttə, bunu istəməyənlər də var... 

* * *
Belə bir dolaşıq labirintdə ortaya sual 

çıxır: Paşinyanın Moskvaya gözlənil-
məz səfərindən məqsəd nədir  Özü də 

erməni baş nazir Rusiyanın paytaxtına 
gedəcəyini “Problemli regionda erməni 
demokratiyası: təhlükəsizlik və sabitliyə 
ehtiyaclar” mövzusundakı toplantıda 
açıqlayır. Tədbirin adına diqqət yetirək və 
yada salaq ki, Nikol, xüsusən də, son illər 
demokratiya kartından çox istifadə edir. 
Yəni, o, ölkəsinin demokratikliyini, gözə 
soxmaqla məşğuldur və mövcud xüsus-
da Ermənistana köməyi, eyni zamanda 
bölgədə demokratiyaya dəstək adı ilə 
“bəşəriləşdirir”. 

Şübhəsiz, Paşinyanın ritorikası Azər-
baycana qarşı təzyiqlərdə ölkəmizin, 
guya, anti-demokratikliyi ilə bağlı ikili 
standartlara sərmayə yatırmağa, mövcud 
xüsusda, regional məsələlərdə də divi-
dend qazanmağa hesablanıb. O zaman 
ortaya daha bir sual çıxır: Demokratik 
Ermənistan nicat yolunu – problemli regi-
onda təhlükəsizlik və sabitlik ehtiyacının 
ödənməsini dünyanın anti-demokartik, 
avtoritar kimi qəbul etdiyi Rusiyadamı 
görür .. 

Qayıdaq əvvəlki sualımıza. Yəni, Pa-
şinyanın Moskvaya yollanma səbəbinə. 

aşinqton prosesinə və Bakı ilə İrəvan 
arasında sülh perspektivinin aktuallaşdı-
ğı və bəzi məsələlərdə pozitiv nəticələrin 
əldə olunduğu reallığına söykənərək, 
Ermənistan baş nazirinin Rusiyaya səfər 
məqsədlərinə dair məsələlərdən söz 
açaq. Onu da bildirək ki, vurğuladığımız 
məqamlara ayrı-ayrılıqda yanaşmaq la-
zımdır. Çünki onlar siyasi mənzərənin 
təhlini hədəf seçən ehtimallardır. Əlbəttə, 
hər etimalın həqiqət payı da var. 

Birinci məqam. Burada məsələnin 
qoyuluşu çox sadədir. Ermənistan anla-
yır ki, ABŞ vasitəçiliyi Rusiyanın xoşuna 
gəlmir və istəyir ki, Kremlin könlünü al-
sın. Yəni, hesab edək ki, Paşinyan geniş 
düşünərək, bir növ, Moskva ilə aşinqton 
arasında, öz aləmində, balans yaradır. 
Təbii, o, Rusiyanın böyüklüyünü qəbul 
etmək istiqamətində jest də edə bilər.

İkinci məqam. Paşinyan, hər bir hal-
da, Rusiyanın erməni sevdası üzərində 
oyun oynayır. O, düşünə bilər ki, bu oyun 
Moskvanın diqqətini aşinqtonda baş 
verənlərdən yayındıracaq. Axı prinsip eti-
barilə, hazırda Azərbaycanla sülhə gəl-
məyən tərəf Ermənistandır. İrəvan buna 
razılaşacağı təqdirdə, Qarabağdakı rus 
sülhməramlılarına ehtiyac qalmayacaq. 
Digər yandan, sülhməramlılar olmaya-
caqsa, Gümrüdəki 102-ci rus hərbi baza-
sının gələcək mövcudluğu da şübhə altı-

na düşəcək. O bazanın ki, Ermənistanın 
Türkiyə ilə sərhədlərini qoruyur. Deməli, 
Paşinyanın Kremli nələrəsə inandırması 
lazımdır. Hətta, söylədikləri yalan olsa 
belə...

Üçüncü məqam. Ermənistanda ha-
kimiyyət Qərpərəst təmayüllü olsa da, 
ölkədə Rusiyanın təsiri son dərəcə bö-
yükdür. Siyasi partiyaların çoxu rusyö-
nümlüdür, media isə demək olar ki, tama-
milə Moskvanın nəzarətindədir. İctimai 
rəyi formalaşdıran isə bu iki seqmentdir. 
Hazır bu seqmentlərin təmsilçiləri Paşin-
yanı, necə deyərlər, “ağ yuyub –qara sər-
məklə” məşğuldurlar. Baş nazir mətbuat-
da, hətta, təhqir edilir, satqın adlandırılır 
ki, hərçənd, onun özü “satqın” sözünü 
eşitməkdən artıq qorxmadığını deyəcək 
qədər sırtıqdır. Hər halda, normal ölkə 
rəhbəri total satqın damğasını özü üçün 
adiləşdirəcək qədər simasızlaşa bilməz. 
Paşinyan, eyni zamanda bu baxımdan 
anormaldır...

* * *
Amma Paşinyanın qorxduğu məsələ 

var və hazırda normal kimi görünən elə 
budur. Söhbət hakimiyyəti itirmək qorxu-
sundan gedir. Yada salaq ki, vaxtilə 
ruspərəstlər çox çalışsalar da baş naziri 
devirə bilmədilər. Onlar 44 günlük müha-
ribənin rüsvayçılığının gətirdiyi pafoslu 
etiraz bumunu düzgün məcraya yönlənt-
məkdə çətinlik çəkdilər və nəticə etibarilə 
Paşinyan 2021-ci ilin yayında keçirilmiş 
növbədənkənar parlament seçkilərində 
qalib gəldi. 

Ancaq bu amili də nəzərə alaq ki, 
ötən müddətdə Ermənistanın hazırkı iq-
tidarının reytinqi xeyli zəifləyib. Hərçənd, 
hesab etmirik ki, ona qarşı çıxanların nü-
fuzu var. Əslində, sadə ermənilər, yəni 
seçicilər Rusiyaya qarşı nifrət və qəzəbə 
kökləniblər. Elə ölkənin Ermənistandakı 
qulbeçələrinə qarşı da eyni hissləri da-
şıyırlar. Yəni, hər bir halda, Paşinyanın 
“facebook elektoratı” rusbaşlılarla müqa-
yisədə çoxdur. 

* * *
Bəs, Paşinyan hakimiyyətini itirmək-

dən niyə qorxsun ki  Çünki tarixin təkrar-
lanma xüsusiyyəti var. Bu yerdə 1999-cu 
ilə qayıdaq. Həmin ilin oktyabrın 27-də 
Ermənistanda parlament terroru yaşan-
mışdı. Milli Assambleyanın spikeri, baş 
nazir və daha bir neçə deputat qətlə ye-
tirilmişdi. Səbəb çox sadə idi. Ölkənin 
birinci prezidenti Levon Ter-Petrosyan 
istefa verdikdən sonra 1998-ci ildə ha-
kimiyyətə Qarabağ klanının təmsilçisi 
Robert Koçaryan gəlmişdi. Lakin 1999-
cu ilin parlament seçkilərinin nəticələrinə 
əsasən, Koçaryan, faktiki olaraq, ofsayta 
düşmüşdü və söz sahibi deyildi. Maraqlı-
sı isə budur ki, həmin vaxt Azərbaycan–
Ermənistan danışıqlarında müəyyən 
proqres əldə olunmuşdu və 1999-cu ilin 

noyabrında ATƏT-in İstanbul Sammi-
tində sülh müqaviləsinin imzalanacağı 
gözlənilirdi. Lakin parlament terroru bu-
nun qarşısına sədd çəkdi. Qanlı olayı 
törədənlər həbsə atılsalar da, siyasi klu-
arlarda bu qəsdin Koçaryan-Sarkisyan 
xuntası tərəfindən reallaşdırıldığına dair 
yüksək səslə ifadə olunmuş ittihamlar 
indinin özündə də var və bu ittihamların 
kökü Rusiyaya gedir. 

Bəli, nəzərə alsaq ki, Ermənistanda 
Rusiya təsiri böyükdür, Azərbaycanla 
sülhə gəlmək məcburiyyətində qalan Pa-
şinyana qarşı terror edilməsi mümkün-
dür. Onu da nəzərə alaq ki, Ermənistan 
cəmiyyəti hazırkı şüur və təfəkkür baxı-
mından 1999-cu ildəkindən bir o qədər 
fərqlənmir. Xəstə təfəkkür sahiblərinə 
öz avantüraları naminə Nikolu aradan 
götürmək heç nədir. Yəni, faktiki olaraq, 
bu gün Paşinyan fiziki cəhətdən olma-
sa, Ermənistanda başıpozuq ictimai rəy 
bir yana, real elektoratın da Rusiyaya 
meyillənməsi mümkünləşəcək. Beləcə, 
Azərbaycanla sülh prosesinin pozulma 
ehtimalı aktuallaşacaq. 

Bu yerdə Rusiyanın Bakı ilə İrəvan 
arasındakı sülh müqaviləsinin imzalan-
masını qeyri-müəyyən vaxta saxlamaq 
əzmini yada salaq. stəlik, 44 günlük 
müharibədən sonra ölkənin hakim siya-
si dairələri tərəfindən Qarabağa status 
məntiqinin gündəmə gətirilməsini xatır-
layaq. Siyahıya iki ildən sonra Qarabağ-
dakı rus sülhməramlılarının mandatının 
başa çatmasını əlavə edək. Sual yaranır: 
Azərbaycanla Ermənistan arasında ye-
kun sülh müqaviləsi imzalansa, həmin 
sülhməramlılara ehtiyac qalacaqmı  
Moskvanın bölgədə hərbi mövcudiyyət 
kimi yanaşdığı kontingent olmayacaqsa, 
Kreml hansı addımları atacaq  Bütün 
bunlar, şübhəsiz, ciddi düşünülməlidir. 

* * *

Sonda bir məqamı da vurğulayaq. 
Məlumdur ki, Azərbaycanla Ermənistan 
arasındakı sülh danışıqları heç də ikin-
cinin istədiyi ssenaridə getmir. mumən, 
Bakı mövqeyində qətidir. Prosesin qayə-
sini ölkəmizin irəli sürdüyü beş prin-
sip müəyyənləşdirməkdədir. Hazırkı 
məqamda Qərbin də İrəvanı mövcud xü-
susda yola gətirmək üçün cəhdlər göstər-
diyi ortadadır. 

mumən, sülh danışıqları müstəvi-
sində Azərbaycana hansısa kənar təzyiq 
yoxdur və ola da bilməz. Yəni, diktə edən 
tərəf bizik. Amma mümkündür ki, Ermə-
nistan bu diktənin qarşılığında prosesdən 
uzaqlaşmaq və manipulyasiya yolu tut-
maq istəsin.  Paşinyan administrasiyası 
nala-mıxa vurmaqda xeyli püxtələşib. 

Bir nəticəyə də gəlirik ki, hazırkı 
məqamda Azərbaycanın xeyrinə olan 

aşinqton nizamlanmasını və ondan irəli 
gələn razılaşmaları sonradan heçə endir-
məyin əsas yolu Rusiyadan keçir. Bir hal-
da ki, Qərb, o cümlədən, ABŞ vasitəçiliyi 
Moskvaya sərf eləmir, o zaman Nikolun 
Kremlin zəngulələrinə züy tutması proq-
nozlaşdırılandır. Belə olduqda iki situasi-
ya var. Ya Paşinyan Qərbdən üz döndə-
rir və sülhü məchula daşımaq niyyətinə 
köklənmiş Rusiya ilə əlbir olur. Bununla 
da, hakimiyyətinə qarşı yuxarıda vurğula-
dığımız təhdidlərdən sığortalanaraq, və-
zifə kürsüsünü saxlayır. Ya da Qərb yenə 
Paşinyanla əlbirdir, səmimi deyil, Nikolun 
Moskvaya üz tutmasına icazə verib ki, 
özünün obyektiv kimi görünən prosesi-
nin, guya, Rusiya tərəfindən pozulduğu-
na dair rəy formalaşdırsın. Yəni, bu iki 
varinat da mümkündür. Hərçənd, ölkə-
mizin müxtəlif siyasi dairələrində ABŞ-ın 
Azərbaycan–Ermənistan normallaşma-
sındakı istəklərinin səmimiliyi üzərinə də 
gəlinməkdədir.  

.RÜST MOV, “Xalq qəzeti”

Azərbaycan Respublikası Nazirlər Kabinetinin 2017-ci il 17 noyabr tarixli 
500 nömrəli Qərarı ilə təsdiq edilmiş “Azərbaycan Respublikasının xarici iq-
tisadi fəaliyyətin mal nomenklaturası, idxal gömrük rüsumlarının dərəcələri 
və ixrac gömrük rüsumlarının dərəcələri”ndə dəyişiklik edilməsi barədə

Azərbaycan Respublikası Konstitusiyasının 119-cu maddəsinin səkkizinci ab-
zasını rəhbər tutaraq, Azərbaycan Respublikasının Nazirlər Kabineti qərara alır:

1. Azərbaycan Respublikası Nazirlər Kabinetinin 2017-ci il 17 noyabr tarixli 500 
nömrəli Qərarı Azərbaycan Respublikasının Qanunvericilik Toplusu, 2017,  11, 
maddə 2164  2018,  3, maddə 586,  9, maddə 1904,  10, maddə 2169,  

 11, maddə 2427  2019,  1, maddə 148,  2, maddə 332,  4, maddələr 747, 
748, 759,  5, maddə 939,  7, maddələr 1314, 1323,  8, maddə 1473,  12, 
maddələr 2047, 2055, 2061  2020,  1, maddə 84,  2, maddələr 185, 195, 219, 

 3, maddələr 345, 375,  4, maddə 488,  8, maddə 1130,  10, maddə 1267  
2021,  1, maddə 94,  2, maddə 201,  3, maddə 271,  4, maddələr 392, 
422,  9, maddə 1053,  10, maddə 1172,  12, maddələr 1516, 1519, 1536, 
1541  2022,  1, maddə 83,  3, maddələr 266, 280,  4, maddə 396,  5, 
maddə 545,  6, maddələr 669, 681,  8, maddə 1011,  9, maddə 1105   11, 
maddələr 1345, 1348, 1355,  12, maddə 1562  Azərbaycan Respublikası Nazir-
lər Kabinetinin 2023-cü il 3 fevral tarixli 32 nömrəli, 7 fevral tarixli 40 nömrəli və 15 
aprel tarixli 116 nömrəli qərarları  ilə təsdiq edilmiş “Azərbaycan Respublikasının 
xarici iqtisadi fəaliyyətin mal nomenklaturası, idxal gömrük rüsumlarının dərəcələri 
və ixrac gömrük rüsumlarının dərəcələri”ndə 4418 29 000 0 alt yarımmövqeyinə 
aid sətir aşağıdakı redaksiyada verilsin:

4418 29 000 – – d gərlər
4418 29 000 1 – – – iynəyarpaqlı növlərin oduncağından – 15
4418 29 000 9 – – – d gərlər – 15

2. Bu Qərar dərc edildiyi gündən 30 otuz  gün sonra qüvvəyə minir.

“A t m il y lla ı” Məq ədli B d-
ə F nd n n ə aitinin l ə ə azi in-

də m mi i ti adədə lan e li a 
ə ye li əhəmiyyətli a t m il y lla ı-

nın a lanma ı ə təmi i, ha elə a -
t m il y lla ının layihələndi ilmə i, 
yenidən q lma ı ə ti inti i ilə a lı 

m en a iyala ın dənilmə i n 
ə lənmə i Qaydala ı”nın tə diq 

edilmə i haqqında” Azə ay an Re -
li a ı Nazi lə  a inetinin 2007- i 

il 2  yan a  ta i li     3 n m əli Qə a-
ında dəyi i li  edilmə i a ədə

“Azərbaycan Avtomobil Yolları Dövlət 
Agentliyinin “Avtomobil Yollarının Müha-
fizə Xidməti” Məhdud Məsuliyyətli Cə-
miyyətinin fəaliyyətinin təkmilləşdirilmə-
si haqqında” Azərbaycan Respublikası 
Prezidentinin 2022-ci il 10 oktyabr tarixli 
1852 nömrəli Fərmanının 3.2-ci bəndinə 
əsasən Azərbaycan Respublikasının 
Nazirlər Kabineti   qərara alır:

“Avtomobil yolları” Məqsədli Büd-
cə Fondunun vəsaitinin ölkə ərazisində 
ümumi istifadədə olan respublika və yerli 
əhəmiyyətli avtomobil yollarının saxlan-
ması və təmiri, habelə avtomobil yolları-
nın layihələndirilməsi, yenidən qurulma-
sı və tikintisi ilə bağlı kompensasiyaların 
ödənilməsi üçün xərclənməsi Qaydala-

rı”nın təsdiq edilməsi haqqında” Azər-
baycan Respublikası Nazirlər Kabineti-
nin 2007-ci il 25 yanvar tarixli 13 nömrəli 
Qərarında Azərbaycan Respublikasının 
Qanunvericilik Toplusu, 2007,  1, mad-
də 57  2008,  2, maddə 125  2013,  

 8, maddə 1024  2016,  10, maddə 
1724,  11, maddə 1972  2017,  6, 
maddə 1238,  11, maddə 2140  2018, 

 1, maddə 139  2020,  6, maddə 
795,  12  kitab , maddə 1615  2022, 

 5, maddə 566,  8, maddə 1005  
aşağıdakı dəyişikliklər edilsin:

1.  Adına və 1-ci hissəsinə “saxlan-
ması” sözündən sonra “, qorunması” 
sözü əlavə edilsin.

2.  Aşağıdakı məzmunda 1-1-ci hissə 
əlavə edilsin:

“1-1. Bu Qərarda dəyişiklik Azərbay-
can Respublikası Prezidentinin 2002-ci 
il 24 avqust tarixli 772 nömrəli Fərma-
nı ilə təsdiq edilmiş “İcra hakimiyyəti 
orqanlarının normativ hüquqi aktlarının 
hazırlanması və qəbul edilməsi qaydası 
haqqında Əsasnamə”nin 2.6-1-ci bən-
dinə uyğun edilə bilər.”. 

3. Həmin Qərarla təsdiq edilmiş “Av-
tomobil yolları” Məqsədli Büdcə Fondu-
nun vəsaitinin ölkə ərazisində ümumi 
istifadədə olan respublika və yerli əhə-

miyyətli avtomobil yollarının saxlanma-
sı və təmiri, habelə avtomobil yollarının 
layihələndirilməsi, yenidən qurulması 
və tikintisi ilə bağlı kompensasiyaların 
ödənilməsi üçün xərclənməsi Qaydaları” 
üzrə:

3.1.  adına “saxlanması” sözündən 
sonra “, qorunması” sözü əlavə edilsin

3.2. 1.2-ci bəndə “saxlanılmasını” 
sözündən sonra “, qorunmasını” sözü 
əlavə edilsin

3.3. 3.1-ci bəndə, 3.1.1-ci, 3.1.2-ci 
və 3.1.3-cü yarımbəndlərə “saxlanılma-
sı” sözündən sonra “, qorunması” sözü 
əlavə edilsin

3.4. 3.1.4-cü yarımbəndin sonunda 
nöqtə işarəsi nöqtəli vergül işarəsi ilə 
əvəz edilsin və aşağıdakı məzmunda 
3.1.5-ci yarımbənd əlavə edilsin:

“3.1.5. Avtomobil Yollarının Mühafizə 
Xidmətinin fəaliyyətinin təşkili və təmin 
edilməsi xərclərinə.”

3.5.  3.2-ci bənddə “3.1.4-cü” sözləri 
“3.1.5-ci” sözləri ilə əvəz edilsin

3.6.  “Qeyd” hissəsi ləğv edilsin.

l  S OV,  

Azə ay an Re li a ı Nazi -
lə  a inetinin “Azə ay an Re -

li a ı Rəqəm al n i a  ə Nəq-
liyyat Nazi liyinin t t na da il 

lmayan ta eliyində i q mla ın 
Siyahı ı”nın tə diq edilmə i ə Azə -

ay an Re li a ı Nazi lə  a i-
netinin əzi qə a la ının lə  edilmə-

i haqqında” 20 - i il 2 iy l ta i li 
2 2 n m əli, “ nn ati  layihələ in i -
timaiyyət n a ıq eye t inin a a-
ılma ı ə “Sta ta ” a t n n e-
ilmə i Qaydala ı”nın tə diq edilmə i 

haqqında” 202 - i il 2  yan a  ta i li 
2  n m əli qə a la ında dəyi i li  
edilmə i ə “Milli N ə Tədqiqatla ı 
Mə əzi” Qa alı Səhmda  Cəmiyyəti-
nin Nizamnamə inin ə t t n n 
tə diq edilmə i haqqında” 20 -  il 
3 de a  ta i li 3 2 n m əli Qə a ının 
lə  edilmə i a ədə

“Azərbaycan Respublikasında 
rəqəmsallaşma, innovasiya, yüksək 
texnologiyalar və rabitə sahəsində 
idarəetmənin təkmilləşdirilməsi ilə bağ-
lı bəzi tədbirlər haqqında” Azərbaycan 
Respublikası Prezidentinin 2021-ci il 
11 oktyabr tarixli 1464 nömrəli Fərma-
nının 5.10-cu bəndinə əsasən Azərbay-
can Respublikasının Nazirlər Kabineti 
 qərara alır:

1. “Azərbaycan Respublikası 
Rəqəmsal İnkişaf və Nəqliyyat Nazirli-

yinin strukturuna daxil olmayan tabeli-
yindəki qurumların Siyahısı”nın təsdiq 
edilməsi və Azərbaycan Respublikası 
Nazirlər Kabinetinin bəzi qərarlarının 
ləğv edilməsi haqqında” Azərbaycan 
Respublikası Nazirlər Kabinetinin 2018-
ci il 12 iyul tarixli 292 nömrəli Qərarında 
Azərbaycan Respublikasının Qanun-

vericilik Toplusu, 2018,  7 II kitab , 
maddə 1626  2021,  11, maddə 1276  
2022,  4, maddə 425,  5, maddə 
555,  9, maddə 1092,  10, maddə 
1226  aşağıdakı dəyişikliklər edilsin:

1.1.  aşağıdakı məzmunda 3-cü his-
sə əlavə edilsin:

“3.Bu Qərarda dəyişiklik Azərbay-
can Respublikası Prezidentinin 2002-ci 
il 24 avqust tarixli 772 nömrəli Fərma-
nı ilə təsdiq edilmiş “İcra hakimiyyəti 
orqanlarının normativ hüquqi aktlarının 
hazırlanması və qəbul edilməsi qaydası 
haqqında Əsasnamə”nin 2.6-1-ci bən-
dinə uyğun edilə bilər.”

1.2. həmin Qərarla təsdiq edilmiş 
“Azərbaycan Respublikası Rəqəmsal 
İnkişaf və Nəqliyyat Nazirliyinin struktu-
runa daxil olmayan tabeliyindəki qurum-
ların Siyahısı” üzrə:

1.2.1. 11-ci və 13-cü hissələr aşağı-
dakı redaksiyada verilsin:

“11. “İnnovasiya və Rəqəmsal İnki-
şaf Agentliyi” publik hüquqi şəxs.

13. “İnformasiya Kommunikasiya 

Texnologiyaları Agentliyi” publik hüquqi 
şəxs.”

1.2.2. 4-cü, 14-cü və “Qeyd” hissələr 
ləğv edilsin.

2. Azərbaycan Respublikası Na-
zirlər Kabinetinin 2021-ci il 29 yanvar 
tarixli 21 nömrəli Qərarı Azərbaycan 
Respublikasının Qanunvericilik Toplu-
su, 2021,  1, maddə 104  ilə təsdiq 
edilmiş “İnnovativ layihələrin ictimaiy-
yət üçün açıq reyestrinin aparılması və 
“Startap” pasportunun verilməsi Qay-
daları”nın 2.1-ci bəndində “Nəqliyyat, 
Rabitə və Yüksək Texnologiyalar Nazir-
liyinin tabeliyində İnnovasiyalar” sözləri 
“Rəqəmsal İnkişaf və Nəqliyyat Nazirli-
yinin tabeliyində İnnovasiya və Rəqəm-
sal İnkişaf” sözləri ilə əvəz edilsin.

3. “Milli Nüvə Tədqiqatları Mərkə-
zi” Qapalı Səhmdar Cəmiyyətinin Ni-
zamnaməsinin və strukturunun təsdiq 
edilməsi haqqında” Azərbaycan Res-
publikası Nazirlər Kabinetinin 2014-cü 
il 3 dekabr tarixli 382 nömrəli Qərarı 
Azərbaycan Respublikasının Qanun-

vericilik Toplusu, 2014,  12, maddə 
1660  2016,  3, maddə 585  2019,  
4, maddə 756,  5, maddə 948  2020, 

 5, maddə 653  ləğv edilsin.

Azə ay an Re li a ı Nazi -
lə  a inetinin “Azə ay an Re -

li a ında a t m il y lla ının 
tə ni at tə i ilə i”nin ə “Üm mi 
i ti adədə lan a t m il y lla ı-
nın adlandı ılma ı, inde a iya ı ə 
qeydiyyata alınma ı Qaydala ı”nın 
tə diq edilmə i haqqında” 200 -  
il  iy l ta i li  n m əli, “Nəqliy-
yat in a t t  ye tlə inin d-
la dı ılma ı, nəqliyyat in a t t -

 ye tlə inin a lan ı  ə n 
n qtələ inin, mə əzi ətlə inin ə 

ə i mə n qtələ inin m əyyən edil-
mə i Qaydala ı”nın tə diq edilmə i 

a ədə” 20 2- i il  de a  ta i li 27  
n m əli ə “Azə ay an Re li a-

ında Ün an Reye t inin əaliyyətini 
təmin edən in ma iya i teminə 
məl matla ın da il edilmə i ə hə-
min məl matla dan i ti adə me a-
nizmi a ədə Te ni i Reqlament”in 
tə diq edilmə i a ədə” 20 -  il 3 

tya  .ta i li 32  n m əli qə a la-
ında dəyi i li  edilmə i haqqında

“Azərbaycan Respublikasında ün-
van reyestrinin aparılması və daşınmaz 
əmlak obyektlərinə ünvan verilməsi 
Qaydaları”nın təsdiq edilməsi haqqın-
da” Azərbaycan Respublikası Prezi-
dentinin 2008-ci il 27 noyabr tarixli 27 
nömrəli Fərmanında dəyişiklik edilməsi 
barədə” Azərbaycan Respublikası Pre-
zidentinin 2022-ci il 27 oktyabr tarixli 

1864 nömrəli Fərmanına əsasən Azər-
baycan Respublikasının Nazirlər Kabi-
neti qərara alır:

1. Azərbaycan Respublikası Nazir-
lər Kabinetinin 2004-cü il 1 iyul tarixli 91 
nömrəli Qərarı Azərbaycan Respubli-
kasının Qanunvericilik Toplusu, 2004, 

 7, maddə 582  2007,  11, maddə 
1177  2008,  2, maddə 132  2009, 

 8, maddə 677  2012,  11, maddə 
1197  2014,  5, maddə 549,  10, 
maddə 1293  2015,  2, maddə 214  
2016,  6, maddə 1214  2018,  1, 
maddə 139,  5, maddə 1132  2021, 

 9, maddə 1065,  12, maddə 1509  
ilə təsdiq edilmiş “ mumi istifadədə 
olan avtomobil yollarının adlandırılması, 
indeksasiyası və qeydiyyata alınması 
Qaydaları”nın 15-ci hissəsinə aşağıda-
kı məzmunda ikinci cümlə əlavə edilsin:

“Yeni avtomobil yolunun və ya ad-
sız avtomobil yolunun adlandırılması 
barədə Azərbaycan Respublikasının 
İqtisadiyyat Nazirliyi yanında Əmlak 
Məsələləri Dövlət Xidməti tərəfindən 
müraciət edildiyi hallarda, ad verən 
aidiyyəti yerli icra hakimiyyəti orqanı 
şəhər rayonu icra hakimiyyəti orqanı 

istisna olmaqla  21 iyirmi bir  iş günü 
müddətində Azərbaycan Respublika-
sı Nazirlər Kabinetinin müəyyən etdiyi 
qaydada avtomobil yolunu adlandırır və 
3 üç  iş günü müddətində Azərbaycan 
Respublikasının İqtisadiyyat Nazirliyi 

yanında Əmlak Məsələləri Dövlət Xid-
mətini bu barədə məlumatlandırır.”.

2. Azərbaycan Respublikası Nazir-
lər Kabinetinin 2012-ci il 5 dekabr tarixli 
279 nömrəli Qərarı Azərbaycan Res-
publikasının Qanunvericilik Toplusu, 
2012,  12, maddə 1343  2014,  1, 
maddə 70  ilə təsdiq edilmiş “Nəqliyyat 
infrastrukturu obyektlərinin kodlaşdırıl-
ması, nəqliyyat infrastrukturu obyekt-
lərinin başlanğıc və son nöqtələrinin, 
mərkəzi xətlərinin və kəsişmə nöqtələ-
rinin müəyyən edilməsi Qaydaları”nın 
3.1-ci bəndinin birinci cümləsinə və 3.9-
cu bəndinə “orqanları” sözündən sonra 
“ şəhər rayonu icra hakimiyyəti orqanla-
rı istisna olmaqla ” sözləri əlavə edilsin.

3. Azərbaycan Respublikası Nazir-
lər Kabinetinin 2014-cü il 13 oktyabr 
tarixli 329 nömrəli Qərarı Azərbaycan 
Respublikasının Qanunvericilik Toplu-
su, 2014,  10, maddə 1299  ilə təsdiq 
edilmiş “Azərbaycan Respublikasında 

nvan Reyestrinin fəaliyyətini təmin 
edən informasiya sisteminə məlumatla-
rın daxil edilməsi və həmin məlumatlar-
dan istifadə mexanizmi barədə Texniki 
Reqlament”in 3.6-cı bəndinə “orqanla-
rının” sözündən sonra “ şəhər rayonu 
icra hakimiyyəti orqanları istisna olmaq-
la ” sözləri əlavə edilsin.

“Q da ye lə ən ne t-qaz -
ye tlə ində te l a qa ı m -

a izə z ə q mla a a ı əaliy-
yət Qaydala ı”nın tə diq edilmə i 
haqqında

Azərbaycan Respublikası Konstitu-
siyasının 119-cu maddəsinin səkkizin-
ci abzasını rəhbər tutaraq, Azərbay-
can Respublikasının Nazirlər Kabineti 
 qərara alır:

1. “Quruda yerləşən neft-qaz ob-
yektlərində terrorçuluğa qarşı mübarizə 
üzrə qurumlararası fəaliyyət Qaydaları” 
təsdiq edilsin əlavə olunur, məxfi .

2. Azərbaycan Respublikasının 
Müdafiə Nazirliyi, Azərbaycan Respub-
likasının Daxili İşlər Nazirliyi, Azərbay-
can Respublikasının Fövqəladə Hallar 
Nazirliyi, Azərbaycan Respublikasının 
Rəqəmsal İnkişaf və Nəqliyyat Nazirliyi, 
Azərbaycan Respublikasının Ekologiya 
və Təbii Sərvətlər Nazirliyi, Azərbay-
can Respublikasının Dövlət Gömrük 
Komitəsi, Azərbaycan Respublikasının 
Dövlət Sərhəd Xidməti, Azərbaycan 

Respublikasının Dövlət Təhlükəsizliyi 
Xidməti, Azərbaycan Respublikasının 
Xarici Kəşfiyyat Xidməti, Azərbaycan 
Respublikasının Xüsusi Rabitə və İn-
formasiya Təhlükəsizliyi Dövlət Xidmə-
ti, Azərbaycan Respublikasının Strateji 
Obyektlərin Mühafizəsi Dövlət Agent-
liyi, “Tibbi Ərazi Bölmələrini İdarəetmə 
Birliyi” publik hüquqi şəxs, “Azərbaycan 
Hava Yolları” Qapalı Səhmdar Cəmiy-
yəti və əməliyyatçı şirkətlər bu Qərarın 
1-ci hissəsi ilə təsdiq edilmiş Qaydalar-
da nəzərdə tutulmuş tədbirlərin həyata 
keçirilməsini təmin etsinlər.

3. Müəyyən edilsin ki, bu Qərarın 
1-ci hissəsi ilə təsdiq edilmiş Qayda-
larda göstərilən tədbirlərin maliyyə tə-
minatı dövlət büdcəsində bu Qərarın 
2-ci hissəsində qeyd olunan qurumların 
saxlanılması üçün nəzərdə tutulmuş 
vəsait hesabına həyata keçirilir. 

Azərbaycanın İrandakı 4 diplomatı 
“arzuolunmaz şəxs” elan edilib 
Xarici İşlər Nazirliyinin mətbuat katibi Ayxan Hacızadə Azərbaycanın İrandakı 
səfirliyinin və Təbriz şəhərindəki baş konsulluğunun əməkdaşlarının İran 
tərəfindən arzuolunmaz şəxs elan edilməsi ilə bağlı yerli medianın sualını 
cavablandırıb. 

Ayxan Hacızadə mətbuatda bu gün-
lərdə yayılmış sözügedən xəbərin yeni 
olmadığını deyib.

“Məlum olduğu kimi, cari il aprelin 
əvvəlində İranın ölkəmizdəki səfirliyinin 
4 əməkdaşı diplomatik statusa uyğun ol-

mayan və Diplomatik Əlaqələr haqqında 
1961-ci il yana Konvensiyası ilə ziddiyyət 
təşkil edən fəaliyyətlərə görə Azərbaycan 
hökuməti tərəfindən “persona-non-grata” 
arzuolunmaz şəxs  elan edilib. 

İran tərəfi, öz növbəsində Azərbayca-
nın bu addımından bir neçə gün sonra, 
heç bir əsas olmadan və yalnız qarşılı-
lıq prinsipini bəhanə gətirərək, ölkəmizin 
İrandakı səfirliyindən hələ yanvarda təx-
liyə olunmuş 2 nəfər əməkdaşı və Baş 
konsulluğun 2 nəfər əməkdaşını arzuo-
lunmaz şəxs elan edib. Ölkəmizə qarşı 
atılmış bu addım bir sıra problemlərin 
mövcud olduğu ikitərəfli münasibətlərə 
xələl gətirir”, - deyə o qeyd edib.

“Xalq qəzeti”

Ceyhun Bayramovla  
Mövlud Çavuşoğlunun telefon danışığı

Mayın 5-də Azərbaycanın 
xarici işlər naziri Ceyhun 
Bayramovla Türkiyənin xarici 
işlər naziri Mövlud Çavuşoğlu 
arasında telefon danışığı olub. 

Xarici İşlər Nazirliyinin Mət-
buat xidməti idarəsindən bildi-
riblər ki, telefon danışığı zamanı 
xarici işlər nazirləri Azərbaycanla 
Türkiyə arasında gündəlikdə du-
ran ikitərəfli və çoxtərəfli əmək-
daşlıq məsələləri, habelə möv-
cud regional vəziyyət ətrafında 
fikir mübadiləsi aparıblar.  

Nazirlər, həmçinin Azərbaycanla Er-
mənistan arasında sülh sazişi layihəsi 
üzrə aparılmış son danışıqları müzakirə 
ediblər. 

Tərəflər telefon danışığı zamanı qar-
şılıqlı maraq doğuran digər məsələlərə 
toxunublar.

“Xalq qəzeti”

“Ti intiyə i azədə nəzə də t t -
lan əla ə ə tlə in iyahı ı ə nla-
ın tət iqi halla ı”nın tə diq edilmə i 

haqqında” Azə ay an Re li a-
ı Nazi lə  a inetinin 20 -  il  
entya  ta i li  30  n m əli Qə a ın-

da   dəyi i li  edilmə i a ədə
“Azərbaycanın mədəniyyət paytax-

tı - Şuşa şəhəri haqqında” Azərbaycan 
Respublikasının 2021-ci il 31 may tarix-
li 338- IQ nömrəli Qanununun tətbiqi 
barədə” Azərbaycan Respublikası Pre-

zidentinin 2021-ci il 22 iyun tarixli 1374 
nömrəli Fərmanının 2.1.10-cu yarım-
bəndinin icrasını təmin etmək məqsə-
dilə Azərbaycan Respublikasının Nazir-
lər Kabineti qərara alır: 

Azərbaycan Respublikası Nazirlər 
Kabinetinin 2014-cü il 11 sentyabr ta-
rixli 304 nömrəli Qərarı Azərbaycan 
Respublikasının Qanunvericilik Toplu-
su, 2014,  9, maddə 1128  2015,  
10, maddə 1209  2021,  2, maddə 
194  ilə təsdiq edilmiş “Tikintiyə icazədə 

nəzərdə tutulan əlavə şərtlərin siyahısı 
və onların tətbiqi halları”nın    2-ci hissə-
sində “və tabeliyindəki” sözləri “, tabeli-
yindəki” sözü ilə əvəz edilsin və həmin 
hissəyə “Agentliyi” sözündən sonra “, 
Şuşa şəhərinin ərazisində Şuşa Şəhə-
ri Dövlət Qoruğu İdarəsi” sözləri əlavə 
edilsin.

Prezident İlham Əliyev konfransda 
Böyük Britaniyanın “Methkins” şirkətinin 
enerji təhlükəsizliyi üzrə mütəxəssisi 
Con Robertsin Qazaxıstana alternativ 
enerji marşrutlarını tapmağa kömək 
etmək üçün Azərbaycan nə edə bilə-
cəyi ilə bağlı sualına cavabında yuxa-
rıda vurğulanan məsələlər fonunda 
Qazaxıstanın ənənəvi marşrutlarla 
öz karbohidrogen ehtiyatlarının ixracı 
üçün heç bir problemi olmadığını, boru 
kəmərlərində və ya terminalda yaranan 
bəzi texniki çətinliklərin aradan qaldırıl-
dığını, bu ölkə neftinin yenə də ənənəvi 
marşrutlarla ixracının həyata keçirildiyi-
ni bildirib.  

Prezident İlham Əliyev çıxışında 
Azərbaycandan nəql olunan  Qazaxıs-
tan neftinin həcmini artırmaq üçün 
danışıqlar aparıldığını da söyləyərək, 
respublikamızın boru kəməri infrast-
rukturunun buna imkan verdiyini qeyd 
edib. Bakı–Tbilisi–Ceyhanla neft nəq-
linin həcminin artırılması ilə əlaqədar 
problemin yekun məhsulun keyfiyyəti 
ilə bağlı ola biləcəyini vurğulayan döv-
lət başçısı bu barədə danışarkən, qeyd 
edib ki, ötən ay Qazaxıstana rəsmi 
səfər zamanı bu ölkə ilə enerji sahə-
sində əməkdaşlıq perspektivləri geniş 
müzakirə olunub. Müəyyən danışıqlar-
dan sonra  Azərbaycanın boru kəməri 
infrastrukturu vasitəsilə Qazaxıstandan 
neftin nəqlinə başlanılması barədə razı-
lıq əldə edilib. 

Beləliklə, proses sadəcə bu yaxın-
larda başlayıb və 1,5 milyon ton neftin 
təchizi və onun Bakı–Tbilisi–Ceyhan 
boru kəməri ilə Aralıq dənizinin sahilinə 
nəqli üçün müqavilə imzalanıb. “Qa-
zaxıstan neftinin Azərbaycandan nəql 
edilərək həcmini artırmaq üçün planlar 
da var və danışıqlar indi davam edir. 
Bizim boru kəməri infrastrukturu buna 
imkan verir. Bakı–Tbilisi–Ceyhanla neft 
nəqlinin həcminin artırılması ilə əlaqə-
dar olaraq problem yekun məhsulun 
keyfiyyəti ilə bağlı ola bilər. Çünki Qa-
zaxıstan nefti “AzeriLight” markasından 
fərqlidir və əgər Bakı–Tbilisi–Ceyhan 
vasitəsilə böyük neft həcmi nəql olu-
narsa, biz keyfiyyətdə itirəcəyik. Çünki 
Bakı–Tbilisi–Ceyhanla ixrac etdiyimiz 
“AzeriLight” markalı neft, hətta “Brent” 
markalı neftdən də dəyərlidir”,– deyə 
ölkə rəhbəri vurğulayıb. 

Beləliklə, dövlətimizin başçısı bir sıra 
dövlətlərin neft ixracı ilə bağlı Azərbay-
canın infrastrukturundan istifadə etmə-
sini yüksək dəyərləndirib. Ölkə rəhbəri 
Türkmənistan “qara qızılı” ilə bərabər, 
Rusiyanın Xəzər dənizində hasil etdi-
yi neftin ildə təqribən 2,5 milyon tona 
yaxın hissəsinin Ceyhana nəql olunma-
sını müəyyən geosiyasi dəyişikliklərin, 
siyasi üstünlüklərin nəticəsi deyil, sa-
dəcə kommersiya məsələləri olduğunu 
diqqətə çatdırıb və belə bir vəziyyətin 

Azərbaycanın tranzit ölkə olmasından 
irəli gəldiyini söyləyib. 

Konfransda Ələt Azad Ticarət Zo-
nasının gələcək fəaliyyəti ilə bağlı da 
fikirlər səsləndirilib. Azərbaycanın bu 
infrastrukturla əlaqədar böyük gözlən-
tilərinin olduğu, ticarət zonasının güclü 
qanunvericilik bazasının hazırlandığı, 
burada  investorlar üçün cəlbedici şə-
rait yaradıldığı, hazırda ilkin infrastruk-
tur qurulduğu, yaxın gələcəkdə bundan 
istifadə edilərək, yeni istehsal sahələri 
və yeni biznes imkanlarının təşkilinin 
nəzərdə tutulduğu diqqətə çatdırılıb.  

“Azərbaycanda getdikcə yaxşıla-
şan biznes mühitinin olması, vergi və 
gömrük sahələrində böyük islahatların 
aparılması və ümumilikdə, bizim bütün 
maliyyə sistemimizin şə aflığı istiqamə-
tində həyata keçirilən islahatlar hesab 
edirəm ki, böyük potensial yaradır. 
Bundan əlavə, coğrafi yerləşməmiz. 
Dediyim kimi, Azərbaycan təkcə Şərq–
Qərb deyil, Şimal–Cənub dəhlizlərinin 
kəsişməsində yerləşir. Bütün nəqliyyat 
imkanlarımız var, infrastruktur tam müa-
sirləşdirilib. Yəni, potensial böyükdür. 
Yenə də deyirəm, bu imkanlara daha 
geniş baxılmalıdır. Sadəcə tranzit ölkəsi 
olmaq kifayət deyil”, – deyə Prezident  
İlham Əliyev vurğulayıb.

Azərbaycanın Avropanın enerji təh-
lükəsizliyi ilə bağlı zəngin potensialı 
var. Konfransda vurğulandığı kimi, res-
publikamız planlarında hər zaman bu 
məsələni gələcək baxımından nəzərə 
alıb. mummilli lider Heydər Əliyevin 
fəaliyyətində də bu, prioritet istiqamət 
olub. Məsələn, Bakı–Tbilisi–Ceyhanın 
tutumu 50 milyon ton təşkil edib. Amma 
dövlətimizin başçısının qeyd etdiyi kimi, 
heç vaxt belə bir göstərici əldə edilmə-
yib. Lakin indi Azərbaycana Mərkəzi 
Asiyadan, Rusiyadan neft nəql olunma-
sı, “Şahdəniz” kondensatının mövcudlu-
ğu, bu il “Abşeron”dan və bir çox başqa 
yataqlardan kondensat hasil ediləcəyi 
deməyə əsas verir ki, yuxarıda diqqətə 
çatdırılan 50 milyon ton rəqəmi heç 
də təsadüfi müəyyənləşdirilməyib. Bu, 
göstərici Azərbaycanın neft və konden-
satı, həmçinin Mərkəzi Asiyanın nefti 
sayəsində Bakı–Tbilisi–Ceyhanın tam 
gücü ilə işləyəcəyi barədə uzaqgörən-
liklə düşünülən proqnoza əsaslanılıb. 

Azərbaycan neft ixracı ilə heç də 
Bakı–Tbilisi–Ceyhanın tam gücü ilə 
işləyəcəyi proqnozuna arxayınlaşmır. 
Burada TANAP və TAP-ın imkanları da 
nəzərə alınır. Yeri gəlmişkən, adları çə-
kilən birinci kəmərin ötürücülük gücü 16 
milyard kubmetr, ikincinin isə 10 milyard 
kubmetrdir. Hazırda Azərbaycan yara-
nan böyük tələbatı nəzərə alaraq,  hə-
min həcmi iki dəfə genişləndirmək üçün 
tədbirlər həyata keçirir. 

Prezident İlham Əliyev konfransda 
diqqətçəkən bir məqama da toxunub. 

Dövlətimizin başçısı deyib: “Uzun illər 
bundan əvvəl Azərbaycanın nefti yox-
dur deyənlər, indi Azərbaycanın qazı 
yoxdur deyirlər. Bu yaxınlarda mənə 
məlumat verildi ki, Avropa İttifaqının 
enerji məsələləri üzrə komissarı xa-
nım Simson Azərbaycanı ümumavropa 
qaz təchizatçısı adlandırıb. Bu, doğ-
rudur. Bu yaxınlarda mən söylədim ki, 
biz maksimum bir neçə ilə 10 ölkəni, o 
cümlədən 8 Avropa ölkəsini qazla təc-
hiz edəcəyik”. Buradan aydın görünür 
ki, Azərbaycanda bu istiqamətdə la-
yihələr gerçəkləşdirilərkən, kommersiya 
məsələsi diqqətdə saxlanılmaqla yana-
şı, strateji planlaşdırma da unudulmur. 
Bu cür strateji yanaşmanın bundan son-
ra da davam etdiriləcəyi nəzərdə tutulur. 

Respublikamızda hazırda bərpaolu-
nan enerji layihələri də uğurla reallaş-
dırılır. Xatırladaq ki, ölkəmizdə iqtisadi 
cəhətdən əlverişli və texniki baxımdan 
istifadəsi mümkün bərpaolunan ener-
ji mənbələrinin böyük potensialı var. 
Başqa sözlə, quruda 27 giqavatt enerji 
potensialı günəş və külək enerjisi , də-
nizdə isə 157 giqavatt enerji potensialı 
mövcuddur. Bu enerjinin əldə olunması, 
istehsalı və ixracı isə böyük layihələr, 
habelə investisiyalar tələb edir. Prezi-
dent İlham Əliyevin  məqsədyönlü si-
yasəti nəticəsində ölkəmizdə münbit in-
vestisiya mühiti yaradılıb. Artıq yuxarıda 
bildirildiyi kimi, indiyədək xarici investi-
siyaların cəlb olunması istiqamətində 
bir sıra danışıqlar aparılıb, müqavilələr 
imzalanıb. Bununla da respublikamızda 
bərpaolunan elektrik enerjisi ixracını ar-
tırmaq üçün geniş imkanlar açılıb.

Azərbaycanın bərpaolunan ener-
ji mənbələrindən əldə etdiyi elektrik 
enerjisinin ixracı və bunun üçün yeni 
texnologiyaların tətbiqi, eyni zamanda, 
bu sahədə təcrübə mübadiləsi vacibdir. 
Azərbaycanlı mütəxəssislərin vaxtaşırı 
müxtəlif beynəlxalq tədbirlərdə iştirakı, 
ölkəmizin əldə etdiyi təcrübə bu məqsə-
din reallaşmasında mühüm rol oynayır. 
Məhz bunun nəticəsidir ki, Azərbay-
can artıq bərpaolunan enerji mənbələri 
sahəsində bir sıra mühüm investisi-
ya müqavilələri imzalayıb. Ölkəmizdə 
günəş və külək enerjisi stansiyalarının 
tikintisinə başlanılıb. 

Xarici investorlarla birlikdə Günəş 
və külək enerjisinin istehsalı ilə bağlı 
layihələrdən danışarkən, qeyd edək ki, 
onlardan biri – 230 M t gücündə Qara-
dağ Günəş Elektrik Stansiyası layihəsi 
Birləşmiş Ərəb Əmirliklərinin “Masdar” 
şirkəti ilə birgə həyata keçirilir. Bu şirkət 
mövcud  sahədə Azərbaycan üçün əsas 
və güvənilən tərəfdaşlardan biridir. İlkin 
hesablamalara əsasən, stansiya tərə-
findən illik 500 milyon k t st elektrik 
enerjisi istehsal olunacağı nəzərdə tu-
tulub.

V.BAYRAMOV, “Xalq qəzeti”

Azərbaycanın uğurlu neft strategiyası 
iqtisadi inkișafa təminat yaradır

Avrasiyanın üzləşdiyi risk və təhdidlər, eyni zamanda yeni 
çağırışlarla bağlı beyin mərkəzlərinin iştirakı ilə ölkəmizdə 
müzakirələrin aparılması artıq ənənə halı alıb. Budəfəki 

konfransın Şuşada keçirilməsi isə erməni vandalizminin izlərinin 
və Azərbaycanın işğaldan azad olunmuş ərazilərdə həyata 
keçirdiyi bərpa və yenidənqurma işlərinin beynəlxalq ictimaiyyətin 
diqqətinə çatdırılması baxımından əhəmiyyətli idi. Bu tədbir, 
həmçinin postmünaqişə dövründə Cənubi Qafqaz ölkələri arasında 
əlaqələrin inkişafı, kommunikasiyaların açılması imkanları ilə 
bağlı müzakirələrin gerçəkləşdirilməsi, bölgənin tərəqqisinin, 
təhlükəsizliyinin və rifahının təməli kimi Azərbaycanın Ermənistanla 
münasibətlərin normallaşdırılması üçün formalaşdırdığı sülh 
gündəliyinin nəzərdən keçirilməsi baxımından əhəmiyyətli platforma 
olaraq qiymətləndirilə bilər.

Böyük Qayıdıșın  
təməl addımları

Vətən müharibəsində Azərbaycanın qazandığı böyük zəfərlə ərazi 
bütövlüyümüzün bərpa olunması, işğaldan azad edilmiş torpaqlarımızın ölkə 
iqtisadiyyatına reinteqrasiyası, regionda mövcud yeni reallıqlar və əməkdaşlıq 
imkanları, beynəlxalq və regional nəqliyyat–logistika dəhlizlərinin kəsişməsində 
yerləşən Azərbaycanın sürətli inkişafı üçün əlavə stimul yaradır. İqtisadi 
resursları, təbii ehtiyatları, enerji mənbələri, yeraltı metal filizi yataqları, 
termal suları, tikinti materialları üçün xammal bazası, nəqliyyat–tranzit, turizm 
imkanları və s. azad edilmiş ərazilərimizə investor marağını da artırır.

Prezident İlham Əliyevin İkinci Qa-
rabağ savaşından sonra azad edilən 
rayonlara– Şuşa, Füzuli, Zəngilan, 
Xocavənd, Cəbrayıl, Ağdam, Qubadlı, 
Laçın, Kəlbəcər, Talış və Suqovuşana, 
ümumilikdə, 50-dən çox səfəri zamanı 
bir sıra strateji infrastruktur obyektləri 
işə salınıb, yenilərinin təməli qoyulub. 
Bununla da düşmənin darmadağın etdi-
yi şəhər və kəndlərimizə həyat yenidən 
qayıdıb. Azadlığına qovuşan torpaqları-
mızda aparılan böyük quruculuq və bər-
pa işlərinin sürəti getdikcə artıb.  

Horadizdən Şuşayadək 101 kilo-
metr uzunluğunda Zəfər yolu, Füzu-
li Beynəlxalq Hava Limanı, həmçinin 
Suqovuşan, Laçın, Füzuli, Qubadlı, 
Zəngilan və Cəbrayılda elektrik stansi-
yaları istifadəyə verilib. Şuşada Molla 
Pənah aqifin büstü və muzey-məq-
bərə kompleksinin, Bülbülün ev-mu-
zeyinin, zeyir Hacıbəylinin heykəlinin 
açılışı olub, yeni məscidin, yaşayış 
məhəlləsinin, Radio-Televiziya Yayım 
Stansiyasının, Mərkəzi Xəstəxananın, 
Daşaltı məscidinin təməli atılıb.

Bundan başqa, Əhmədbəyli–Füzu-
li–Şuşa, Füzuli–Hadrut, Füzuli–Ağdam, 
Horadiz–Cəbrayıl–Zəngilan–Ağbənd, 
Bərdə–Ağdam, Zəngilan–Horadiz, 
Xanlıq–Qubadlı, Şükürbəyli–Cəbrayıl–
Hadrut avtomobil yollarının, Horadiz–
Ağbənd dəmir yolu xəttinin çəkilişinə 
başlanılıb. 

Azərbaycan Prezidenti İlham Əliyev 
mayın 4-də isə Qubadlı, Zəngilan və 
Cəbrayılda olub, dövlətimizin başçısının 
iştirakı ilə həmin rayonlarda bir sıra ya-
şayış sahələrinin, sosial və infrastruktur 
obyektlərinin, həmçinin “Araz adisi İq-
tisadi Zonası”nda bir neçə müəssisənin 
təməlqoyma mərasimləri keçirilib. 

Göründüyü kimi, hazırda düşmən-
dən azad edilən ərazilərimizdə geniş 
miqyasda tikinti, bərpa-quruculuq işləri 
aparılır. Azərbaycanın 30 ilə yaxın bir 
dövr ərzində işğal altında qalan torpaq-
larında indi bir coşğunluq yaşanır, yeni 
layihələr uğurla həyata keçirilir. Hər bir 
keçmiş məcburi köçkün məskunlaşma 
gününü həsrətlə gözləyir.  

Belə bir arzu artıq Zəngilan rayonun-
da “ağıllı kənd” konsepsiyası əsasında 
yenidən salınan Ağalı kəndinə ilk sakin-
lərin köçürülməsi ilə gerçəkləşib. Uzun 
bir dövr doğma yurdlarına qovuşmaq 
həsrəti ilə yaşayan məcburi köçkünlə-
rin gözlədikləri tarixi hadisə reallaşıb. 
Bu kənddə sakinlərin rahat yaşayışını 
təmin etmək üçün hər cür şərait quru-
lub. Ağalı kəndində “ağıllı kənd” kon-
sepsiyasının hər üç komponenti – ağıllı 
dövlət idarəçiliyi, ağıllı infrastruktur və 
xidmətlər, eyni zamanda ağıllı təsərrü-
fat və biznes mühiti yaradılıb.

Belə bir yaşayış sahəsinin layihəsi 
Füzuli rayonunun Dövlətyarlı kəndin-
də də icra olunur. Yaşıl və alternativ 
enerjinin, “ağıllı idarəetmə” sisteminin 
reallaşdırılacağı bu “ağıllı kənd”də üç, 
dörd və beşotaqlı olmaqla, ümumilikdə 
ilkin mərhələdə 450 evin inşası həyata 
keçirilir. Burada, həmçinin məktəb və 
uşaq bağçası tikilir. Kəndin ətrafında isə 
“Ağıllı kənd təsərrüfatı” yaradılır.  

Prezident İlham Əliyevin Qarabağa 
səfəri çərçivəsində Cəbrayıl rayonu-
nun Horovlu, Şükürbəyli kəndlərinin, 
Xudafərin qəsəbəsinin,  Zəngilanın 
Cahangirbəyli, Laçının Güləbird kənd-
lərinin, Qubadlı şəhərində ilk yaşayış 
məhəlləsinin, həmçinin rayonun Zilanlı, 
Mahruzlu, Xanlıq yaşayış sahələrinin 
təməlqoyma mərasimlərində iştirak et-
məsi də keçmiş məcburi köçkünlərin 
məskunlaşdırılmasının diqqət mərkə-
zində saxlanılmasından xəbər verir.  

Qarabağ və Şərqi Zəngəzurun dir-
çəldilməsində sənayeləşmə siyasətinə 
də mühüm önəm verilir. Bu, təsadüfi 
deyil. Çünki işğaldan azad edilən əra-
zilərdə sənaye parklarının qurulması və 
bu müəssisələrə investisiya cəlb olun-
ması bölgənin resurslarından, həmçi-

nin  iqtisadi imkanlardan yararlanmağa, 
regionun ölkə iqtisadiyyatına səmərəli 
reinteqrasiyasına əlavə stimul yaradır.  

Bu coğrafiyada sənayeləşmə pro-
sesinin mərhələli şəkildə aparılacağı 
nəzərdə tutulur. Abadlıq və quruculuq 
işlərinin həyata keçirilməsi üçün ilkin 
mərhələdə tikinti şirkətləri prosesə qo-
şulur. Nəzərə alsaq ki, əhali tezliklə 
düşməndən təmizlənən ərazilərə qayı-
dacaq, belə olan halda, onların ərzağa 
olan tələbatının təmin edilməsi də xü-
susi diqqətdə saxlanılır. Bu baxımdan, 

növbəti mərhələdə kənd təsərrüfatı 
məhsullarının emalı, yüngül və qida sə-
nayesinin formalaşdırılması prosesinin 
həyata keçiriləcəyi planlaşdırılır.  

Bu baxımdan, “Araz adisi İqtisadi 
Zonası”nın  təşkili ilə Qarabağ və Şərqi 
Zəngəzurda iqtisadi siyasətin ən önəm-
li istiqamətlərindən biri olan qeyri-neft 
sənayesinin sürətli inkişafına zəmin 
yaranıb. Bu, yaxın gələcəkdə bölgədə 
sözügedən istiqamətdə yüksək texno-
logiyalar, innovativ metodlar və möv-
cud təbii- iqtisadi resurslardan səmərəli 
istifadə hesabına sənaye istehsalının 
formalaşmasını, yüksək əlavə dəyər 
yaradan rəqabətqabiliyyətli məhsul is-
tehsalına başlanılmasını şərtləndirib. 
Ən başlıcası isə sözügedən ərazidə sa-
hibkarlıq fəaliyyətinin genişlənməsinin, 
neft-qaz amilindən asılılığın azaldılma-
sının, əhalinin məşğulluğunun təmin 
olunmasının əsası qoyulub.     

Yeri gəlmişkən, Şərqi Zəngəzur iq-
tisadi məkanına daxil olan Cəbrayıl ra-
yonu ərazisində yaradılan “Araz adisi 
İqtisadi Zonası” 200 hektarlıq sahəni 
əhatə edəcək və bu layihə bölgənin  in-
kişafında önəmli rol oynayacaq.

Prezident İlham Əliyev səfər çər-
çivəsində Cəbrayıl rayonunda “Araz 

adisi İqtisadi Zonası” Sənaye Parkın-
da “Avto Lizinq Azərbaycan” MMC-nin 
tikintisi ilə tanış olub, “Holcim Azər-
baycan” ASC-nin, “Az-Tex-Import” 
MMC-nin, “Improtex Qarabağ Sənaye 
Kompleksi” MMC-nin müəssisələrinin 
də təməllərini qoyub. Bu münasibət-
lə iqtisadiyyat naziri Mikayıl Cabbarov 
dövlətimizin başçısına sənaye parkında 
görülən işlər barədə məlumat verərək 
bildirib ki, Şərqi Zəngəzur iqtisadi ra-
yonunun Arazboyu ərazisinin əsasən 
düzənlik relyefə və bölgənin cənub is-
tiqamətində giriş qapısı mövqeyinə ma-
lik olması “Araz adisi İqtisadi Zonası” 
Sənaye Parkının səmərəli fəaliyyətini 
şərtləndirir.  

Parkın logistik imkanlar baxımın-
dan əlverişli ərazidə təşkil olunması 
investorların diqqətini cəlb edən əsas 
məqamlardan biridir. Belə ki, sənaye 
parkı yeni salınan magistral avtomobil 
yolu və dəmir yollarının üzərində yerlə-
şir ki, bu da ərazidən həmin magistral 
yollara birbaşa giriş-çıxışı təmin edir. 

Bu avtomobil və dəmir yolları Zən-
gəzur dəhlizi vasitəsilə Azərbaycandan 
Türkiyəyə və qardaş ölkədən respubli-
kamıza, eləcə də Azərbaycan ərazisin-
dən Rusiyaya yüklərin daşınması üçün 
yeni əlverişli imkanlar yaradacaq.

“Araz adisi İqtisadi Zonası” Səna-
ye Parkına sahibkarlar tərəfindən bö-
yük maraq göstərilir. Artıq 5 sahibkarlıq 
subyekti parkın rezidenti kimi, 1 sahi-
bkarlıq subyekti isə qeyri-rezident kimi 
qeydiyyata alınıb. Müəyyən layihələrin 
reallaşması nəticəsində, ümumilikdə 
sənaye parkına 32,7 milyon manat in-
vestisiya yatırılacağı, 420-dən çox da-
imi iş yerinin açılacağı nəzərdə tutulub.  

Ərazisində topoqrafik və mühən-
dis-geoloji tədqiqat işləri tam yekunlaş-
dırılan parkda hazırda inzibati binanın 
tikintisi işləri, rezidentlər üçün infrast-
ruktur sisteminin qurulması, əraziyə 
dəmir yolu xəttinin çəkilməsi üçün la-
yihələndirmə istiqamətində işlər davam 
etdirilir.

Vaqif BİNYƏTO L , “Xalq qəzeti”

Lənkəranda ekoloji aksiya

Yaşıllıqların artırılmasına, ətraf mühitin sağlamlaşdırılmasına hər zaman böyük 
önəm vermiş ümummilli lider Heydər Əliyevin anadan olmasının 100-cü ildönümü 
ilə əlaqədar mayın 5-də Lənkəran rayonunda silsilə ekoloji aksiyalar keçirilib.

İlk olaraq, Heydər Əliyev Fondunun 
vitse-prezidenti, IDEA İctimai Birliyinin 
təsisçisi və rəhbəri Leyla Əliyeva, eko-
logiya və təbii sərvətlər naziri Muxtar 
Babayev və gənc könüllülərin iştirakı 
ilə Lənkəran rayonunun meşə fondu 
ərazisində ağacəkmə tədbiri keçirilib. 

Meşəbərpa məqsədilə keçirilən tədbir-
də adı Azərbaycanın “Qırmızı kitabı”na 
düşmüş dəmirağac əkilib.

Sonra Hirkan Milli Parkında turistlə-
rin rahat hərəkət etməsi üçün ekoturizm 
cığırının “çex modeli” üzrə nişanlanma-
sı həyata keçirilib. Sözügedən üsulun 

ölkəmizdə ekoturizmin inkişafına təkan 
verməsi məqsədilə xüsusi mühafizə 
olunan təbiət ərazilərində geniş tətbiq 
edilməsi nəzərdə tutulur.

Tədbirin davamı olaraq, IDEA İc-
timai Birliyi və Ekologiya və Təbii Sər-
vətlər Nazirliyinin birgə təşkilatçılığı ilə 
Azərbaycanın daxili su hövzələrində 
balıq populyasiyasının mühafizəsinə 
və artırılmasına yönəlmiş “Zəngin höv-
zələr” layihəsi çərçivəsində Xanbulan 
gölünə balıq körpələrinin buraxılışı hə-
yata keçirilib. Belə ki, sözügedən gölə, 
ümumilikdə, 50 000 ədəd çəki körpəsi 
buraxılıb.

Daha sonra Bakı Zooloji Parkı tərə-
findən Azərbaycanın nadir və nəsli kə-
silməkdə olan fauna növlərinin çoxal-
dılması üzrə IDEA İctimai Birliyi ilə 
əməkdaşlığı çərçivəsində təqdim edilən 
7 baş tirəndaz oxlu kirpi  Hirkan Milli 
Parkının ərazisinə buraxılıb.

Lənkəranda keçirilən ekoloji aksi-
yaların təşkilatçıları ölkə ictimaiyyətini 
Azərbaycanın zəngin və həssas bio-
müxtəlifliyinin mühafizə edilməsi, yaşıl-
lıqların artırılması, bərpası və ətraf mü-
hit naminə görülən digər səylərdə fəal 
iştirak etməyə çağırır.

Qəzənfər QASIMOV, “Xalq qəzeti”

Böyük maraqların toqqușduğu 
məkan – Zəngəzur dəhlizi 

1991-ci il dekabrın 30-da Sovet İttifaqı süqut etdikdən sonra Qədim İpək 
yolunun bərpası layihəsi meydana çıxdı. Böyük bir coğrafi ərazidə bir çox 
ölkələrin və onların xalqlarının iqtisadi, mədəni inkişaf və tərəqqisinə güclü 
təkan verəcək bu nəhəng layihə dünyanın böyük güclərinin marağındadır. 
Onun reallaşması sadəcə zaman məsələsidir. 

Keçmiş ittifaqın dağıdılmasına rə-
vac verən qüvvələr hazırda Avrasiya 
məkanında yeni nəqliyyat dəhlizlərinin 
tezliklə açılaraq fəaliyyət göstərmələ-
ri üçün şərait yaratmağa çalışır və hər 
vasitə ilə onlara nəzarət etməyə can 
atırlar. Burada qeyri-adi heç nə yoxdur. 
Bəllidir ki, böyük siyasət, ilk növbədə, 
iqtisadi maraqlar üzərində qurulur.   

Böyük güclər başa düşür ki, geniş 
xammal mənbələrinə birbaşa çıxış əldə 
etmək, ucuz, rəqabətə davamlı mal və 
məhsullar istehsal etmək işin yalnız bir 
hissəsidir. Ən vacib olan əmtəələri tez 
və az məsrəflə dünyanın əsas istehlak 
bazarlarına çatdırmaqdır. İri nəqliyyət 
dəhlizlərinin açılması və səmərəli fəa-
liyyət göstərməsi məhz bunun üçün la-
zımdır. 

Rəsmi Pekinin hələ otuz il əvvəl 
təşəbbüsündə bulunduğu “Bir kəmər, 
bir yol” layihəsi onun dünya hegemon-
luğuna ciddi iddiasından qaynaqlanır. 
Bu layihə işə düşərsə mal və məhsul-
ların Çindən Avropaya, oradan da oke-
anın o tayına və əks istiqamətdə daşın-
masını təmin etmək mümkün olacaq. 
Bu məqsədlə “Şimal”, “Cənub”, “Orta” 
dəhlizlərin fəaliyyət göstərməsi üçün 
ciddi səylər ortaya qoyulub. 

Qeyd etmək lazımdır ki, Çindən 
Sibir boyu Rusiyadan keçməsi nəzər-
də tutulan “Şimal dəhlizi” Ukraynadakı 
sonu görünməyən müharibə  bataqlı-
ğında ilişib qalan Rusiyanın dirçəlmə-
sini arzu etməyən kollektiv qərbin ma-
rağında deyil. Müharibə tezliklə bitsə 
belə, bu layihənin yaxın gələcəkdə icra 
olunacağına ümidlər azdır.  

Qalır “Orta və Cənub dəhlizləri”. 
Çindən Pakistana, oradan isə Əfqanıs-
tan, İran və Suriyadan keçərək Aralıq 
dənizinə çıxmalı olan “Cənub dəhlizi” 
Suriya və İraqdakı qanlı münaqişələr 
səbəbindən gündəmdən çıxıb. Rəsmi 

aşinqton bu yolu daha məqbul saysa 
da, onun işə düşməsini obyektiv səbəb-
lər üzündən hələlik həyata keçirə bilmir. 
Türkiyədən yan keçəcək bu layihə rəs-
mi Ankaranı təmin etmir. 

Ən real və icrası tezliklə ehtimal 
olunan yol Orta Asiya, Azərbaycandan 
keçərək hazırda Ermənistan ərazisində 
yerləşən Zəngəzur dəhlizi üzərindən 
Türkiyəni və Şərqi və Qərbi Avropanı 
birləşdirən “Orta dəhliz”dir. Onun real-
laşması üçün artıq müəyyən uğurlu ad-
dımlar atılıb. 

Yeri gəlmişkən, bu dəhlizin açılma-
sını Orta Asiya dövlətləri, Azərbaycan 
və Türkiyə ilə yanaşı, Böyük Britaniya, 
Çin də çox arzulayır. Burada Londonun 
siyasi və diplomatik dəstəyi həlledici 
əhəmiyyət kəsb edir. Bu işə iri bey-
nəlxalq korporasiyalar da qoşulub. 

“Orta dəhliz” layihəsinin həyata keç-
məsinə son otuz ildə Ermənistanın Qa-
rabağı işğal etməsi mane olurdu. Lakin 
2020-ci ilin payızında xalqımız 44 gün-
lük şanlı savaşda yüksək qətiyyət və 
fədakarlıq nümayiş etdirərək öz torpaq-
larını azad etdi. Regionda yeni reallıqlar 
yarandı və Zəngəzur dəhlizinin açılma-
sı gündəmə gəldi.

10 noyabr üçtərəfli Bəyanatına uy-
ğun olaraq Zəngəzur dəhlizinin təh-
lükəsizliyinə nəzarəti Rusiya öz üzə-
rinə götürüb. Bu yol Moskvaya çoxdan 
arzuladığı İrana və Suriyaya, oradan 
da İraqa quru yolla çıxış imkanları ve-
rir. Amma ortaya yeni bir maneə çıxıb. 
Belə ki, İran dövləti dəhlizi özünün milli 
maraqları üçün təhlükə hesab edir və 
onun açılmasına mane olmağa çalışır. 

 “Orta dəhliz”in açılması ağır iqtisadi 
durumla üz-üzə qalan Ermənistan üçün 
də şanslar açır. Lakin ermənilər qatı 
millətçilik niyyətlərindən əl çəkməyərək 
dəhlizin açılmasına qarşı çıxırlar. Nikol 
Paşinyan hökuməti erməni şovinistləri-
nin terror və təxribata əl atacaqlarından 
çox çəkinir.

Bundan başqa, Türkiyənin və Bö-
yük Britaniyanın regionda güclənmə-
sini istəməyən Fransa da sözügedən 
dəhlizin açılmasına süni maneələr 
törətməyə cəhd edir. Ağ ev son vaxtlar 
dəhlizin açılmasına loyal yanaşmağa 
başlayıb. ABŞ öz nüfuzunu və gücünü 
ortaya qoymaq əzmindədir. 

Bir çox siyasi təhlilçilər Ağ evin bu 
günlərdə Azərbaycan və Ermənistan 

xarici işlər nazirlərini bir araya gə-
tirməsini məhz bununla izah edirlər. 
Birləşmiş Ştatlar regionda Rusiyanın 
mövqelərini zəiflətməyə çalışır və özü 
hakim rolunda çıxış etməyi arzulayır. 
Bunun üçün isə ABŞ-ın Türkiyə ilə əlbir 
fəaliyyət göstərməsi vacibdir.   

Mə aim AB ULLAYEV,  
“Xalq qəzeti” 

Avropa İttifaqı Meğridə Ermənistana 
keçid məntəqəsi tikəcək

Belə görünür ki, gömrük-keçid məntəqəsi heç də pis şey deyilmiş. Azərbaycan 
vaxtilə Ermənistana Laçın yolunda, eləcə də Zəngəzur dəhlizində keçid 
məntəqələri yaradılmasını təklif edəndə istər baş nazir Nikol Paşinyan, istərsə 
də digər erməni rəsmiləri və mətbuatı daş atıb başlarını tuturdular. Laçın 
dəhlizində sərhəd-keçid məntəqəsinin yaradılmasını Ermənistanda Qarabağ 
ermənilərinin blokadası kimi qələmə verir, haray salaraq beynəlxalq aləmi 
üstümüzə qaldırmağa çalışırdılar.

Amma Azərbaycan Prezidenti İlham 
Əliyev səbrlə hər şeyi xain qonşularımıza 
başa salırdı. Prezident bu il fevralın 18-də 
Münxendə Amerika Birləşmiş Ştatlarının 
Dövlət katibi Antoni Blinken və Ermənistan 
Respublikasının baş naziri Nikol Paşinyan 
ilə birgə görüşdən sonra televiziya kanal-
larına müsahibəsində də bildirmişdi ki, 
Laçın–Xankəndi yolundakı vəziyyət  mü-
zakirə olunan əsas məsələlərdən biri olub. 
Dövlət başçısı demişdi: “Mən bir daha 
Azərbaycanın mövqeyini bildirdim ki, hər 
hansı bir blokadadan söhbət gedə bilməz. 
Dekabrın 12-dən bu günə qədər 2500-dən 
çox yük maşını və Qırmızı Xaç Komitəsi-
nin maşınları keçmişdir və əgər blokada 
var idisə, bu maşınlar necə keçə bilərdi  
Yəni, bu, Azərbaycana qarşı əsassız bir 
ittihamdır, biz bunu rədd edirik və deyə 
bilərəm ki, keçirdiyim bütün görüşlərdə bu 
mövqe anlayışla qarşılanır. O cümlədən, 
Avropa İttifaqı bizim mövqeyimizi anlayır. 
Biz haqlı olaraq tələb edirik ki, yataqları-
mızın qanunsuz istismarı dayandırılsın və 
buna nail olunmayana qədər əminəm ki, 
bizim ictimai fəallarımız öz şərəfli missiya-
sından əl çəkməyəcəklər. Bu gün də bunu 
çatdırmağa çalışdım”.

Azərbaycan lideri demişdi ki, Ermə-
nistan və Azərbaycan ikitərəfli qaydada 
nəzarət-buraxılış məntəqələrini iki ölkənin 
sərhədində yaratmaq daha yaxşı olardı. 
Azərbaycan həmin gün bu təklifi də rəs-
mi şəkildə vermişdi. Amma əsas məsələ 
bu idi ki, həm Avropada, həm Amerika-
da Azərbaycanın təklifi məntiqli hesab 
olunmuşdu. Bu, hər iki ölkə arasında 
əlaqələrin normallaşmasında önəmli amil 
hesab olunmuşdu: “Çünki biz sərhədlərin 
delimitasiyası haqqında danışırıqsa, nə-
zarət-buraxılış məntəqələri olmadan bu, 
mümkün deyil. Biz kommunikasiyaların 
açılması haqqında danışırıqsa, əlbəttə ki, 
həm Zəngəzur dəhlizinin hər iki başında, 
eyni zamanda, Laçın rayonu ilə Ermənis-
tan arasındakı sərhəddə nəzarət-buraxılış 
məntəqələri yaradılmalıdır. Bu gün Dövlət 

katibi Blinkenin iştirakı ilə keçirilən görüş-
də mən bunu rəsmən təklif kimi irəli sür-
düm. Ermənistan tərəfindən cavab göz-
ləyəcəyik”.

Doğrudur, Ermənistan tərəfdən cavab 
çox gec gəldi. Amma, nəhayət ki, keçid 
məntəqəsinin yaradılması ideyası başa 
düşüldü. Həm də, görünür ki, Azərbayca-
nın bu təklifi İrəvanda o dərəcədə yaxşı 
başa düşülüb ki, indi Ermənistan Meğridə 
də yeni keçid məntəqəsi tikmək niyyətinə 
düşüb. Bu barədə hətta Ermənistan par-
lamentində çıxışı zamanı baş nazir Nikol 
Paşinyan bildirib.

Əslində, parlamentdə məsələni depu-
tat Qeqam Nazaryan qaldırıb və Ermənis-
tan–İran sərhədində gömrük postunun pis 
vəziyyətdə olduğunu bildirib. Onun sözlə-
rinə görə, postda problem yaranıb: “İran-
dan Ermənistana avtomobillə sərhədi keç-
mək, təxminən, bir saat çəkir. Ermənistan 
hissəsində isə 3-5 saat çəkir. Gömrük 
idarəsi tamamilə çirkab içində itib-batıb. 
Normal hamam yoxdur. Hətta itlər o vanna 
otağından istifadə etmir, çox pis qoxu gə-
lir. İşçilər kobud və vulqardır. Minik avto-
mobilləri mikroavtobuslarla eyni növbəyə 
girirlər. Gömrük idarəsinin hər yerində 
vəhşi, quduz itlər var. Nə zibil qabı var, nə 

də su. Məndən soruşurlar, siz bunu edirsi-
niz ki, biz Ermənistana gəlməyək ”, – Na-
zaryan qeyd edib.

Nikol Paşinyan isə ona cavabında de-
yib ki, bu problemlərin bəzilərindən xəbər-
dardır, hətta bəzilərini şəxsən özü qeydə 
alıb. Paşinyan daha sonra əlavə edib: 
“Avropa İttifaqının dəstəyi ilə Meğridə yeni 

keçid məntəqəsi tikmək qərarına gəldik. 
Səhv etmirəmsə, biz bu problemi əsaslı 
şəkildə həll etmək üçün 28 milyon dollar-
lıq proqram hazırlayırıq”, – deyə o, bildirib.

Budur, dövlətlərin sərhədində sər-
həd-keçid məntəqəsinin yaradılması, 
göründüyünə görə, heç də bəd məsələ 
deyilmiş. Belə bir məntəqə Ermənistan 
tərəfindən Laçın yolunun sonunda – Er-
mənistan ərazisində qurulduqdan sonra 
Paşinyanın o qədər xoşuna gəlib ki, indi 
Meğridə bir məntəqə yaratmağa çalışır. 
Özü də ölkənin hesabına deyil, Avropa İt-
tifaqının pulu müqabilində. Nə az, nə çox, 
28 milyon dollar.

Olsun. Təki bizim xoş niyyətimizi düz-
gün anlasınlar. Axı biz də Laçın yolunda 
keçid məntəqəsi yaradanda ermənilərə 
pislik etmək istəmirdik. Bu məntəqə Qa-
rabağa silah və əks istiqamətdə təbii sər-
vətlərimizin daşınmasının qarşısına sədd 
çəkməli idi. əssalam. Guya, Ermənistan 
da sülh istəyir. Sülh istəyən ölkənin qonşu 
əraziyə – Qarabağa silah-sursat daşıması 
nəyə lazımdır  

a a M RCANOV,   
“Xalq qəzeti”

Türkiyənin indiki qüdrətli dövlətə çevrilməsi heç də təsadüfi olmayıb. Qardaş ölkə  
yeni iqtisadi inkişaf mərhələsinə aydın, düşünülmüş bir proqram əsasında qədəm 
qoyub. Ekspertlər tərəfindən həmin proqramda nəzərdə tutulan məqsədlər belə 
sıralanıb: 
iqti adiyyatın d lət tənzimlən-

mə inə yenidən a ılma ı ə iqti adi 
həyatda d lətin i a a i ti a ından 
təd i ən imtina edilmə i  

iqti adiyyatın t nl lə aza  ə 
əqa ət in i lə inə y nla dı ılma-
ı  

iqti adi y əli in ətləndi ilmə-
i ə m de nlə di ilmə i n a i i 

amillə dən ə ehtiyatla dan hə tə ə i 
i ti adə l nma ı  

a i i malla ın ə a italın l ədə 
azad əaliyyətinə lazımi ə ait ya adıl-
ma ı  

ənayelə di mənin id al y n ml  
m delindən i a  y n ml  m delinə 

e ilmə i. 
Yeri gəlmişkən, Türkiyənin Avropa Bir-

liyində tam hüquqlu üzv kimi təmsil olun-
ması istəyi də həmin proqramda nəzərdə 
tutulan tədbirlərin başlıca qayəsini təşkil 
edib. O zaman ölkənin “ümumi bazar”a 
girməklə ixrac yönümlü və yüksək keyfiy-
yətli məhsullar buraxan iri istehsal sahələ-
rini genişləndirmək və dəstəkləmək, müa-
sir texnologiyadan və elektrik hesablama 
maşınlarından istifadə etmək imkanı qa-
zanacağı düşünülüb.   

Yeni iqtisadi kursla bağlı tədbirlərin gö-
rülməsi xronoloji baxımdan iki mərhələni 
əhatə edir. Birinci mərhələ 1980–1983-cü 
illərə, başqa sözlə desək, hərbçilərin haki-
miyyəti dövrünə düşür. İkinci mərhələ isə 
1983-cü ilin sonlarından başlanır və  əsas 
istiqamətləri bu gün də qorunub saxlanı-
lır. Hər iki mərhələdə tətbiq olunan iqtisa-
di kurs ümumi cəhətlər baxımından eyni 
olsa da, bəzi fərqlərə də malikdir.

Birinci mərhələdə ölkədə qarışıq iq-
tisadiyyatın inkişafı, mövcud valyuta nə-
zarəti sistemindən imtina zamanı hakimiy-
yətin ehtiyatlı olması, dövlət bölməsinin 
məhdudlaşdırılması və s. kimi məsələlər 
diqqətdə saxlanılıb. 

Sonrakı dönəmdə isə azad bazar iq-
tisadiyyatına keçilməsi, özəlləşdirmə və 
s.  məsələlərin həlli qarşıya prioritet vəzifə 
kimi qoyulub. 

Qeyd edilən hər iki mərhələdə inflya-
siyanın qarşısının alınması üçün əmək 
haqqının olduğu səviyyədə saxlanılması, 
sərt maliyyə və kredit siyasətinin tətbiq 
edilməsi, bank faizlərinin artırılması, iqti-
sadi dövlət təşkilatlarına ayrılan xərclərin 
ixtisarının aparılması və vergi islahatının 
keçirilməsinə prioritet istiqamətlər kimi ya-
naşılıb. Bundan savayı, ixracın gücləndi-
rilməsi üçün daxili bazarı daraltmaq hesa-
bına əmtəə bolluğu yaradılması və onun 
xarici bazara çıxarılmasının gerçəkləşdi-
rilməsi, xarici ticarət fəaliyyəti göstərən 
şirkətləri dəstəkləmək və həvəsləndirmək 
məqsədilə əlverişli maliyyə-kredit siyasəti-
nin yürüdülməsi, türk mallarının rəqabətə 
dözümlü səviyyəyə yüksəlməsinə nail 
olunması, sənayenin ixrac malları istehsal 
edən sahələrində yeni və modern müəs-
sisələr qurulması da diqqət mərkəzində 
saxlanılıb. 

Onu da qeyd edək ki, ötən müddətdə 
Türkiyədə iqtisadi inkişafı sürətləndirmək 
üçün digər layihələr də həyata keçirilib. 
Məsələn, valyuta əldə edilməsinin yeni 
yollarını aramaq və dövlət büdcəsində-
ki kəsiri ləğv etmək üçün xaricdə işləyən 
türk vətəndaşlarının pullarının ölkəyə gəl-
məsinə əlverişli maliyyə şərtləri yaradılıb,   
xarici turizmə hərtərəfli dəstək verilib, 
xaricdə müxtəlif tikinti və podrat işlərinə 
yardım göstərilib, xarici kapitalın ölkəyə 
daha çox cəlb edilməsi məqsədilə lazımi 
tədbirlər görülüb.

Qardaş ölkə iqtisadiyyatında inkişa-
fı şərtləndirmək üçün sənayedə struktur 
dəyişiklikləri etmək və idxalı liberallaşdır-
maq, başqa sözlə, proteksionist tədbirləri 
tədricən aradan qaldırmaq, habelə daxili 
bazarda azad rəqabət şəraiti yaratmaq 
və sərt maliyyə siyasəti aparmaq kimi 
məsələlərə xüsusi önəm verilib.  

Yeri gəlmişkən, sadalanan bu təd-
birlərin gerçəkləşməsi üçün genişmiq-
yaslı layihələr icra olunub. Məsələn, 
1980– 1983-cü illərdə güzəştli qiymətlər 
sistemindən imtina edilib. Kəndlilərə gübrə 
və digər aqrotexniki vasitələr alınması 
üçün verilən dotasiya ləğv olunub. Əlbət-

tə, bu layihələr heç də normal qarşılanma-
yıb. Təsadüfi deyil ki, o zaman–1982-ci 
ilin yanvarında T.Özal hökuməti  tərəfin-
dən güzəştli qiymətlər sistemi siyasəti, 
bəzi istisnalar saxlanılmaqla ləğv olunub.  

Beləliklə, o dövrdə sənaye məhsulları-
na qiymət qoyulması liberallaşdırılıb.   Qiy-
mətlərə Nəzarət Komitəsi ləğv olunub və 
onun funksiyası Sənaye və Texnologiya 
Nazirliyinə verilib. Öz məhsuluna qiymət 
qoyan hər hansı müəssisənin lazımi dek-
larasiyanı həmin nazirliyə təqdim etməsi 
qərara alınıb. Tədqiqatçıların müşahidələ-
rinə əsasən, bu tədbir qısa zaman kəsi-
yində müəssisələrin gəlirlərinin artmasına 
zəmin yaradıb və istehsal canlanıb. Bütün 
bunlarla bərabər, sənaye kapitalı gəlirinin 
artmasına dövlət tərəfindən dəstək verilib. 
Bank faizləri üzərində nəzarət bir qədər 
yumşaldılıb. Bununla da banklarda sax-
lanılan əmanətlərin məbləğinin getdikcə 
artması reallaşıb. 

Ekspertlərin fikrincə, həmin dövrdə yü-
rüdülən iqtisadi siyasətin nəticəsi uğurlu 
göstəricilərlə müşahidə olunub. Məsələn, 
ümumi milli gəlirin illik artımı orta hesabla 
8 faiz təşkil edib. Elektrik enerjisi və po-
lad hasilatı, avtomaşın, məişət texnikası, 
paltar və ayaqqabı istehsalı dəfələrlə arıb. 
Dənli və texniki bitkilər, ət və süd isteh-
salının artım sürəti əhalinin artım sürətini 
qabaqlayıb. Həmin vaxt Türkiyənin müasir 
sənaye ölkəsinə çevrilməsi prosesi faktik 
olaraq başa çatıb.   Hakimiyyət orqanla-
rının təsərrüfat mexanizmi sistemi bütün-
lüklə yenidən qurulub, iqtisadi proseslərə 
hər cür bürokratik müdaxilələrə və köhnəl-
miş nəzarət formalarına son qoyulub.

Burada bir məqamı da xatırlatmaq 
istərdik. Türkiyə iqtisadiyyatının inkişafı-
nın ayrı-ayrı mərhələlərində geriləmələr, 
böhranlar da nəzərə çarpıb. Lakin bütün 
bu çətinliklərə baxmayaraq, həyata ke-
çirilən uğurlu layihələr hesabına iqtisadi 
sahədə yüksək göstəricilər əldə olunub. 
Milli Məclisin deputatı, iqtisadçı üqar 
Bayramovun sözlərinə görə, ayrı-ay-
rı vaxtlarda müşahidə edilən volatilliyə, 
məzənnə enişlərinə və inflyasiyaya rəğ-
mən Türkiyə iqtisadiyyatı son 20 ildə real 
ifadədə 3 dəfə çoxalıb. 2003-cü ildə 314 
milyard dollar DM-yə malik Türkiyə iqti-
sadiyyatı hazırda 900 milyard dollar sə-
viyyəsinə yüksəlib. Beynəlxalq alyuta 
Fondunun hesablamalarına görə, bu il 
Türkiyədə DM-nin 1 trilyon 29 milyard 
dollara çatacağı proqnozlaşdırılıb. 

Digər tərəfdən, Türkiyə 20 il öncə daha 
çox aqrar və xidmət sektorları üzrə ixti-
saslaşmışdırsa, indi ölkə müasir sənaye 
dövlətinə çevrilməkdədir. Türkiyə hazırda 
hərbi, avtomobil sənayesində xüsusi üs-
tünlüyə malik olan ölkələrdən hesab edilir.

V.B NY TO LU, “Xalq qəzeti”

Aydın İBRAHİMOV,   
BD -nun xarici ölkələrin iqtisa-
di-siyasi coğrafiyası  və turizm 
kafedrasının müdiri, professor, 
siyasi icmalçı 

Fikrimcə, Zəngəzur dəhlizi ilə 
bağlı bir çox cəhətləri nəzərə almaq 
lazımdır. çtərəfli Bəyanatda Laçın 
yolu və Naxçıvanın Azərbaycanın 
digər rayonları ilə əlaqələrini təmin 
edəcək Zəngəzur dəhlizinin açılması 
nəzərdə tutulub. Azərbaycan bunu 
dəstəkləyir, ermənilər hər vasitə ilə 
buna qarşı çıxırlar. 

Azərbaycan regionun iqtisadi in-
kişafının lokomotivinə çevrilir. Rəsmi 
Bakı bölgədə sülh və təhlüksizliyin 
təmin olunmasının aparıcı qüvvəsi 
rolunda çıxış edir. Ermənistan isə 
ehtiyat edir ki, dəhliz açılarsa, Azər-
baycan daha da güclənə bilər və sülh 
danışıqlarında yeni üstün mövqelər 
əldə edər. 

Qərb dövlətlərinin bir çoxu bu 
mürəkkəb geosiyasi prosesdə rəsmi 
İrəvanı dəstəkləyir. Onlar, guya, Er-
mənistanın mövcudluğuna zəmanət 
vermək istəyirlər. Bu məsələyə möh-
tərəm Prezidentimiz İlham Əliyev 
Şuşadakı çıxışında da toxunub. 

İran isə “Şimal–Cənub” və 
“Qərb–Şərq” nəqliyyət dəhlizlərində 
müstəqil Azərbaycanın aparıcı rol 
oynayacağından narahat olaraq bu 
layihəyə qarşı çıxır. Onun əsas bə-
hanəsi budur ki, Zəngəzur dəhlizi 
İranın Ermənistanla birbaşa əlaqələ-
rini çətinləşdirə bilər. Eyni prinsipdən 
Ermənistan da çıxış edir. 

ABŞ hökuməti bu məsələdə ilk 
baxışda neytral mövqe nümayiş et-
dirməyə çalışsa da, Azərbaycanın 
geosiyasi imkanları və nüfuzunun ar-
tacağını başa düşür və bunu müsbət 
qarşılayır.  

Bu layihə Türkiyənin də regionda 
rolunu artırır. “Orta dəhliz” Ankara 
üçün qardaş Azərbaycan üzərindən 
Orta Asiya və Çinə birbaşa əlaqələr 
qurmaq üçün körpü rolunu oynayır. 
Bu, Türkiyənin Avrasiya məkanında 
güclənməsi istiqamətində geniş im-
kanlar açır. 

Lakin Türkiyənin Avrasiya regi-
onunda möhkəmlənməsi Rusiyanı 
tam təmin etmir. O, bu böyük regi-
onda Türkiyəni özünə rəqib kimi gör-
mək istəmir. Rusiya həmçinin başa 
düşür ki, dəhlizin açılması Azərbay-
canın iqtisadi cəhətdən güclənməsi 
ilə yanaşı, onun bundan sonra da 
tam sərbəst xarici siyasət xətti yü-
rütməsinə imkan yarada bilər. stə-
lik, Azərbaycan–Türkiyə əlaqələrinin 
genişlənməsi Rusiyanın regiondakı 
maraqlarına uyğun gəlmir. 

Azərbaycan–Türkiyə tandeminin 
güclənməsi Qərbi də qorxudur. Fran-
sa Ermənistanın regionda mövcudlu-
ğu üçün zəmanət rolunu oynayaca-
ğını vəd edib. Güclü və problemsiz 
Azərbaycan Qərbə sərf etmir.   

kspert rəyi

Türkiyə çoxəsrlik tarixinin 
ən qüdrətli çağını yaşayır 

Dünən Akademik Həsən Əliyev adına Coğrafiya 
İnstitutunda “Soydaş” İctimai Birliyinin sədri Kamran 
Ramazanlının Tbilisidə Azərbaycan və gürcü dillərində 
çapdan çıxmış “Heydər Əliyevin enerji strategiyası və 
Gürcüstan” kitabının təqdimatı keçirilib. Kitab Azərbaycan 
Diasporla İş üzrə Dövlət Komitəsinin dəstəyi ilə “Qafqaz” 
Hüquq və İnformasiya Mərkəzinin layihəsi çərçivəsində nəşrə 
hazırlanıb. Əsəri gürcü dilinə Afayət Əliyeva tərcümə edib. 

“Heydər Əliyevin enerji 
strategiyası və Gürcüstan” 

Təqdimat mərasimində çıxış 
edən Kamran Ramazanlı bildirib ki, 
həm Azərbaycan, həm də gürcü icti-
maiyyəti üçün nəzərdə tutulmuş kitab 
ümummilli lider Heydər Əliyevin 100 
illik yubileyi münasibətilə hazırlanıb. 

“Soydaş” sədri deyib:  “2023-cü 
il Azərbaycan Prezidenti İlham 
 Əliyevin sərəncamı ilə “Heydər 
 Əliyev ili” elan olunub. mummilli li-
derin 100 illik yubileyi ilə bağlı biz də 
bir kitab hazırlamağı qərara aldıq. Ki-
tabı Diasporla İş üzrə Dövlət Komitə-
sinin dəstəyi ilə Tbilisidə həm Azər-
baycan, həm də gürcü dillərində çap 
etdirdik. Bakıdan sonra mayın 6-da 
Bolnisi şəhərində də kitabın təqdi-
matı keçiriləcək. Tədbirdə Gürcüstan 
rəsmiləri,  parlamentin deputatları, 
Bolnisi rəhbərliyi və Azərbaycanın 
Gürcüstandakı səfirliyinin nümayən-
dələri iştirak edəcəklər”.

.BABA RL ,  
“Xalq qəzeti”

Bakı Dövlət Universiteti
İKT və laboratoriya avadanlıqlarının, uyğun 

reagentlərin satın alınması məqsədilə 

AÇIQ TENDER ELAN EDİR
Lot – 1. İKT və laboratoriya avadanlıqlarının, uyğun rea-

gentlərin satın alınması.
Tender iştirakçılarına təklif olunur ki, öz tender təkliflərini 

möhürlənib imzalanmış şəkildə ikiqat zərflərdə yazılı surətdə 
təqdim etsinlər. Müqaviləni yerinə yetirmək üçün tender işti-
rakçıları lazımi maliyyə və texniki imkanlara malik olmalıdırlar.
İştirakçılar əsas şərtlər toplusunu Bakı şəhəri, Yasamal ra-
yonu, akademik Zahid Xəlilov küçəsi 33 əlaqələndirici şəxs- 
NAİLƏ ƏSGƏRLİDƏN, telefon : 994125391536  ünvandan 
ala bilərlər.

 İştirak haqqı 2200 manatdır.
İştirak haqqı heç bir halda geri qaytarılmır.
 Tenderdə iştirak haqqının ödənilməsi üçün satınalan təş-

kilatın bank rekvizitləri:
H h-AZ32AIIB33070019443307872103

ÖEN: 1300489621
Bank: “Kapital Bank” ASC-nin 1 saylı Yasamal filialı
Kod- 200037

ÖEN- 9900003611
M h- AZ37NABZ01350100000000001944
S IFT: AIIBAZ2X
İddiaçılar tenderdə iştirak üçün aşağıdakı sənədləri təqdim 

etməlidirlər:
1. İddiaçının tam adı, hüquqi statusu, nizamnaməsi, qey-

diyyatdan keçdiyi ölkə və rekvizitlər.
2. Tenderdə iştirak haqqının ödənilməsi barədə bank 

sənədi.
3. Tender təklifi zərflərin açıldığı gündən qüvvədə olma 

müddəti  60 bank günü.
4. Tender təklifinin ümumi qiymətinin 1 faizi məbləğində 

təminatın qüvvədə olma müddəti zərflərin açılış tarixindən 
sonra  90 bank günü.

5. Azərbaycan Respublikasında vergilərə və digər icbari 
ödənişlərə aid yerinə yetirilməsi vaxtı keçmiş öhdəliklərin ol-
maması haqqında müvafiq vergi orqanından arayış.

6. İddiaçının son bir ildəki fəaliyyəti haqqında vergi orqan-
ları tərəfindən təsdiq olunmuş maliyyə hesabatının surəti.

7. İddiaçının son bir ildəki maliyyə vəziyyəti haqqında bank 
arayışı.

8. İddiaçının tam adı, hüquqi statusu, nizamnaməsi, qey-
diyyatdan keçdiyi ölkə və rekvizitləri.

9. Satınalan təşkilatın müəyyən etdiyi digər sənədlər:
1. Malgöndərənin podratçının  tam adı, hüquqi statusu, 

qeydiyyatdan keçdiyi ölkə və rekvizitləri şirkətin bank hesabı, 
hüquqi və faktiki ünvanı göstərilməklə rəsmi blankda imzalı 
formada zərfə əlavə edilməlidir

 2. Malgöndərənin podratçının  son bir ildəki əgər daha 
az müddət fəaliyyət göstərirsə, bütün fəaliyyəti dövründəki  
maliyyə vəziyyəti barədə bank tərəfindən təqdim edilmiş ara-
yış  

tender elanı tarixindən sonrakı tarixə Bank tərəfindən təq-
dim olunmalıdır -məktubun əsli əlavə edilməlidir  

3. Malgöndərənin podratçının  vergilərə və digər icba-
ri ödənişlərə aid vaxtı keçmiş öhdəliklərin olmaması, habelə 
son bir il ərzində fəaliyyətini dayandırdığı müddət nəzərə 
alınmadan  vergi ödəyicisinin Azərbaycan Respublikasının 

ergi Məcəlləsi ilə müəyyən edilmiş vəzifələrinin yerinə ye-
tirilməməsi hallarının mövcud olmaması haqqında müvafiq 
vergi orqanlarından arayışlar müvafiq vergi orqanı tərəfindən 
tender elanı tarixindən sonrakı tarixə təqdim olunmuş arayış 
olmalıdır. Məktubun əsli rəsmi blankda və ya həmin sənədin 
notarial təsdiq olunmuş forması zərfə əlavə edilməlidir  

4. Malgöndərənin podratçının  son bir ildəki fəaliyyəti 
haqqında vergi orqanları tərəfindən təsdiq olunmuş maliyyə 
hesabatının surəti  mənfəət vergisinin bəyannaməsi 2022-ci 
ilin yekunlarına aid - Hesabat yalnız vergi orqanı tərəfindən 
təsdiqlənmiş məktubla əsli ilə  birlikdə təqdim edilməlidir. 
Məktub elektron qaydada əldə edildiyi zaman həmin məktub 
notarial təsdiq olunmuş forması zərfə əlavə edilməlidir. 

5. Malgöndərənin podratçının  mikro, kiçik və orta sahib-
karlıq meyarlarına uyğun olması haqqında sənəd statistika 
komitəsi tərəfindən təqdim edilmiş sənəd olmalıdır  

6. Malgöndərənin podratçının  satınalma prosedurlarının 
başlanmasından əvvəlki 5 il ərzində özlərinin, habelə işlərini 

idarə edənlərin, qulluqçularının peşəkar fəaliyyətləri, yaxud 
satınalma müqaviləsinin bağlanması üçün ixtisas göstəricilə-
rini yanlış göstərmələri ilə əlaqədar cinayətə görə məhkum 
olunmaması, yaxud onların müvafiq peşə fəaliyyətləri ilə məş-
ğul olmasının məhkəmə qaydasında qadağan edilməməsi 
barədə sənəd malgöndərən podratçı  Daxili İşlər Nazirliyin-
dən və ya ASAN Xidmət Mərkəzlərindən məhkumluqla bağlı 
arayış  tender elanı tarixindən sonrakı tarixə təqdim olunmuş 
arayışı zərfə əlavə etməlidir əgər təsisçi direktor deyilsə 
satın alma müqaviləsini imzalamaq səlahiyyəti olan şəxsin 
tender elanı tarixindən sonrakı tarixə təqdim olunmuş arayışı 
zərfə əlavə etməlidir.  

7. Malgöndərənin podratçının  müflis elan olunmaması, 
əmlakı üzərinə həbs qoyulmaması, ödənişə yönəlmiş girovun 
olmaması, məhkəmənin qərarı ilə kommersiya fəaliyyəti da-
yandırılmış şəxs olmaması barədə sənəd malgöndərən pod-
ratçı  uçotda olduğu vergi orqanından tender elanı tarixindən 
sonrakı tarixə təqdim olunmuş arayış əgər məktub elektron 
formada əldə olunduğu zaman həmin sənədin notariusda təs-
diq olunmuş forması  zərfə əlavə edilməlidir.

 8. Malgöndərənin podratçının  öz əmlakından sərbəst və 
məhdudiyyətsiz istifadə etmək imkanı, habelə ödəmə qabi-
liyyəti olması barədə sənəd malgöndərən podratçı  uçotda 
olduğu vergi orqanından tender elanı tarixindən sonrakı tarixə 
təqdim olunmuş arayış əgər məktub elektron formada əldə 
olunduğu zaman həmin sənədin notariusda təsdiq olunmuş 
forması  zərfə əlavə edilməlidir.

 9. Tender təklifini və satınalma müqaviləsini imzalamaq 
səlahiyyətinə malik olan şəxsin səlahiyyətlərini təsdiq edən 
sənəd malgöndərənin podratçının  kommersiya qurumu-
nun dövlət reyestrindən çıxarışının, nizamnaməsinin hüquqi 
şəxslər , imza səlahiyyətinin olması direktor təyin edilməsi 
barədə əmr, əmək müqavilənin bildirişi və ya müvafiq səla-
hiyyətlərin verilməsi barədə etibarnamə, əgər təsisçi direktor 
deyilsə , vergi uçotunda olduğunu təsdiq edən sənədin surə-
ti və rekvizitləri hüquqi və faktiki ünvan göstərilməklə rəsmi 
blankda imzalı möhürlü  formada təqdim olunmalıdır

10. Malgöndərən podratçı  işin icrası üçün müqavilə im-
zalayacağı subpodratçı barədə məlumatları yuxarıda qeyd 
olunan meyarlara uyğun  zərfə əlavə etməlidir subpodratçı 
cəlb edəcəyi təqdirdə . Malgöndərənlərin podratçıların  ixti-
sas göstəricilərinə aid tələb olunan sənədlər:

 1. Malgöndərənin podratçının  və cəlb olunacaq subpod-
ratçının müvafiq sahədə peşəkarlığı və təcrübəsi anoloji iş-
lərə aid İKT avadanlığı və laboratoriya avadanlığı, kimyəvi 
vasitələr və yaxud reagentlər  oxşar müqavilələr işin yerinə 
yetirilməsi ilə bağlı təsdiqedici sənədlər də qapalı zərfə əlavə 
edilməlidir  

2. Maddi-texniki baza - a  Malgöndərən podratçı  tərə-
findən cihazların və avadanlıqların – CE Certificate of Ex-
cellence  sertifikatı təqdim olunmalıdır. b  Malgöndərənin 
podratçının  malların saxlanılması üçün mülkiyyətində və 

ya istifadəsində anbarın mövcudluğu  təsdiqedici sənədlər 
qapalı zərfə əlavə edilməlidir  c  İddiaçının mülkiyyətində və 
ya istifadəsində olan yükdaşıyan nəqliyyat vasitəsinin olması   
təsdiqedici sənədlər - qapalı zərfə əlavə edilməlidir

Sənədlər Azərbaycan dilində, 2 nüsxədə əsli və surəti  
tərtib olunmalıdır xarici dildəki tender təklifləri Azərbaycan 
dilinə tərcümə edilməlidir . Tender proseduru “Dövlət satınal-
maları haqqında” Qanuna uyğun keçiriləcəkdir.

İddiaçılar tenderdə iştirak üçün yuxarıda göstərilən sənəd-
ləri tender təklifi və bank təminatı istisna olmaqla  9 iyun 
2023-cü il saat 17.00-a, tender təklifi və bank təminatını isə 
möhürlənmiş ikiqat zərfdə 22 iyun 2023-cü il saat 17.00-a 
qədər Bakı şəhəri, Yasamal rayonu, akademik Zahid Xəlilov 
küçəsi 33 nömrəli ünvana təqdim etməlidirlər. Göstərilən vaxt-
dan gec təqdim olunan zərflər açılmadan geri qaytarılacaqdır. 

İddiaçıların təklifləriı 23 iyun 2023-cü il saat 11.00-da Bakı 
şəhəri, Yasamal rayonu, akademik Zahid Xəlilov küçəsi 33 
nömrəli ünvanda açılacaqdır.

 Açılışda iddiaçıların səlahiyyətli nümayəndələri iştirak edə 
bilərlər.

 Tende  mi iya ı

“Neftqazmaş” ASC səhmdarlarının nəzərinə!
19 iyun 2023-cü il saat 17.00-da 

“Neftqazmaş” ASC səhmdarlarının növbəti 
illik ümumi yığıncağı keçiriləcəkdir.

İclasın gündəliyi:
I. Səhmdar cəmiyyətinin idarəetmə 

orqanlarının 2022-ci il üzrə maliyyə-təsər-
rüfat fəaliyyəti haqqında hesabatı.

II. Cəmiyyətin nizamnaməsinin 3.1 
“cəmiyyətin səhmdarları” maddəsində 

 dəyişiklik edilməsi.
III. Mənfəətin bölüşdürülməsi.
Telefon- 012  550-23-61, 012 550-23-

41.
nvan- Bakı şəhəri, Sabunçu rayo-

nu, I Zabrat qəsəbəsi, Oktyabr küçəsi 29, 
“Neftqazmaş” ASC-nin iclas zalı.

“Ne tqazma ” ASC

“F.S” ASC səhmdarlarının nəzərinə!
22 iyun 2023-cü il saat 10.00-da “F.S” ASC səhmdarlarının növbəti illik ümumi yığıncağı 

keçiriləcəkdir.
Gündəlikdəki məsələlər:
1. 2022-ci ilin illik maliyyə balansının təsdiq edilməsi.
2. Dividendlərin bölüşdürülməsi.
3. ASC-nin bir neçə hüquqi şəxsin ayrılması şəklində yenidən təşkili.
4. Bölünmə balansının hazırlanması.
5. Sair məsələlər.
Səhmdarlar gündəlikdəki məsələlərə aid sənədlərlə tanış olmaq üçün həftənin iş günləri 

saat 10.00-dan 13.00-dək cəmiyyətin icra orqnının rəhbərinə müraciət edə bilərlər. 
Əlaqə telefonu- 012-564-25-76.

nvan- Bakı şəhəri, Nərimanov rayonu, Dərnəgül qəsəbəsi, 1999-cu məhəllə. 

“Billur elektroniks’’ ASC səhmdarlarının nəzərinə!
“Billur elektroniks  ASC səhmdarlarının illik ümumi yığıncağı 25 iyun 2023-cü 

il saat 12.00-da keçiriləcəkdir.
Yığıncağın gündəliyi:
1. Cəmiyyətin 2022-ci il üzrə maliyyə-təsərrüfat fəaliyyətinin hesabatı.
2. Əmlak məsələləri.
3. Digər məsələlər.
Əlaqə telefonu- 022 264-07-76.

nvan- Gəncə şəhəri, Şəmkir şossesi 1.
M ahidə a ı 

Prokurorların İstanbul Konfransı başa çatıb
Xəbər verildiyi kimi, Azərbaycan 

Respublikasının Baş prokuroru Kamran 
Əliyevin rəhbərlik etdiyi nümayəndə 
heyəti İstanbul şəhərində işgüzar 
səfərdədir.

Mayın 4-də nümayəndə heyəti tərə-
findən ulu öndər Heydər Əliyevin və 
Türkiyə Cümhuriyyətinin banisi Mustafa 
Kamal Atatürkün Sarıyerdəki abidələri 
ziyarət edilərək, əziz xatirələri ehtiramla 
yad edilib.

Baş Prokurorluğun mətbuat xidmə-
tindən bildirilib ki, beynəlxalq konfransın 
bağlanış sessiyasında yekun nitqi ilə çıxış 
edən Baş prokuror Türkiyə tərəfinə yüksək 
qonaqpərvərliyə və peşəkar təşkilatçılığa 
görə təşəkkürünü ifadə edərək, 21-ci əs-
rdə rəqəmsal cinayətkarlıqla mübarizədə 
prokurorların beynəlxalq əməkdaşlığının 
vacib rolunu bir daha qeyd edib.

Elə həmin gün Kamran Əliyev türkiyəli 
həmkarı Bekir Şahinlə ikitərəfli görüş ke-
çirib. Görüşdə 2021-ci ilin noyabrın 1-də 

Bakıda təsis edilmiş Türk Dövlətləri Təş-
kilatına üzv Dövlətlərin Baş Prokurorları 
Şurasının ikinci iclasının cari ilin noyabr 
ayında Ankara şəhərində təşkil olunması 
ilə əlaqədar fikir mübadiləsi aparılıb.

Həmçinin İstanbul şəhər Baş pro-

kuroru Şaban Yılmazla keçirilən görüş-
də cinayətkarlıqla mübarizə sahəsində 
əməkdaşlıq məsələləri müzakirə edilib.

Bundan başqa, nümayəndə heyə-
timiz Səudiyyə Ərəbistanı, Mərakeş, 
Tayland, Gürcüstan, Bəhreyn, Avstriya, 
Bolqarıstan və digər xarici həmkarları və 
beynəlxalq təşkilatların nümayəndələri 
ilə görüşərək əməkdaşlıq perspektivlərini 
müzakirə ediblər.

Səfər çərçivəsində “Baykar” zavodu-
nu ziyarət edən Baş prokuror şirkətin rəh-
bəri Selçuk Bayraktarla görüşüb. Kamran 
Əliyev Azərbaycan Prezidenti, Müzə ər 
Ali Baş Komandan İlham Əliyevin rəh-
bərliyi altında ətən müharibəsi zamanı 
düşmən texnikasının məhv edilməsində 
şirkətin istehsal etdiyi məhsulların xüsusi 
rolunu vurğulayaraq Türkiyənin müdafiə 
sənayesinin çox böyük nailiyyətlər əldə 
etdiyini qeyd edib.

Nümayəndə heyətinin Türkiyə Res-
publikasına işgüzar səfəri başa çatıb.

“Xalq qəzeti”

Hazırda Naxçıvan, Bərdə, Şuşa, Quba, Sabirabad, Sumqayıt, Gəncə, 
Masallıda da DOST mərkəzlərinin açılması üçün işlər davam etdirilir. Bu 
barədə Əmək və Əhalinin Sosial Müdafiəsi Nazirliyində keçirilən kollegiya 
iclasında bildirilib. Nazir Sahil Babayev Prezident İlham Əliyevin uğurlu sosial 
islahatlar proqramının nailiyyətlərindən biri kimi, 2019-cu ilin may ayında 
DOST Agentliyi və bundan sonra 6 DOST Mərkəzi açıldığını, ötən dövrdə bu 
mərkəzlərdə 1,5 milyon vətəndaşa xidmət göstərildiyini qeyd edib.  

Birinci vitse-prezident Mehriban 
xanlm Əliyevanın təşəbbüsü olan 
DOST mərkəzlərində sosial sahələr 
üzrə 154 xidmətin “bir pəncərə”dən, 
operativ və şə af, müasir əsasda təq-
dim edildiyi, vətəndaş məmnunluğunun 
98,5 faiz olduğu bildirilib. DOST təcrü-
bəsinin bu gün dünyanın qabaqcıl təc-
rübələrindən biri kimi qəbul olunaraq 
9 beynəlxalq mükafatla təltif edildiyi, 
hazırda bir çox ölkələrin bu təcrübəni 
tətbiq etməyə maraq göstərdiyi vurğu-
lanıb.

Qeyd olunub ki, işğaldan azad edil-
miş bölgələrimizin DOST xidmətləri ilə 
əhatə olunması istiqamətində ilk addım 
kimi ötən ilin may ayında Zəngilan rayo-
nunun Ağalı kəndində ilk “Smart DOST” 
xidmət məntəqəsi açılıb. Böyük Qayıdı-
şa dair I Dövlət Proqramının Tədbirlər 
Planına əsasən 2023–2026-cı illərdə 
Cəbrayıl, Ağdam, Füzuli, Zəngilan, Qu-
badlı, Kəlbəcər, Laçın, Şuşada  DOST 

xidmətlərinin infrastrukturu qurulacaq.
İclasda nazirlik və qurumları tərə-

findən birinci rübdə 516 min 133 vətən-
daşın qəbul edildiyi diqqətə çatdırılıb. 
Həmin dövrdə yazılı və e-qaydada 108 
min 704, habelə 142 Çağrı Mərkəzi va-
sitəsilə 438 min 718, sosial şəbəkələrlə 
35 min 68 vətəndaş müraciətinin ca-
vablandırıldığı qeyd olunub.  Eyni za-
manda,  DOST xidmətləri şəbəkəsinin 
bölgələrdə yaradılması, vətəndaşların 
müraciətlərinə baxılması, daxili nəzarət 
və audit, dövlət qulluğu, kadr məsələlə-
ri, digər sahələrdə görülən işlər və qar-
şıda duran vəzifələr müzakirə olunub. 

İclasın sonunda nazirlik tərəfin-
dən göstərilən xidmətlərin hazırlanmış 
pasportlarına da baxılaraq, kollegiya 
tərəfindən təsdiqlənməsi, bir sıra ahid 
Tarif–İxtisas Sorğu kitabçalarına dəyi-
şiklik edilməsi qərara alınıb.

Zə i ə B Ş RQIZI,  
“Xalq qəzeti”

DOST-un dostları çoxalacaq

T E L E F O N L A R: “Xalq qəzeti”nin kompüter mərkəzində yığılıb və  
səhifələnib, “Azərbaycan” nəşriyyatında çap olunub.

Ü N V A N I M I Z:
AZ-1000, Bakı şəhəri, Bülbül prospekti, 30.

Əli NƏCƏFXANLI

Çapa imzalanmışdır 
00:00

İNDEKS

SİFARİŞ

QİYMƏTİ

5048
1077

40 qəpik

 9 Mayın 6-da
 9 Bakıda və Abşeron yarımada-

sında dəyişkən buludlu olacağı, arabir 
tutulacağı, əsasən yağmursuz keçəcəyi 
gözlənilir. Cənub-qərb küləyi əsəcək, 
gündüz şimal-qərb küləyi ilə əvəz olu-
nacaq. Gecə 10-15°, gündüz 18-23° isti 
olacaq. Atmosfer təzyiqi 770 mm civə sü-
tunundan 763 mm civə sütununa enəcək, 
nisbi rütubət 60-70 faiz olacaq. 

 9 Naxçıvan şəhəri, Culfa, Ordu-
bad, Sədərək, Şahbuz və Şərur ra-
yonlarında əsasən yağmursuz keçəcək. 
Bəzi yerlərdə duman olacaq. Qərb küləyi 
əsəcək. Gecə 6-11°, gündüz 21-26° isti 
olacaq. 

 9 Xankəndi, Şuşa, Xocalı, Xo-
cavənd, Ağdam, həmçinin Daş-
kəsən-Gədəbəy rayonlarında əsasən 
yağmursuz keçəcək. Lakin gündüz bəzi 
yerlərdə arabir yağış yağacağı gözlənilir. 
Ayrı-ayrı yerlərdə şimşək çaxacağı, dolu 
düşəcəyi ehtimalı var. Bəzi yerlərdə du-
man olacaq. Qərb küləyi əsəcək. Gecə 
2-7°, gündüz 7-12°, bəzi yerlərdə 15-18° 
isti olacaq. 

 9 Şərqi Zəngəzur: Cəbrayıl, Kəl-
bəcər, Qubadlı, Laçın, Zəngilan ra-
yonlarında əsasən yağmursuz keçəcək. 
Lakin gündüz dağlıq ərazilərdə arabir ya-
ğıntılı olacağı gözlənilir. Ayrı-ayrı yerlərdə 
şimşək çaxacağı, dolu düşəcəyi ehtimalı 
var. Bəzi yerlərdə duman olacaq. Qərb 
küləyi əsəcək. Gecə 2-7°, gündüz 7-12°, 
bəzi yerlərdə 16-20° isti olacaq. 

 9 Qazax, Gəncə, Goranboy, 
Tərtər, Füzuli rayonlarında əsasən yağ-
mursuz keçəcək. Lakin gündüz bəzi yer-
lərdə qısamüddətli yağıntılı olacağı göz-
lənilir. Ayrı-ayrı yerlərdə şimşək çaxaca-
ğı, dolu düşəcəyi ehtimalı var. Bəzi yer-
lərdə duman olacaq. Qərb küləyi əsəcək. 
Gecə 7-12, gündüz 20-24° isti olacaq. 

 9 Balakən, Zaqatala, Qax, Şəki, 
Oğuz, Qəbələ, İsmayıllı, Ağsu, Mingə-
çevir, Şamaxı, Siyəzən, Şabran, Xızı, 
Quba, Xaçmaz, Qusar rayonlarında 
əsasən yağmursuz keçəcək. Lakin gün-
düz dağlıq ərazilərdə arabir yağış yağa-
cağı gözlənilir. Ayrı-ayrı yerlərdə şimşək 
çaxacağı, dolu düşəcəyi ehtimalı var. 
Bəzi yerlərdə duman olacaq. Qərb külə-
yi əsəcək. Gecə 7-12°, gündüz 17-22°, 
dağlarda gecə 0-5°, gündüz 10-15° isti 
olacaq. 

 9 Yevlax, Göyçay, Ağdaş, Kür-
dəmir, İmişli, Ağcabədi, Beyləqan, 
Sabirabad, Biləsuvar, Saatlı, Şirvan, 
Hacıqabul, Zərdab, Salyan, Neftçala 
rayonlarında əsasən yağmursuz keçə-
cək. Bəzi yerlərdə duman olacaq. Qərb 
küləyi əsəcək. Gecə 9-14°, gündüz 21-
26° isti olacaq. 

 9 Masallı, Yardımlı, Lerik, Lənkə-
ran, Astara, Cəlilabad rayonlarında 
əsasən yağmursuz keçəcək. Lakin gün-
düz dağlıq ərazilərdə qısamüddətli az ya-
ğış yağacağı ehtimalı var. Bəzi yerlərdə 
duman olacaq. Şimal-şərq küləyi əsəcək. 
Gecə 9-14°, gündüz 19-24°, dağlarda 
gecə 7-10°, gündüz 15-19° isti olacaq. 

Minifutbol yığmamız turnirdə 3-cü yer 
uğrunda mübarizə aparacaq

Bakıda ulu öndər Heydər Əliyevin 100 illik yubileyinə həsr olunmuş beynəlxalq 
minifutbol turnirində Azərbaycan millisinin çıxışı davam edir. 

Yığmamız Fransa komandası üzə-
rində 3:2 hesabla qələbə qazanaraq 
yarımfinala çıxsa da, bu mərhələdə 
çıxışı uğurlu alınmayıb. Millimiz Serbiya 
təmsilçilərinə 2:3 hesabla məğlub olub. 
Beləliklə, minifutbolçularımız turnirdə 
üçüncü yer uğrunda mübarizə apara-
caqlar.

Qeyd edək ki, komandamız qrup 
mərhələsində Çexiya və Serbiya ilə 
heç-heçə edib, İtaliya və Gürcüstan 
yığmalarına qalib gəlib.  

Oyunlar Bakı Tennis Akademiya-
sında keçirilir. Final matçı mayın 6-da 
olacaq.

“Baku Open 2023” Beynəlxalq 
Șahmat Festivalı davam edir

Ümummilli lider Heydər Əliyevin anadan olmasının 100 illik yubileyinə həsr 
olunan “Baku Open 2023” Beynəlxalq Şahmat Festivalının açılış mərasimi 
keçirilib. Azərbaycan Respublikası Gənclər və İdman Nazirliyi, Azərbaycan Şahmat 
Federasiyasının təşkilatçılığı ilə baş tutan açılış mərasimində “Heydər Əliyev və 
Azərbaycan şahmatı” adlı video nümayiş olunub. Ardınca Azərbaycan Şahmat 
Federasiyasının prezidenti Mahir Məmmədov çıxış edərək ölkə şahmatının 
inkişafının əsasının Heydər Əliyev tərəfindən qoyulduğunu bildirib. M.Məmmədov 
şahmata olan diqqət və qayğının bu gün Azərbaycan Prezidenti İlham Əliyev 
tərəfindən davam etdirildiyini söyləyib.

FIDE prezidenti Arkadi Dvorkoviç 
şahmat yarışlarının yüksək səviyyədə 
təşkilatçılığı, eləcə də bu idman növü-
nün inkişafı naminə görülən işlərə görə 
Azərbaycan Prezidenti İlham Əliyevə 
minnətdarlıq edib. Azərbaycanda təşkil 
ediləcək şahmat üzrə dünya kuboku-
nun əhəmiyyətini vurğulayan FİDE rəh-
bəri bu turnirdə 3 yeri tutan şahmatçı-
ların İddiaçılar Turnirində iştirak etmək 
şansı qazandıqlarını deyib. A.Dvorko-
viç dünya kubokunun keçiriləcəyi tarix-
də bir sıra uşaq yarışlarının təşkilinin də 
planlaşdırıldığını bildirib. 

Gənclər və idman naziri Fərid Qayı-
bov may ayında ümummilli lider Heydər 
Əliyevin xatirəsinə həsr olunan  bir sıra 
idman tədbirlərinin keçiriləcəyini vurğu-
layıb. Sonda nazir yarış iştirakçılarına 
uğurlar arzulayıb. 

Dövlət Himni səsləndirildikdən son-
ra rəsmi hissə başa çatıb.

Mərasim şahmata həsr olunan rəqs 
kompozisiyası ilə yekunlaşıb.

Qeyd edək ki, iyul-avqust aylarında 
Bakıda keçiriləcək şahmat üzrə dünya 
kuboku ilə bağlı müqavilə imzalanıb.

Səndə olan gözəlliyi  
az görmüșəm, yasəmən!

Tanınmış şair-publisist, “Kredo” qəzetinin redaktoru Əli Rza Xələfli dünən 
özünün “Facebook” səhifəsində Cəbrayıldan olan el müğənnisi, muğam ifaçısı 
Şamil Əhmədovun təzəcə yazdığı “Yasəmən” adlı gözəl bir şeirini paylaşıb. 
Mən oxuyub təsirləndim. Hörmətli oxucu, sizin də bu səmimi misralardan 
duyğulanacağınıza əminəm. 

Göy gurladı, külək əsdi,
Yağış yağdı, bu nə haldı?
Dünən qırmaq istədiyim
Yaraşıqlı budağını
Külək qırıb yerə saldı, yasəmən.
Yetmiş belə yaz görmüşəm,
Lap yetmiş min naz görmüşəm,
Səndə olan gözəlliyi 
Yetmiş ildə az görmüşəm,
yasəmən.
İki göz gərəkdi baxmağa,
Qoxlamağa, oxşamağa.
Mən qıymadım, Fələk qıydı..
Vallah, heç gəlmirdi əlim
Bir salxımını qırmağa, yasəmən.

P.S. Ə.R.Xələfli sonda yazır ki, şeir 
real duyğularla və təbii poetik axarla, ən 
başlıcası ruhən birbaşa, eyni məqamın 

təsiri ilə yazılıb. Ağrılı da olsa, deyim:  
bir şəhid obrazı gözlərimin önündə can-
landı...

Təqdim etdi:   
M.HACIXANLI, “Xalq qəzeti” 

Yaz bayramı – Xıdırəlləz
Xıdırəlləz Anadolu və Balkanlarda, Orta Asiya və Yaxın Şərqdə yazda 
qeyd olunan bayramlardan biridir. Xızır günü kimi də tanınan bu 
bayramda mayın 5-dən 6-na keçən gecə arzu tutularaq od qalayır 
və üzərindən tullanırlar. İnanca görə məhz bu tarixdə, yəni mayın 5-i 
axşam saatlarında soyuqlar başa çatır və isti yay günləri başlayır.

Miladi təqvimlə mayın 6-na təsadüf 
edən Xıdırəlləz günü keçmişdə Yu-
lian təqvimi ilə - 23 apreldə keçirilirdi. 
Bəzi tarixi mənbələrdə “Xıdır” sözü-
nün “İlyas” sözündən əmələ gəldiyi və 
dini inanclara görə bu gözəgörünməz, 
müqəddəs şəxsin hər il mayın 6-da 
yerə enərək torpağı, suyu qoruması və 
insanlara yardım etməsi barədə müxtə-
lif məlumatlar yazılıb. 

Ölkəmizdə isə bu bayram Xızır Nəbi 
adlanır və kiçik çillənin əvvəlində, yəni 

fevralın ilk ongünlüyündə və ya ikinci 
çillənin bitməsinə iki-beş gün qalmış 
keçirilir. 

UNESCO 2017-ci ildə bu bayramı 
“Bəşəriyyətin Qeyri-Maddi Mədəni İrsin 
Reprezentativ Siyahısı”na daxil edib.

Xızırın, yəni yazın gəlişini qeyd edən 
insanlar həyatın təməli sayılan bu dörd 
ünsürü - su, od, hava və torpaq ünsür-
lərini məhz onun adı ilə bağlayırlar.

Fidan HÜQUQQIZI,   
“Xalq qəzeti”

İdman xəbərləri

FIFA-nın Hakimlər 
Komitəsinin sədri 

hakimlərimizlə görüşüb
Beynəlxalq Futbol Federasiyasının (FIFA) 

Hakimlər Komitəsinin sədri Pyerluici Kollina 
Bakıda səfərdədir. Qurum rəsmisi səfər 
çərçivəsində Bakı Olimpiya Stadionunda 
AFFA-nın baş katibi Sərxan Hacıyev, 
Hakimlər Komitəsinin sədri Barış Şimşəklə 
görüşüb. Futbol hakimliyinin inkişafı ilə bağlı 
müzakirə və fikir mübadiləsi görüşün əsas 
müzakirə mövzusu olub.

Stadionda, həmçinin P.Kollina ilə 
Azərbaycan Premyer Liqası oyunlarına 
təyinat alan hakimlərin də görüşü baş 
tutub. FIFA rəsmisi hakimlərimizə töv-
siyələrini verib.

Xatırladaq ki, bu il fevralın 28-də 
 AFFA-nın prezidenti Rövnəq Abdullayev 
və FIFA-nın prezidenti Gianni İnfantino 
arasında görüş zamanı Pyerluici Kollina-
nın hakimlərimizlə görüşü müzakirə olun-
muşdu.

Sosial şəbəkələrdən seçmələr 

Çuğundur nələrə xeyirdir?
 Çuğunduru normal miqdarda hər gün də yemək olar. Bu tərəvəzin 

tərkibi antioksidantlarla, eləcə də sağlamlıq üçün vacib olan kalsium, 
fosfor, kalium, dəmir, sink kimi minerallar və B1, B2, B6 və C vitaminləri ilə 
zəngindir. 

Bundan başqa, çuğundur 
orqanizmin sağlamlığını möh-
kəmləndirən bir çox xassələrə 
malikdir. Yüksək qan təzyiqi za-
manı kömək edir. Antioksidant tə-
sirinə malik flavonoidlə–betanin-
lə zəngindir. Betanin ürək-damar 
sistemini dəstəkləyir və kardioloji 
xəstəliklərin qarşısını ala bilir. 

Çuğundur şirəsindən istifadə 
arterial təzyiqin aşağı düşməsinə 
kömək edir, beyinin fəaliyyətini 
yaxşılaşdırır. Nitrat maddələ-
ri ilə zəngindir və bu maddələr 
orqanizmdə azot oksidinə çev-
rilir. Azot oksidinin təsiri altında 
damarları o cümlədən baş-be-
yindəki damarlar “yumşalır” və 
genişlənir, bu da oksigen və bəs-
ləyici maddələrin nəqlinin yaxşı-
laşmasını təmin edir. Nəticədə 
diqqətin cəmləşməsi, beyinin di-
gər funksiyaları yaxşılaşır.

Çuğundurun tərkibindəki be-
tanin həm yüksək qan təzyiqi 
zamanı kömək edir, həm də 
qaraciyərə yaxşı təsir göstərir. 
Məsələn, onun təsiri nəticəsin-
də qaraciyərdə piyin toplanması 
azalır, onun fəaliyyəti aktivləşir, 
xolesterinin səviyyəsi aşağı dü-
şür. Həzm prosesini stimullaşdı-
rır. 

Z. HÜSEYNOVA,  
“Xalq qəzeti”

Siyəzəndə torpaq sürüșməsi 
Dünən Siyəzən rayonunun Sədan kəndində baş vermiş 
torpaq sürüşməsi nəticəsində kənd sakinləri N.Qanbayeva 
və G.Məlikovanın yaşadıqları fərdi yaşayış evlərinin qəzalı 
vəziyyətdə olması və yaşayış üçün yararsız vəziyyətə 
düşməsi barədə Fövqəladə Hallar Nazirliyinə məlumat 
daxil olub. Bu barədə FHN-in Mətbuat xidməti məlumat 
yayıb.

Bununla əlaqədar FHN-in 
Şimal Regional Mərkəzinin 
əməkdaşları tərəfindən evlə-
ri təhlükəli vəziyyətə düşmüş 
Sədan kənd sakinləri üçün 

müvəqqəti yaşayış məqsə-
dilə iki ədəd çadır qurularaq 
vətəndaşlara təhvil verilib.

“Xalq qəzeti” 

Sağlamlıq guşəsi

Paralimpiyaçımız 
dünya çempionatına 

lisenziya qazanıb
Azərbaycan Milli 

Paralimpiya Komitəsinin güllə 
atıcılığı üzrə yığmasının üzvləri 
beynəlxalq turnirdə əzmkar 
mübarizəni davam etdirirlər. 

Almaniyanın Hannover şəhərində 
keçirilən yarışda kişilərdən ibarət ko-
manda pnevmatik tapançadan 10 metr 
məsafəyə atəşaçma yarışında gümüş 
medala sahib olub. Yığmanın heyətin-
də Kamran Zeynalov, Rafiq Əliyev və 
Rəşad İmaməliyev mübarizə aparıblar. 
Təmsilçilərimizdən Rafiq Əliyev yüksək 
nəticə göstərərək, dünya çempionatına 
lisenziya qazanıb.

Qeyd edək ki, turnir sentyabrın 17-
29-da Perunun paytaxtı Limada keçirilə-
cək dünya çempionatında iştirak üçün 
lisenziya qazandırır. 

L.QURBANOVA,  
“Xalq qəzeti”


